
ᐅᓪᓗᑐᐃᓐᓇᖅ, ᒪᐃ 31, 2024 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266ᖃᕋᓴᐅᔭᑎᒍᑦ 

ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 



 

 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 31, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. ᐊᐱᕆᔪᒪᓪᓗᒍ ᒥᔅᑕ ᓇᑦᓯᖅ ᑐᔅᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ. 

ᒥᔅᑕ ᓇᑦᓯᖅ. 

 

>>ᑲᑎᒪᓯᒋᐊᖅᑐᑦ 9:00 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. ᐱᒋᐊᕐᓂᖃᖅᑎᓪᓗᑕ, ᒥᔅ ᕿᓕᖅᑎ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᑯᑎᑦ, ᒥᔅ ᕿᓕᖅᑎ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲᑦ, ᓄᓇᕘᓕᒫᓪᓗ ᑕᐅᑐᒃᑐᑦ, ᓈᓚᒃᑐᓪᓗ 

ᓈᓚᐅᑎᒃᑯᑦ. ᐅᓪᓗᒥ ᑲᑎᒪᑦᓯᐊᕐᓂᐊᕆᕗᒍᑦ ᑭᖑᓪᓕᒃᑰᒻᒪᑦ ᓄᓇᕘᓕᒫᓂ ᐃᑲᔪᕐᓂᐊᕋᑉᓯᓗ.  

 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 455 - 6(2): ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ 

ᕿᒥᕐᕈᔭᐅᓂᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓛᑦᑎᐊᕚᓗᒃᑯᑦ ᑲᑎᒪᔨᐅᖃᑎᒃᑳ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓂ ᐃᑲᔫᑎᑦᑎᐊᕙᐅᓛᖑᕗᑦ ᐅᓪᓗᒥᓗ ᖁᕕᐊᓱᒃᐳᖓ 

ᐅᖃᕈᓐᓇᕋᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔭᕇᓚᐅᕐᒪᑕ ᕿᒥᕐᕈᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔾᔭᒃᓴᖏᓐᓂᒃ. 

 

ᐅᖃᖅᑏ, ᑐᕌᒐᒃᓴᕆᔭᖓᑦ ᑖᒃᑯᐊ ᐃᒻᒥᒃᑯᑦ ᕿᒥᕐᕈᔭᐅᔪᑦ ᓄᓇᕗᑦ ᒐᕙᒪᒃᑯᑦ ᐱᓇᔪᒡᕕᐅᔪᓐᓇᑦᑎᐊᖃᑦᑕᖁᓪᓗᒋᑦ 

ᐊᑭᓕᖅᓱᖅᑕᐅᓂᖏᑦ ᐃᓱᒪᒋᓪᓗᒋᑦ. ᐊᑐᕈᓐᓇᑦᑎᐊᖅᑐᒥᒃ ᐊᒃᑐᐊᓂᓕᖕᓂᓪᓗ ᐊᑐᖅᖢᑎᒃ ᑕᒪᐃᓐᓂᒃ 

ᑎᑎᕋᖅᑕᐅᓯᒪᔪᓂᒃ ᓇᖕᒥᓂᖃᖅᑎᓂᒃ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᑕᒪᕐᒥᑲᓴᑦᑎᐊᖅ ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᓕᐊᖏᑦ ᐊᔾᔨᒌᙱᓐᓂᖏᑦ ᖃᐅᔨᓴᖅᑕᐅᓚᐅᖅᐳᑦ ᐊᔾᔨᐸᓗᖏᓐᓂ ᐃᖅᑲᓇᐃᔮᒃᓴᓄᑦ ᑲᓇᑕᓕᒫᒥ 

ᐊᒻᒪ ᓄᓇᕘᒥ. ᐊᒻᒪᑦᑕᐅᖅ ᓇᓗᓇᐃᖅᓯᑎᓪᓗᒋᑦ ᑮᓇᐅᔭᓕᐊᖏᑕ ᐱᑕᖃᙱᓐᓂᖏᓐᓂᒃ, ᕿᒥᕐᕈᔪᑦ 

ᐊᑐᓕᖁᔨᓚᐅᕆᕗᑦ ᐱᔾᔪᑎᖃᕐᓗᑎᒃ ᓄᓇᕗᑦ ᒐᕙᒪᖓᓂ ᐊᑭᓕᖅᓱᖅᑕᐅᔾᔪᑎᒋᔭᖏᓐᓂ, ᐅᑯᓂᖓᓗ ᐃᓚᖏᑦ 

ᐊᓯᔾᔨᖅᑕᐅᔪᑦ ᑲᔪᖏᖅᓴᐃᔾᔪᑕᐅᒃᑲᓐᓂᖅᑐᓂᒃ ᐃᖅᑲᓇᐃᔭᖅᑎᓄᑦ ᓯᕗᒻᒧᐊᖁᓪᓗᒋᑦ ᐃᖅᑲᓇᐃᔮᕆᔭᒥᓂᒃ 

ᐱᓕᕆᐊᖃᓕᕐᓗᑎᒡᓗ ᖁᑦᑎᖕᓂᖅᓴᓂᒃ ᐱᓕᕆᐊᒃᓴᓂᒃ. 

ᐅᖃᖅᑏ, ᑖᓐᓇ ᕿᒥᕐᕈᓂᐅᔪᖅ ᐱᔾᔪᑎᒋᓪᓗᒍ ᖃᐅᔨᔭᐅᓚᐅᖅᑐᑦ ᐊᒻᒪᓗ ᐊᑐᓕᖁᔭᐅᔪᑦ, 

ᐊᒥᓱᕈᕆᐊᒻᒪᕆᖕᓂᐊᖅᑐᑦ ᑮᓇᐅᔾᔭᒃᓴᖑᔪᑦ, ᐃᖅᑲᓇᐃᔭᖑᔪᑦ 9%-ᒥᒃ ᖁᕝᕙᕆᐊᕐᓗᑎᒃ ᖁᑦᑎᖕᓂᖅᓴᒥᓪᓘᓐᓃᑦ. 

ᑖᓐᓇ ᓯᕗᓪᓕᖅᐹᑦᑎᐊᖑᕗᖅ ᓄᓇᕗᑦ ᒐᕙᒪᖓᓂ 25−ᓄᑦ ᐊᕐᕌᒍᓄᑦ ᐊᑐᖅᑕᐅᓂᑯᓂᑦ ᑐᙵᕕᒋᔭᐅᓪᓗᓂ 

ᐊᑭᓕᖅᓱᖅᑕᐅᔾᔪᑎ ᐋᖅᑭᒃᑕᐅᓯᒪᓕᖅᐳᖅ. 

 

ᑖᓐᓇ ᑭᒡᒐᖅᑐᐃᕗᖅ ᐊᓯᐊᒍᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᑦᑎᐊᕙᐅᓂᖓᓂ. ᐅᖃᖅᑏ, ᑕᒪᓐᓇ ᑐᑭᖃᖅᐳᖅ 

ᐃᖅᑲᓇᐃᔭᖅᑎᑎᓐᓄᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ, ᐃᓚᓕᐅᑎᓪᓗᒋᑦ ᐊᒻᒪ ᐊᖏᔪᖅᑲᐅᑎᓄᑦ 

ᑮᓇᐅᔾᔭᒃᓵᖏᑦ ᐊᖏᓪᓕᒋᐊᖅᑕᐅᓂᐊᕐᒪᑕ ᐱᒋᐊᕐᓗᒍ ᐊᑦᑑᕙ 1−ᒥ ᑕᒪᑐᒪᓂ ᐊᕐᕌᒍᒥ. ᓈᒪᔪᒥᒃ 

ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᑎᔪᖃᕐᓂᐊᖅᐳᖅ ᖃᑯᒍᑦᑎᐊᖅ ᓇᓗᓇᐃᔭᖅᓯᒪᔪᓂᒃ. ᖁᕕᐊᓱᒃᑭᕗᖓ 

ᑐᓴᖅᑎᑦᑎᔪᓐᓇᕋᒪ ᐅᖃᖃᑎᒌᑦᑎᐊᓚᐅᕋᑦᑕ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂ 

ᐊᑐᓕᖅᑎᑦᑎᔪᓐᓇᕐᓂᐊᕋᑦᑕ ᑖᒃᑯᓂᖓ ᐋᖅᑭᒋᐊᖅᑕᐅᔭᕆᐊᖃᓪᓚᕆᒃᑐᓂᑦ ᓯᑎᐱᕆ 30-ᒧᑦ. 

 

ᐅᖃᖅᑏ, ᓇᓗᓇᐃᖅᓯᓪᓚᕆᐊᓂᒍᓐᓇᙱᓚᖓ ᐃᖅᑲᓇᐃᔭᖅᑎᕗᑦ ᒐᕙᒪᒃᑯᓐᓂ ᐊᑑᑎᖃᕐᓂᖅᐹᖑᓂᖏᓐᓂᒃ. 

ᐊᑭᓕᖅᓱᖅᑕᐅᑦᑎᐊᕐᓗᑎᒃ ᐱᒻᒪᕆᐊᓘᕗᖅ ᐃᖅᑲᓇᐃᔭᖅᑎᖃᐃᓐᓇᖁᓪᓗᑕ ᒫᓐᓇ ᐃᖅᑲᓇᐃᔭᖅᑎᒋᔭᐅᔪᓂᒃ 

ᑲᔪᖏᖅᓴᐃᓗᑕᓗ ᓄᑖᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᒻᒥᐅᓂᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 456 - 6(2): ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᓪᓛᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑏ, ᐃᓕᓐᓂᐊᖅᑎᑦᑎᓐᓄᑦ ᐸᕐᓇᐃᕙᓪᓕᐊᓐᓇᖅᓯᖕᒥᖕᒪᑦ ᐊᐅᔭᖅ ᑲᔾᔭᐅᓴᒡᕕᒋᓂᐊᖅᑕᒥᓂᒃ. ᐃᓕᓐᓂᐊᕐᓂᖅ 

ᐃᓱᓕᑉᐸᓪᓕᐊᓕᖅᑎᓪᓗᒍ, ᖁᕕᐊᓱᒃᐳᒍᑦ ᑕᒪᑐᒪᓂ ᐊᕐᕌᒍᒥ ᐊᖓᔪᒃᖡᑦ ᐃᓕᓐᓂᐊᕐᕕᖓᓂ ᐊᓂᒍᐃᔪᑦ 

ᖁᕕᐊᓱᖃᑎᒋᔪᓐᓇᕋᑦᑎᒍᑦ. 

 

ᑕᒪᑐᒪᓂ ᐊᕐᕌᒍᒥ ᓇᓗᓇᐃᖅᓯᑦᑎᐊᕈᓐᓇᖅᐳᑦ ᓂᕆᐅᓇᙱᑦᑐᒃᑯᑦ ᐊᓂᒍᖅᑕᐅᔪᒥᒃ ᓄᓇᕘᒥ. ᐅᖃᖅᑏ, 

ᑕᑯᑐᐃᓐᓇᕆᐊᖃᖅᑐᒍᑦ ᓄᓇᕗᒻᒥ ᖁᑦᑎᓂᖅᐹᓂᒃ ᐊᓂᒍᐃᔪᓂᒃ, 300 ᐅᖓᑖᓂ ᐱᔭᕇᖅᑐᑦ. ᑕᒪᓐᓇ 

ᑕᑯᒃᓴᐅᑎᑦᑎᕗᖅ ᐊᒃᓱᕈᕐᓂᕆᓚᐅᖅᑕᖏᓐᓂᒃ, ᐱᖃᓯᐅᑎᓪᓗᒋᑦ ᐊᔪᕆᖅᓱᐃᔾᔨᖃᑦᑕᖅᑐᑦ ᐊᒻᒪᓗ 

ᐃᑲᔪᖅᑐᐃᑦᑎᐊᖃᑦᑕᖅᑐᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐊᖏᖅᓯᒪᑦᑎᐊᕐᓂᖏᑦ ᐃᑲᔪᖅᑐᐃᓂᖏᓪᓗ 

ᐃᓐᓇᐃᑦ, ᐊᖓᔪᖅᑳᕆᔭᐅᔪᑦ ᐊᒻᒪ ᓄᓇᖅᑲᑎᕗᑦ. 

 

ᐅᖃᖅᑎᑦᑎᔩ, ᐃᓕᓴᐃᔨᕗᑦ ᐊᒻᒪ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᑦ, ᐅᐱᒋᑦᑎᐊᖅᐸᒃᑲ 

ᐱᓇᔪᑦᑎᐊᖏᓐᓇᕐᓂᖏᓐᓄᑦ ᐃᑲᔪᕐᔪᐊᕐᒪᑕ ᑖᒃᑯᓂᖓ ᐃᓕᓐᓂᐊᖅᑎᓂᒃ ᑕᓯᐅᖅᑎᐅᓪᓗᑎᒃ ᐊᖓᔪᒃᖡᑦ 

ᐃᓕᓐᓂᐊᕐᕕᖏᓐᓂ ᐃᖏᕐᕋᑎᓪᓗᒋᑦ. ᐊᒃᓱᕈᐃᓐᓇᖅᖢᑎᒃ ᐱᓕᕆᖃᑦᑕᖅᑐᑦ ᐃᓕᓐᓂᐊᖅᑎᑦᑎᓪᓗᑎᒃ 

ᑲᔪᖏᖅᓴᐃᓪᓗᑎᒡᓗ ᕿᑐᕐᖓᑦᑎᓐᓂᒃ ᒪᒃᑯᒃᑐᖁᑎᑦᑎᓐᓂᒡᓗ, ᑐᙵᕕᓕᐅᖅᖢᑎᒃ ᖃᐅᒪᓂᖅᓴᒥᑦ 

ᓯᕗᓂᒃᓴᖃᖁᓪᓗᒋᑦ ᓄᓇᓕᑦᑎᓐᓄᑦ. 

 

ᑖᒃᑯᐊ ᐃᓕᓐᓂᐊᕌᓂᒃᑐᑦ ᐃᓅᓯᕆᓂᐊᓕᕐᒥᔭᖓᑦ, ᐃᖅᑲᓇᐃᔭᓕᕋᓗᐊᕈᑎᒃ, ᖁᑦᑎᖕᓂᖅᓴᒥᒃ 

ᐃᓕᓐᓂᐊᕆᐊᒃᑲᓐᓂᕈᑎᒃ, ᐅᕝᕙᓘᓐᓃᑦ ᕿᒥᕐᕈᓗᑎᒃ ᓄᓇᕐᔪᐊᕐᒥᒃ, ᖃᐅᔨᒪᔪᖓ ᑲᔪᓯᓂᐊᕐᓂᖏᓐᓂᒃ ᐊᒻᒪᓗ 

ᐊᒃᑐᐃᓂᖃᒻᒪᕆᒡᓗᑎᒃ ᓇᒧᙵᐅᒐᓗᐊᖅᐸᑕ. 

 

ᐊᑐᓂ ᐱᔭᕇᖅᑐᓄᑦ, ᖃᐅᔨᒪᖁᔨᕗᖓ, ᑖᓐᓇ ᐃᓚᒋᔭᐅᖕᒪᑦ ᓇᓗᓇᐃᖅᓯᔾᔪᑎᒋᔪᓐᓇᖅᖢᒍ ᓯᕗᓂᒃᓴᕐᓂᒃ. 

ᐅᐱᒍᓱᒡᓗᑎᑦ ᐱᓱᖕᓂᐊᖅᐳᑎᑦ ᐃᓕᓐᓂᐊᕌᓂᒍᓯᐊᑦ ᐊᐃᓕᕈᕕᐅᒃ. ᐱᔭᕆᐊᖃᓪᓚᕆᒃᐳᑎᑦ! 

ᐅᖃᖅᑏ, ᒪᓕᒐᓕᐅᖅᑎᓕᒫᑦ ᑕᕝᕙᓂ ᒪᓕᒐᓕᐅᕐᕕᖕᒥ ᖁᕕᐊᓱᖃᑎᒋᔪᒪᕙᒃᑲ ᐊᖓᔪᒃᖡᑦ ᐃᓕᓐᓂᐊᕐᕕᖓᓂ 

ᐊᓂᒍᐃᔪᓂᑦ ᐊᒻᒪ ᐊᑦᑕᓇᙱᑦᑐᒥᒃ ᖁᕕᐊᓇᖅᑐᒥᓪᓗ ᐊᐅᔭᖃᖁᕙᒃᑲ ᐊᓯᓕᒫᖏᓪᓗ ᐃᓕᓐᓂᐊᖅᑎᑦ ᐊᒻᒪ 

ᐃᓕᓐᓂᐊᕐᕕᒻᒥ ᐊᐅᓚᑦᑎᔨᐅᔪᑦ. (ᑐᓵᔨᑎᒎᖁᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, ᒥᔅ ᓄᑕᕋᖅ.  

 

ᐊᖓᔪᖅᑳᑉ ᐅᖃᐅᓯᖓ 457 - 6(2): ᐱᒡᒐᕈᑎᓕᓐᓂᒃ ᐃᑲᔪᖅᑎᐅᖃᑦᑕᕐᓂᕐᒧᑦ ᐃᓕᓐᓂᐊᒐᒃᓴᖅ (ᓄᑕᕋᖅ) 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᑎᔪᒪᓪᓗᖓ ᓯᓚᑦᑐᖅᓴᕐᕕᒃ ᐃᓚᒋᐊᖅᓯᒪᓕᕐᓂᖓᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖃᓄᐃᙱᑦᑎᐊᕐᓂᕐᒧᓪᓗ ᐱᓕᕆᐊᓂᒃ ᐱᒡᒐᕈᑎᓕᖕᓄᑦ ᐃᑲᔪᖅᑎᙳᕆᐅᖅᓴᔪᓐᓇᖅᑐᓄᑦ. ᐱᓕᕆᖃᑎᒌᖕᓂᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐊᒻᒪ ᑮᓇᐅᔭᖃᖅᑎᑕᐅᓗᑎᒃ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᓂᒃ, 

ᓯᓚᑦᑐᖅᓴᕐᕕᒃ ᐱᓕᕆᕗᑦ ᐃᑲᔪᖅᑐᐃᔪᒪᓪᓗᑎᒃ ᐃᓐᓇᕈᖅᐸᓪᓕᐊᔪᓂᒃ ᓄᓇᕗᒻᒥ, ᐃᓚᒋᔭᐅᓪᓗᓂ ᑲᑐᔾᔨᓗᑕ 

ᐱᓕᕆᐊᒃᓴᕆᔭᐅᔪᓂᒃ. 

 

ᓇᖕᒥᓂᖅᓱᕈᑎᓄᑦ ᐃᑲᔪᖅᑐᐃᔩᑦ ᐃᓚᒋᔭᐅᓪᓚᕆᒃᐳᑦ ᓄᓇᕘᑉ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖅᐸᒃᑕᖏᓐᓄᑦ. 

ᐃᓕᓴᕆᓪᓗᒍ ᑖᓐᓇ ᐱᒻᒪᕆᐊᓗᒃ ᐱᓕᕆᔨᒻᒪᕆᐅᓂᖅ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ 

ᐱᓕᕆᖃᑎᒌᒃᓯᒪᕗᑦ ᐋᖅᑭᒃᓱᐃᔪᒪᓪᓗᑎᒃ ᑲᔪᓯᑎᑦᑎᔪᒪᓪᓗᑎᒡᓗ ᐃᑭᐊᖅᑭᕕᒃᑯᑦ ᐃᓄᖕᒧᑦ ᐊᑕᐅᓯᕐᒧᑦ 

ᐃᑲᔪᖅᑐᐃᕙᖕᓂᕐᒧᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᓕᕆᐊᖑᕙᒃᑐᓂᒃ ᐱᑕᖃᖅᐸᒌᖅᑐᓄᑦ ᐊᖏᕐᕋᕆᔭᐅᔪᓂ 

ᑲᔪᓰᓐᓇᖅᑐᒥᓗ ᑲᒪᒋᔭᖃᖅᐸᖕᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᓄᑦ ᑕᕝᕙᓂ ᐱᓕᕆᕝᕕᒋᔭᐅᔪᒥ. 

 

ᑕᒪᓐᓇ ᐱᓕᕆᖃᑎᒌᖕᓂᖅ, ᐊᒃᑐᐊᓂᓖᓪᓗ ᑮᓇᐅᔭᖃᖅᑎᑕᐅᓃᑦ, ᐱᕕᒃᓴᖃᖅᑎᑦᑎᓯᒪᕗᖅ ᓯᓚᑦᑐᖅᓴᕐᕕᖕᒥᒃ 

ᐋᖅᑭᒃᓱᐃᔪᓐᓇᕐᓂᕐᒥᒃ ᖁᓕᓂᒃ ᖃᕆᑕᐅᔭᒃᑯᑦ ᐊᔪᕈᓐᓃᖅᓴᒐᒃᓴᓂᒃ. ᐃᓄᐃᑦ ᐱᔭᕇᖅᑐᑦ ᖄᖏᖅᑐᓪᓗ ᖁᓕᓂᑦ 

ᐃᓕᓐᓂᐊᕐᓂᕐᒥᑦ ᓇᓗᓇᐃᒃᑯᑕᖅᑖᖃᑦᑕᖅᑐᑦ ᓯᓚᑦᑐᖅᓴᕐᕕᒻᒥᑦ. ᓯᓚᑦᑐᖅᓴᕐᕕᒃ ᓴᖅᑭᑎᑦᑎᓯᒪᕗᖅ ᖃᕆᑕᐅᔭᒃᑯᑦ 

ᐆᒃᑑᒪᔭᒍᑕᐅᔪᒥᒃ ᐊᔪᕈᓐᓃᖅᓴᒐᒃᓴᒥᒃ, ᑕᒪᓐᓇᓗ ᐱᓪᓗᓂ ᐱᐅᔪᓂᒃ ᐅᖃᐅᓯᐅᓯᒪᔪᓂᒃ ᐃᓕᓐᓂᐊᖅᑎᓂᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᓪᓗ. ᒫᓐᓇᐅᔪᖅ, ᒪᕐᕉᒃ ᖃᕆᑕᐅᔭᒃᑯᑦ ᐃᓕᓐᓂᐊᕐᕖᒃ ᑲᔪᓯᑎᑕᐅᔫᒃ 18-ᓄᑦ 

ᐃᓕᓐᓂᐊᖅᑎᓄᑦ ᐊᔾᔨᒌᖏᑦᑐᓂᑦ ᓄᓇᓕᓐᓂᑦ ᐃᓚᒋᔭᐅᑦᓱᑎᒃ ᐊᕐᕕᐊᑦ, ᐸᓐᓂᖅᑑᖅ, ᒥᑦᑎᒪᑕᓕᒃ, ᐃᒡᓗᓕᒃ, 

ᖃᒪᓂ'ᑐᐊᖅ ᐊᒻᒪᓗ ᓇᐅᔮᑦ.  

 

ᖃᕆᑕᐅᔭᒃᑯᑦ ᐱᓕᕆᐊᒃᓴᖅ ᐱᑎᑕᐅᔪᖅ ᐅᓪᓗᓕᒫᕐᒧᑦ ᐊᑐᖅᑎᑦᑎᓂᕐᒥᒃ ᓇᖕᒥᓂᖅ ᐃᑲᔪᖅᓱᐃᔨᙳᕋᓱᖕᓂᕐᒥᒃ 

ᐃᓕᓐᓂᐊᒐᒃᓴᒥᒃ, ᒫᓐᓇᐅᔪᖅ ᐱᑎᑕᐅᔪᖅ ᑲᖏᕐᖠᓂᕐᒥ, ᐱᕙᒌᔭᖅᓯᒪᓪᓗᑎᒃ ᐱᑎᑦᑎᓂᕐᒥᒃ ᐱᖃᑖᓂᒃ 

ᐃᓕᓐᓂᐊᒃᑲᓐᓂᖅᑐᓂᒃ ᓄᓇᑦᑕ ᓯᓚᑦᑐᖅᓴᕐᕕᖓᓂ 2024-2025 ᐃᓕᓐᓂᐊᕐᓇᒧᑦ ᐊᕐᕌᒍᒧᑦ. ᑖᒃᑯᐊ 

ᐅᐸᒍᑎᓪᓗᑎᒃ ᐃᓕᓐᓂᐊᖅᑐᑦ ᐊᔪᕐᓇᙱᑎᑕᐅᓲᖑᕗᑦ ᑮᓇᐅᔭᑎᒍᑦ ᓄᓇᕗᒻᒥ ᐊᑐᓕᖅᑎᑦᑎᔨᓂᒃ. 

ᒪᓕᒃᑕᐅᔭᕆᐊᓖᑦ ᑕᕝᕙᓂ ᐱᓕᕆᖃᑎᒌᖕᓂᕐᒥ ᐱᕕᖃᖅᑎᑦᑎᔪᖅ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦᑎᓗᑎᒃ 

ᐊᕙᑎᓂᒃ ᖃᕆᑕᐅᔭᒃᑯᑦ ᐃᓕᓐᓂᐊᒐᒃᓴᓂᒃ ᑲᑎᖦᖢᒋᑦ. ᖃᐅᔨᓴᕐᓂᐅᔪᖅ ᐊᑐᐃᓐᓇᐅᔪᖅ ᒫᔾᔨ 31, 

2026−ᖑᕋᓱᖕᓂᖓᓂ. 

 

ᓇᖕᒥᓂᖅ ᐃᑲᔪᖅᑎᐅᓂᕐᒧᑦ ᐱᓕᕆᐊᖅ ᐋᖅᑭᒃᑕᐅᓯᒪᔪᖅ ᐊᖑᒻᒪᑎᖁᓪᓗᒋᑦ ᑲᓇᑕᒥ ᒪᓕᒃᑕᐅᕙᒃᑐᓂᒃ ᐊᒻᒪ 

ᐃᓱᒪᒋᔭᐅᑦᑎᐊᖅᓯᒪᔪᒥᒃ ᐋᖅᑭᒃᓯᒪᓪᓗᓂ ᐃᓕᖅᑯᓯᕆᔭᐅᔪᒃᑯᑦ ᑐᕌᖓᓪᓗᑎᒃ ᑐᓴᒐᒃᓴᖃᕐᕖᑦ ᓲᕐᓗ ᑕᕐᕆᔮᒃᓴᑦ ᐊᒻᒪ 

ᐃᓄᒃᑎᑐᑦ ᓂᐱᖏᑦ. ᓯᓚᑦᑐᖅᓴᕐᕕᒃ ᖃᐅᔨᓴᐃᓐᓇᖅᐳᖅ ᑲᔪᓯᑎᑕᐅᕙᓪᓕᐊᓂᖓᓂᒃ ᐱᕙᒌᔭᕐᓂᐊᖅᖢᑎᒡᓗ 

ᓯᕗᓂᒃᓴᒥ ᑲᔪᓯᑎᑦᑎᓇᔭᕐᓂᕐᒥᒃ ᑕᒪᓐᓇ ᑐᙵᕕᖃᖅᑎᑕᐅᓪᓗᓂ ᐊᑐᖅᑕᐅᖃᑦᑕᖅᓯᒪᔪᓄᑦ ᑕᒪᒃᑯᓄᖓ 

ᐊᔪᕈᓐᓃᖅᓴᒐᒃᓴᓄᑦ. ᓯᓚᑦᑐᖅᓴᕐᕕᒃ ᖁᔭᓕᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᒻᒪ ᓄᓇᕗᒻᒥ ᐊᑐᓕᖅᑎᑦᑎᔨᑦ 

ᑲᑎᒪᔨᖏᓐᓂᒃ ᑮᓇᐅᔭᖃᖅᑎᑕᐅᔭᕆᐊᖃᕐᓂᖏᓐᓄᑦ ᑖᒃᑯᐊ ᐃᓕᓐᓂᐊᖅᑕᐅᔪᒃᓴᑦ ᑲᔪᓯᑎᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 458 - 6(2): ᓄᓇᕗᒻᒥᐅᑦ ᒪᒃᑯᒃᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓱᒪᒋᔭᒥᓂᒃ 

ᐊᒥᖅᑳᖃᑎᖃᖅᐳᑦ ᐅᐱᓐᓇᖅᑐᖅ ᒥᐊᓕ ᓴᐃᒪᓐᒧᑦ, ᑭᖕ ᑭᒡᒐᖅᑐᖅᑎᖓ ᑲᓇᑕᒥ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᓴᖅᑭᑦᑎᓚᐅᖅᑐᑦ ᓄᓇᕗᒻᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒪᒃᑯᒃᑐᑦ 

ᐅᖃᐅᔾᔪᐃᔨᑦ ᑲᑎᒪᔨᕋᓛᖏᓐᓂᑦ ᓂᐱᖃᖁᓪᓗᒋᑦ ᒪᒃᑯᒃᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥᑦ 

ᐱᓕᕆᐊᖃᕐᓗᑎᒡᓗ ᒪᒃᑯᒃᑐᑦ ᐃᓱᒪᒋᔭᖏᓐᓂᑦ ᐅᖃᐅᓯᒃᓴᖏᓐᓂᒡᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐱᓕᕆᐊᒃᓴᓂᑦ, ᐊᑐᐊᒐᓂᑦ, ᖃᓄᐃᓕᐅᒐᒃᓴᓂᒡᓗ ᓄᓇᕗᒻᒥᑦ. 

 

ᐊᐃᕐᕆᓕ 3-ᖑᑎᓪᓗᒍ, ᒪᒃᑯᒃᑐᓄᑦ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᑦ ᑐᙵᓱᒃᑎᑕᐅᓚᐅᖅᐳᑦ ᑐᓴᖅᑎᑦᑎᖁᔭᐅᓪᓗᑎᒃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑕᐅᑐᖅᑰᖅᑕᖏᓐᓂᒃ, ᐃᓱᒪᒋᔭᖏᓐᓂᒃ, ᐊᒻᒪ ᐃᓱᒫᓘᑎᖏᓐᓂᒃ ᒥᐊᓕ ᓴᐃᒪᓐᒧᑦ, 

ᑭᖕ ᑭᒡᒐᖅᑐᖅᑎᖓ ᑲᓇᑕᒧᑦ. ᒪᒃᑯᒃᑐᑦ ᑭᒡᒐᖅᑐᖅᑕᐅᓚᐅᖅᑐᑦ ᑕᒪᑐᒪᓂ ᐱᓕᕆᓂᐅᔪᒥ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᓐᓂ, ᐃᓕᓐᓂᐊᕌᓂᒃᑐᑦ ᐃᓕᓐᓂᐊᖅᑎᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᕙᑎᓕᕆᓂᕐᒧᑦ 

ᐃᓕᓐᓂᐊᒐᒃᓴᒥ, ᐊᒻᒪ ᐃᓄᒃᓱᒃ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᓄᓇᑦᑎᐊᕆᒐᓱᐊᖅᑎᑦ ᐱᓕᕆᖃᑎᒌᖏᑦ. 

 

ᐅᖃᖅᑏ, ᒪᒃᑯᒃᑐᖁᑎᕗᑦ ᐊᓕᐊᓇᐃᒍᓱᑦᑎᐊᓚᐅᖅᑐᑦ ᐱᕕᖃᖅᑎᑕᐅᒐᒥᒃ ᐊᒥᖅᑳᕈᑎᖃᕐᓂᕐᒥᒃ ᐃᓱᒪᒋᔭᒥᓂᒃ 

ᐃᓱᒪᒋᔭᒥᓂᒡᓗ ᑯᐃᓐ ᑭᒡᒐᖅᑐᖅᑎᖓᓄᑦ ᑲᓇᑕᒥ. ᑕᐃᒪᓐᓇ ᐱᒻᒪᕆᐅᔪᒥᒃ ᑐᙵᕕᖃᖅᑎᑕᐅᓂᐊᕐᓗᓂ 

ᑐᓴᖅᑕᐅᔭᕆᐊᓕᒃ ᓇᓗᓇᙱᑦᑐᖅ ᐱᔪᒃᓯᓐᓇᓚᐅᖅᑐᖅ. ᑕᖅᑲᒃᑯᓄᖓ ᑐᓵᓪᓗᓂ ᖁᔭᓐᓇᒦᕈᒪᕙᕋ 

ᑐᙵᓇᑦᑎᐊᓚᐅᕐᒪᑦ ᒪᒃᑯᑦᑐᖁᑎᑦᑎᓐᓂᑦ, ᐊᒻᒪ ᐱᓕᕆᖃᑕᐅᑦᑎᐊᓚᐅᕐᒪᑦ ᑲᔪᖏᖅᓴᐃᓪᓗᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐱᒃᑲᐅᓂᑭᓴᐅᑎᔪᓂᑦ. 

 

ᐅᖃᖅᑎᑦᑎᔩ, ᐅᐱᒍᓱᒃᐳᖓ ᒪᒃᑯᒃᑐᓄᑦ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᓐᓂᒃ ᐊᓯᖏᓐᓂᒡᓗ ᒪᒃᑯᒃᑐᓂᒃ 

ᓄᓇᕗᒻᒥᐅᓂᒃ ᐃᓚᐅᓚᐅᖅᑐᓂᒃ ᖃᓄᐃᓕᐅᕐᓇᒥ. ᓂᕆᐅᒃᐳᖓ ᐊᒥᓱᑦ ᐃᑲᔪᖕᓂᐊᖕᓂᖏᓐᓂᑦ ᓄᓇᓕᖏᓐᓄᑦ, 

ᓯᕗᓕᖅᑎᐅᓗᑎᒡᓗ ᓄᓇᕗᑦ ᐱᓕᕆᐊᖃᖅᑎᓪᓗᒍ ᐊᒃᓱᕉᑕᐅᕙᒃᑐᓂᑦ ᐱᕕᒃᓴᓂᒡᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐱᑎᑦᑎᔪᓂᑦ. 

 

ᒪᒃᑯᒃᑐᒥᒃ ᐃᓱᒪᒋᔭᖃᖅᑐᖃᖅᐸᑦ ᐃᓚᐅᓕᕐᓂᕐᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒪᒃᑯᒃᑐᓄᑦ ᐅᖃᐅᔾᔪᐃᓂᕐᒧᑦ 

ᑲᑎᒪᔨᕋᓛᓂᒃ, ᑎᓕᐅᖅᐸᒃᑲ ᖃᕆᑕᐅᔭᒃᑯᑦ ᑎᑎᕋᖃᑦᑕᐅᑎᖁᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑎᑎᕋᕐᕕᒋᕙᒃᑕᑦᑎᓐᓄᑦ ᐅᕙᓂ, climatechange@gov.nu.ca. ᖁᔭᓐᓇᒥᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 459 - 6(2): ᑮᓇᐅᔭᐃᑦ ᓱᕈᓰᑦ ᐱᔨᑦᑎᕋᐅᑎᖏᓐᓄᑦ ᐅᒥᖕᒪᒃ ᐱᓕᕆᕝᕕᒻᒥ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᖃᑎᒋᓪᓗᒋᑦ, ᓘᒃᑖᖅ ᐋᒻᐳ ᒪᐃᓄᔅ ᑳᑦᑐᓛᒃᑕᐅᓚᐅᕐᒪᑦ ᐃᓚᒌᓄᑦ ᖃᓄᐃᙱᑦᑎᐊᖅᑐᓕᕆᔨᑦ ᓄᑕᖅᑲᓄᑦ 

ᐱᓂᕐᓗᒃᑕᐅᕙᒃᑐᓄᑦ ᓘᒃᑖᒧᑦ ᓯᕗᓕᖅᑎᒋᔭᐅᓪᓗᓂ ᐅᒥᖕᒪᒃ ᐃᓕᓐᓂᐊᕐᕕᖕᒥ ᐃᖃᓗᖕᓂ. 

mailto:climatechange@gov.nu.ca

ᑖᓐᓇ ᐃᖅᑲᓇᐃᔮᖅ ᐊᑐᐃᓐᓇᐅᑎᑦᓯᓂᐊᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒥᑦ, ᐃᓕᓐᓂᐊᑎᑦᓯᓂᕐᒥᑦ, 

ᐱᓕᕆᐊᖑᔪᒪᔪᓂᓪᓗ ᑐᕌᒐᕐᓂᑦ ᐱᓕᕆᐊᓄᑦ ᑐᕌᖓᔪᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᑐᖅᓯᒪᔪᓄᑦ 

ᐋᓐᓂᖅᓱᖅᑕᐅᖃᑦᑕᕐᓂᕐᒥᒃ, ᑕᐃᒃᑯᓄᖓᓗ ᐃᓚᒋᔭᐅᔪᓄᑦ ᐃᓄᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᕆᐊᓕᖕᓂᒃ. 

 

ᐅᖃᖅᑏ, ᓘᑦᑖᖅ ᒪᐃᓄᔅ ᓯᕗᓪᓕᖅᐸᐅᓪᓗᑎᒃ ᑐᕝᕕᐅᓲᑦ ᐱᕕᖃᖅᑎᓐᓂᐊᕐᒥᔭᖏᑦ ᐱᓕᕆᐊᖃᑦᑎᐊᕈᓐᓇᕐᓂᕐᒧᑦ 

ᐱᓕᒻᒪᒃᓴᕐᓂᕐᒥᒃ ᐊᔪᕈᓐᓃᖅᐹᓪᓕᕈᓐᓇᕐᓂᐊᕐᒪᑕ ᓄᑕᖅᑲᓂᒃ ᑲᒪᔨᐅᑎᓪᓗᒋᑦ. ᐱᓕᕆᖃᑎᖃᕐᓂᕆᔭᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐱᒻᒪᕆᐊᓗᖕᒥᒃ ᐱᓕᕆᐊᖃᖅᓯᒪᕗᖅ ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒃ 

ᐱᓕᕆᕝᕕᒋᔭᐅᔫᑉ ᐱᓕᕆᐊᖃᓪᓚᕆᒍᒪᕙᖕᓂᖓᓂᒃ ᐱᐅᓯᒋᐊᖅᑎᑦᑎᔪᒪᓪᓗᓂ ᐱᐅᓂᕆᔭᖏᓐᓂᒃ 

ᐱᔨᑦᑎᕋᕐᓂᕆᔭᐅᕙᒃᑐᑦ ᒪᓂᒪᑎᑕᐅᕙᒃᑐᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 460 - 6(2): ᑲᓇᑕᒥ ᒥᕐᖑᐃᖅᓯᕐᕖᑦ ᐊᒻᒪᓗ ᐱᓐᖑᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᐃᓕᓴᕆᔭᐅᔾᔪᑎᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑎᑦᑎᔩ, ᐊᕐᕌᒍᑕᒫᑦ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐱᙳᐊᖅᑐᓕᕆᔨᑦ ᑲᑎᒪᔨᖏᑦ ᑎᓴᒪᓂᒃ 

ᑐᓐᓂᖅᑯᓯᐊᖅᑎᑦᑎᓲᖑᕗᑦ ᐃᓄᖕᓄᑦ, ᑲᑐᔾᔨᖃᑎᒌᓄᑦ, ᑯᐊᐳᕇᓴᓄᑦ ᑕᑯᒃᓴᐅᑎᑦᑎᓯᒪᔪᓄᑦ ᐱᓕᕆᓪᓚᕆᒍᒪᔪᓂᒃ, 

ᐱᔪᒃᓯᑦᑎᐊᖅᑐᓂᒃ, ᐊᒻᒪ ᓯᕗᓕᖅᑎᐅᓂᕐᒥᒃ ᑲᓇᑕᒥ ᒥᕐᖑᐃᖅᓯᕕᓕᕆᔨᓄᑦ ᐊᒻᒪ ᐱᙳᐊᖅᑐᓕᕆᔨᓄᑦ. 

 

ᐅᖃᖅᑎᑦᑎᔩ, ᐱᖓᓱᑦ ᐃᓄᐃᑦ ᓄᓇᕗᒻᒥᙶᖅᑐᑦ ᐃᓕᓴᕆᔭᐅᓚᐅᖅᐳᑦ ᑲᑐᔾᔨᖃᑎᒌᓄᑦ ᓇᓗᓇᐃᖅᓯᓪᓗᑎᒃ 

ᐱᓕᕆᓪᓚᕆᒍᒪᓂᖏᓐᓂᒃ ᐊᒻᒪ ᐱᓕᕆᓂᖏᓐᓂᒃ ᓄᓇᕗᒻᒥ ᐱᙳᐊᖅᑐᓕᕆᔨᓄᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ 

ᒫᓐᓇ ᐱᕕᖃᕈᒪᕗᖓ ᒪᓕᒐᓕᐅᖅᑏᑦ ᑐᓴᖅᑎᑦᑐᒪᓪᓗᒋᑦ ᐃᓕᓴᕆᔭᐅᔾᔪᓯᐊᖅᑑᓂᖏᓐᓂᒃ ᐅᑯᐊ; • ᖁᒪᖔᐱᒃ 

ᐊᕐᓇᑦᓯᐊᖅ ᐃᒡᓗᓕᖕᒥᐅᑕᖅ ᓄᓇᓕᖕᓂ ᐱᙳᐊᖅᑐᓕᕆᔨᐅᓚᐅᖅᐳᖅ ᑐᓐᓂᖅᑯᓯᐊᓚᐅᖅᑐᖅ ᑲᑐᔾᔨᖃᑎᒌᑦ 

ᓯᕗᓕᖅᑎᙳᕆᐅᖅᓴᓂᕐᒧᑦ ᐃᓕᓴᕆᔭᐅᔾᔪᑎᒥᒃ ᓴᖅᑭᔮᖅᑎᑦᑎᓪᓗᓂ ᖁᕕᐊᓲᑎᖃᖅᖢᓂᓗ ᒪᒃᑯᒃᑐᓂᒃ 

ᑲᓇᑕᒥᐅᓂᒃ, ᓯᕗᓂᒃᓴᒥ ᓯᕗᓕᖅᑎᐅᓛᕐᓂᖏᓐᓄᑦ ᒥᕐᖑᐃᖅᓯᕕᖕᓂ ᐊᒻᒪ ᐱᙳᐊᖅᑐᓕᕆᔨᒃᑯᓐᓂ. 

 

ᑭᒻᐳᓕ ᔭᖕ ᖁᕐᓗᖅᑐᕐᒥᐅᑕᖅ ᒫᓐᓇᐅᔪᖅ ᑭᐱᙳᐃᔭᖅᑎᑦᑎᓂᕐᒧᑦ ᒥᕐᙳᐃᖅᓯᕕᖕᓄᑦ ᑲᑐᔾᔨᖃᑎᒌᑦ ᓄᓇᕗᒻᒥ 

ᐃᓱᒪᑕᐅᓪᓗᓂ ᑐᓂᔭᐅᓚᐅᖅᑐᖅ ᑲᑐᔾᔨᖃᑎᒌᑦ ᐃᓕᓴᕆᔭᐅᔾᔪᑎᒥᒃ ᒥᑎᒧᑦ ᐃᓕᓴᖅᓯᓪᓗᓂ ᐱᓇᔪᖕᓂᖏᓐᓂᒃ 

ᐃᓄᐃᑦ ᑲᑐᔾᔨᖃᑎᒌᓪᓘᓐᓃᑦ ᐊᑐᓂ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᓄᓇᓕᕋᓛᖑᓂᖅᓴᓂᒃᓗ 

ᐊᕕᒃᑐᖅᓯᒪᓂᐅᔪᓂ ᐊᒃᑐᐃᓯᒪᔪᓂᒃ ᒥᕐᖑᐃᖅᓯᕐᕕᖕᓂ ᐱᙳᐊᖅᑐᓕᕆᓂᕐᓂᒃᓗ ᓄᓇᓕᖕᒥ, ᓄᓇᓕᖕᓂ 

ᐊᕕᒃᑐᖅᓯᒪᓂᐅᔪᓂ, ᐊᒻᒪᓘᓐᓃᑦ ᑲᓇᑕᒥ ᐊᖏᓂᖓᓂᒃ. 

 

ᐊᖏᔪᖅᑳᖓᑕ ᐃᓕᓴᖅᓯᔾᔪᑎᒋᔮ ᑐᓂᔭᐅᓚᐅᖅᐳᖅ ᑖᓐ ᑰᕆᒧᑦ. ᑖᐊᓐ ᑐᓴᖅᑎᑦᑎᓵᓚᐅᖅᑐᖅ ᓄᖅᑲᓛᓕᕐᓂᕐᒥᓂᒃ 

ᑐᑭᒧᐊᒃᑎᑦᑎᔨᒻᒪᕆᖕᒧᑦ ᐱᙳᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ, ᐱᓕᕆᐊᕆᓯᒪᓕᖅᑕᖓ ᑕᐃᒪᙵᑦ 

2012−ᖑᓚᐅᖅᑎᓪᓗᒍ. ᒥᔅ ᑰᕆ ᐃᓚᒋᔭᐅᓪᓚᕆᖃᑦᑕᖅᓯᒪᔪᖅ ᓄᓇᕗᒻᒥ ᐱᓐᖑᐊᖅᑐᓕᕆᓂᕐᒧᑦ. ᐅᐱᒋᔪᒪᔭᕋ 

ᑖᐊᓐ ᐃᖅᑲᓇᐃᔭᕐᓂᖓᓄᑦ ᐊᒻᒪᓗ ᑲᔪᓯᑦᑎᐊᖁᕙᕗᑦ ᓄᖅᑲᕐᓂᖓᓄᑦ. 

 

ᐅᖃᖅᑏ, ᐱᙳᐊᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥ ᐱᖓᓲᓪᓗᑎᒃ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᖑᕗᑦ ᐃᑲᔪᖅᓱᐃᓪᓗᑎᒃ 

ᐱᓕᒻᒪᒃᓴᖅᑎᑦᑎᓂᕐᒥᒃ ᐱᙳᐊᖅᑐᓕᕆᔨᒃᑯᓐᓂ ᓯᕗᓕᖅᑎᓂᒃ ᐱᖓᓱᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ 

ᑐᓐᓂᖅᑯᓯᐊᓚᐅᖅᐳᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᓄᑦ ᐃᓕᓴᕆᔭᐅᔾᔪᑎᒥᒃ ᖁᕕᐊᓲᑎᖃᖅᖢᑎᒃ ᐱᓕᕆᕝᕕᖕᒥ 

ᐱᓕᕆᔨᐅᖃᑎᖏᓐᓂᒃ, ᐃᓱᒪᒃᓴᖅᓯᐅᕈᓐᓇᑦᑎᐊᖅᑐᓂᒃ, ᐊᒻᒪ ᓄᑖᓂᒃ ᓴᖅᑭᑦᑎᕙᒃᑐᓂᒃ, ᐱᐅᓯᒋᐊᖅᑎᑦᑎᓪᓗᑎᒃ 

ᐃᓛᒃᑯᑦ ᖃᓄᐃᙱᑦᑎᐊᕐᓂᕐᒥᒃ ᐊᒻᒪ ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒥᒃ ᐊᒻᒪ ᐱᐅᓯᒋᐊᖅᑎᑦᑎᓪᓗᑎᒃ ᑲᓇᑕᒥ 

ᒥᕐᖑᐃᖅᓯᕕᖕᓂ ᐊᒻᒪ ᐱᙳᐊᖅᑐᓕᕆᔨᒃᑯᓐᓂ ᓄᓇᓕᖕᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᕙᒃᑲ ᐃᓕᓴᖅᓯᖁᓪᓗᒋᓪᓗ ᑖᒃᑯᓂᖓ 

ᐃᓄᖕᓂᒃ ᐊᒻᒪᓗ ᑎᒥᐅᔪᓂᒃ ᐊᒻᒪᓗ ᖁᔭᓐᓇᒦᕐᓗᒋᑦ ᐊᖏᖅᓯᒪᓂᖏᓐᓄᑦ ᓄᓇᕗᒻᒥᐅᑦ ᐊᑐᐃᓐᓇᖃᖁᓪᓗᒋᑦ 

ᐱᙳᐊᕐᓂᕐᒧᑦ ᐱᓕᕆᐊᓂᒃ ᐊᒻᒪᓗ ᐱᔨᑦᑎᕈᑎᓂᒃ ᓄᓇᓕᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 461 - 6(2): ᓄᓇᕐᔪᐊᒥ ᑕᕝᕚᑭᑐᖅᑕᐃᓕᓂᕐᒧᑦ ᐅᓪᓗᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᑐᑲᐅᒃᑯᑦ. (ᑐᓵᔨᑎᒎᓕᖅᑐᖅ) ᑐᙵᓱᒋᑦ ᒪᓕᒐᓕᐅᖅᑎ 

ᓚᐃᑦᓯᑐᓐ ᐅᑎᕐᒥᒐᕕᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᓪᓗᒥ ᓯᓚᕐᔪᐊᒥ ᐳᓗᐊᑦᓯᑦᑕᐃᓕᓂᕐᒧᑦ ᓱᐴᖅᑐᖅᑕᐃᓕᓂᕐᒧᑦ. (ᑐᓵᔨᑎᒎᓕᖅᑐᖅ) 

ᑐᐹᑭᑐᖅᑕᐃᓕᓂᕐᒧᑦ ᐅᓪᓗᖓ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᓄᓇᕗᒻᒥᐅᓕᒫᑦ ᑐᙵᓱᒃᑎᑉᐸᒃᑲ 

ᐃᓚᐅᖁᓪᓗᒋᑦ ᓄᖅᑲᕐᔫᒥᓗᑎᒃ, ᐃᑲᔪᖅᓱᐃᓗᑎᒃ ᐱᖃᓐᓇᕆᔭᒥᓂᒃ ᓄᖅᑲᕐᓂᕐᒥᒃ, ᐅᕝᕙᓘᓐᓃᑦ ᑐᕌᒐᓕᐅᕐᓗᑎᒃ 

ᓱᐴᖅᑐᖅᑎᐅᔪᓐᓃᕐᓂᕐᒥᒃ. ᓱᐴᖅᑐᖃᑦᑕᕈᓐᓃᕐᓗᓂ, ᐃᓄᐃᑦ ᐊᑦᑕᖕᓇᙱᓐᓂᕐᓴᐅᔪᓐᓇᖕᒪᑕ 

ᖃᓄᐃᙱᑦᑎᐊᖕᓂᖏᓪᓗ. 

 

ᖃᐅᔨᒪᔪᒍᑦ ᓱᐴᖅᑐᖃᑦᑕᕐᓂᖅ ᑳᓐᓱᑖᕐᓇᕐᒪᑦ, ᐅᔾᔨᕐᓇᖅᑐᒥᒃ ᐊᑦᑕᕐᓇᖅᓯᖕᒪᑦ ᐆᒻᒪᑎᒃᑯᑦ ᐊᒻᒪ ᐳᕙᒃᑯᑦ 

ᐋᓐᓂᐊᖅᑖᕈᑕᐅᓲᓂᒃ ᐊᒻᒪ ᓯᕗᓪᓕᖅᐹᖑᓪᓗᓂ ᐋᓐᓂᐊᖅᑖᕈᑕᐅᓲᖅ ᐊᒻᒪ ᑐᖁᔾᔪᑕᐅᔪᓐᓇᖅᖢᓂ ᑲᓇᑕᒥ. ᑭᓯᐊᓂ 

ᐱᒻᒪᕆᐅᒋᕗᖅᑕᐅᖅ ᖃᐅᔨᒪᓗᓂ ᓱᐴᖅᑐᖅᑕᐅᔫᑉ ᐳᔪᖓ ᓴᖅᑭᔮᖅᑎᑦᑎᕙᖕᓂᖓᓂᒃ ᓱᐴᖅᑐᖅᑎᐅᙱᑦᑐᓂᒃ 

ᐊᒥᓱᓄᑦ ᐊᔾᔨᒌᓄᑦ ᖁᐊᖅᓵᕐᓇᖅᑐᓄᑦ. 

 

ᓄᓇᕗᒻᒥ ᑕᕝᕚᑭᓄᑦ ᓱᐴᖅᑐᕐᓂᕐᒧᓪᓗ ᐱᖁᔭᖅ ᐊᑐᓕᓚᐅᖅᑐᖅ ᐊᕐᕌᓂ ᐃᓗᓕᖃᕐᖢᓂᓗ ᒪᓕᒋᐊᓕᖕᓂᑦ 

ᓱᐴᖅᑐᕐᓂᕐᒧᑦ, ᐳᔫᖅᑎᑦᑎᖃᑦᑕᕐᓂᕐᒧᑦ, ᓱᕐᕋᖕᓇᖅᑐᓄᓪᓗ ᐊᑐᕐᓂᖅ ᐃᓄᒋᐊᒃᑐᒃᑯᕕᖕᓂ ᓴᐳᒻᒥᓗᒋᑦ ᓄᓇᕗᒻᒥᐅᑦ, 

ᐱᓗᐊᖅᑐᒥᒃ ᐃᓐᓇᑐᖃᑦ, ᕿᑐᕐᖓᒃᓴᓖᑦ ᐃᕕᐊᖏᕐᒥᒃᓗ ᐊᒫᒪᒃᑎᑦᑎᔪᑦ ᐊᕐᓇᐃᑦ, ᓄᑕᖅᑲᑦ, ᒪᒃᑯᒃᑐᓪᓗ, 

ᐋᓐᓂᖅᑎᑦᑎᓂᕐᓂ ᐳᔪᕐᒥᒃ ᐳᔪᕐᒥᒃ. 

 

ᐱᓇᓱᐊᕈᓯᐅᓂᐊᖅᑐᒥ, ᑕᑯᓂᐊᕆᕗᑎᑦ ᑐᓴᕐᓗᑎᓪᓗ ᐃᖅᑲᐃᓯᒋᐊᕈᑎᓂᒃ ᐱᕙᓪᓕᐊᔪᓂ, ᑕᕝᕚᑭ ᑕᒫᓂ 

ᐃᓂᖃᙱᓚᖅ ᕙᐃᔅᐳᒃᑯᑦ ᒪᒃᐱᖅᑐᒐᖓᓂ, ᓈᓚᐅᑎᒃᑯᓪᓗ. 

 

ᓄᑖᑦ ᐃᑲᔫᑎᒃᓴᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᓄᐊᖅᐸᓪᓕᐊᓕᖅᐳᑦ ᓄᓇᕗᒻᒥᐅᑦ 

ᐃᑲᔪᖅᑐᕈᒪᓪᓗᒋᑦ ᑕᕝᕚᑭᒥᒃ ᐊᑐᖅᐸᒃᑐᑦ ᐊᒻᒪ ᓱᐴᖅᑐᖅᑕᐅᕙᒃᑐᑦ ᐅᓄᕈᓐᓃᖅᐹᓪᓕᖁᓪᓗᒋᑦ. 

 

ᐃᖅᑲᐃᑎᑦᑐᒪᕙᒃᑲ ᓄᓇᕗᒻᒥᐅᓕᒫᑦ ᑕᒪᒃᑯᐊ ᑭᒃᑯᑐᐃᓐᓇᓄᑦ ᐃᓂᒋᔭᐅᔪᓕᒫᑦ, ᐃᖅᑲᓇᐃᔭᕐᕕᒋᔭᐅᔪᑦ, 

ᑭᒃᑯᑐᐃᓐᓇᓄᑦ ᐊᖏᕐᕋᕆᔭᐅᕙᒃᑐᑦ, ᐃᖅᑲᓇᐃᔭᖅᑏᑦ ᐊᖏᕐᕋᕆᕙᒃᑕᖏᑦ, ᐋᓐᓂᐊᕕᓕᐊᕐᕖᑦ, ᐃᓕᓐᓂᐊᕐᕖᑦ, 

ᐸᐃᕆᕝᕖᑦ ᓯᓚᒥᓗ ᐱᙳᐊᕐᕕᒋᔭᐅᕙᒃᑐᑦ, ᐊᒥᓱᓪᓗ ᐊᓯᖏᑦ ᐃᒡᓗᕐᔪᐊᑦ, ᐃᖏᕐᕋᔾᔪᑎᓄᓪᓗ ᒥᑭᑦᑐᒥᒃ 

ᐱᑕᖃᓕᕌᖓᑦ − ᑖᓐᓇ ᓄᓇᓯᐅᑦ ᒪᑐᐃᙶᕋᓗᐊᖅᐸᑦ ᓄᓇᓯᐅᑎ ᓲᕐᓗ Hᐋᓐᑕ ᐊᒻᒪᓗ ᓯᑭᑑᖅ, ᒫᓐᓇ 

ᓱᐴᖅᑐᖅᐸᒍᓐᓃᖅᐳᑦ. 

 

ᑖᒃᑯᐊ ᐃᒡᓗᕐᔪᐊᑦ ᐃᓚᖃᖅᐳᑦ ᓱᐴᖅᑐᕐᕕᐅᒋᐊᖃᙱᑦᑐᒥᒃ 9 ᒦᑕᓂᒃ ᐅᕝᕙᓘᓐᓃᑦ 9−ᓂᒃ ᐊᓪᓗᕐᔪᐊᓂᒃ, 

ᐃᓯᕐᕕᓕᒫᓂᒃ ᐅᕝᕙᓘᓐᓃᑦ ᐊᓂᕝᕕᖏᓐᓂᒃ ᐃᒡᓗᕐᔪᐊᕐᒧᑦ. 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓄᖓ ᓄᖅᑲᕈᒪᔪᓄᑦ ᑕᕝᕚᑭᑐᓗᐊᕈᒪᔪᓄᓪᓘᓐᓃᑦ, ᐅᓄᖅᓯᕙᓪᓕᐊᔪᓂᒃ ᑎᑎᕋᖅᓯᒪᔪᖁᑎᖃᖅᐳᒍᑦ 

ᐊᑐᖅᑕᐅᔪᓐᓇᖅᑐᓂᒃ ᐃᓕᓐᓂᐊᕐᓂᕐᒧᓪᓗ ᐱᖁᑎᓂᒃ ᐋᖅᑭᒃᓱᖅᑕᐅᓯᒪᔪᓂᒃ ᐃᓕᖕᓂᒃ ᐃᑲᔪᕈᒪᓂᕐᒧᑦ 

ᑲᔪᓯᓂᖃᑦᑎᐊᕈᓐᓇᕐᓂᕐᒥᒃ. ᑕᒪᒃᑯᐊ ᐃᓚᖃᖅᐳᑦ ᐊᔾᔨᒌᙱᑦᑐᓂᒃ ᐊᑐᖅᑕᐅᖔᓕᕈᓐᓇᖅᑐᓂᒃ 

ᐃᑲᔪᖅᑐᐃᓂᐊᕐᓗᓂ ᑕᒪᒃᑯᓄᖓ ᓄᖅᑲᕈᒪᔪᓄᑦ ᐊᑐᓗᐊᕈᓐᓃᕈᒪᔪᓄᓪᓘᓐᓃᑦ ᐊᑐᖅᐸᒃᑕᒥᓂᒃ. ᑎᓕᐅᖅᐸᒃᑲ 

ᑕᐃᒃᑯᐊ ᓄᖅᑲᕈᒪᔪᑦ ᑕᕝᕚᑭᒧᑦ ᑕᕝᕗᖓ ᐃᓂᒃᓴᖃᙱᓚᑦ ᕙᐃᔅᐳᒃᑯᑦ ᓄᓇᔅᓯᓐᓂᓘᓐᓃᑦ ᐋᓐᓂᐊᕕᓕᐊᕐᕕᔅᓯᓐᓂ 

ᐃᑲᔪᖅᑕᐅᔪᒪᓗᑎᒃ ᑐᓴᖅᑕᐅᔪᒃᓴᓂᒡᓗ. 

 

ᖃᐅᔨᒪᓗᒋᑦ ᒪᓕᒃᓗᒋᓪᓗ ᒪᓕᒐᐃᑦ ᓱᐴᖅᑐᕐᕕᐅᒋᐊᖃᙱᑦᑐᓂᒃ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓂᒃ, 

ᓴᐳᔾᔨᖃᑦᑕᐅᑎᔪᓐᓇᖅᐳᒍᑦ ᐱᐅᙱᑦᑐᓂᒃ ᓱᐴᖅᑐᖅᑕᐅᓲᓂᒃ ᖃᓄᐃᙱᑦᑎᐊᕐᓂᖅᓴᒧᑦ ᓯᕗᓂᒃᓴᒧᑦ 

ᓄᓇᕗᒥᐅᓕᒫᓄᑦ. (ᑐᓵᔨᑎᒎᕈᓐᓃᖅᑐᖅ) ᒪᑦᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᖃᕈᒪᓪᓗᖓ ᒫᔅᓯ 29-ᖑᑎᓪᓗᒍ 2024−ᒥ 

ᐄᐳᕈ 1-ᒧᑦ 2024, ᐅᖅᓱᖅᑑᕐᒥ, ᓇᑦᓯᓕᒃ ᕼᐊᑭᕐᓂᑭᓴᐅᑎᓚᐅᕐᖓᑕ. ᐅᐱᒋᕙᒃᑲ ᐅᖅᓱᖅᑑᕐᒥᐅᑕᐃᑦ Snowy 

Owls, 2024-ᒥ ᓵᓚᖃᔪᔪᐃᑦ ᐊᒻᒪ ᑐᖏᓕᕆᔭᐅᓚᐅᖅᑐᑎᒃ ᑰᒑᕐᔪᒃ Whalers, ᐊᒻᒪ ᐱᖓᔪᒋᔭᐅᓪᓗᑎᒃ 

ᑕᓗᕐᔪᐊᖅ Trailblazers.  

 

ᐅᖃᖅᑏ, ᓇᑦᑎᓕᒃ ᐃᕐᖑᓯᖅ ᑐᓂᔭᐅᓚᐅᖅᐳᖅ ᓇᑦᑎᓕᒻᒧᑦ ᒪᓕᒐᓕᐅᖅᑎᐅᓚᐅᖅᓯᒪᔪᒧᑦ ᓕᐅᓇ ᐊᒡᓘᒃᑲᕐᒧᑦ, 

ᐅᓪᓗᒥ ᐊᑐᖅᑕᐅᔪᖅ. ᐅᖃᖅᑏ, ᓯᕗᓪᓕᖅᐹᖅ ᓇᑦᑎᓕᒃ ᐃᕐᖑᓯᖅ ᑐᓂᔭᐅᓚᐅᖅᑐᖅ ᓂᖅᑐᕐᓇᖅᑐᖅ ᓇᑦᑎᓕᒻᒧᑦ 

ᒪᓕᒐᓕᐅᖅᑎᐅᓚᐅᖅᓯᒪᔪᒧᑦ 1991-ᖑᑎᓪᓗᒍ ᔮᓐ ᓂᓐᖓᐅᖅ, ᖃᐅᔨᒪᔭᐅᑦᑎᐊᖅᑐᖅ ᒪᓕᒐᓕᐅᕐᕕᒻᒧᑦ, 

ᑐᓂᔭᐅᓚᐅᖅᑐᖅ ᐱᒃᑲᐅᓂᑭᓴᐅᑎᔪᓄᑦ ᐊᕐᕌᒍᑕᒫᑦ ᓇᑦᑎᓕᒻᒥᐅᑦ ᐊᖑᑏᑦ ᕼᐋᑭᓕᐅᑎᑎᓪᓗᒋᑦ. 

 

ᐅᖃᖅᑏ, ᖁᔭᓐᓇᒦᖅᐸᒃᑲ ᓇᑦᑎᓕᒻᒥᐅᑦ ᒪᓕᒐᓕᐅᖅᑎᐅᓚᐅᖅᓯᒪᔪᑦ ᐊᒻᒪᓗ ᐅᐱᒋᔭᒻᒪᕆᒋᓪᓗᒋᑦ ᓇᑦᑎᓕᒃ 

ᐃᕐᖑᓯᖅ ᐊᕐᕌᒍᑕᒫᑦ ᐊᑐᖅᑕᐅᖃᑦᑕᕐᒪᑦ ᐊᒥᓱᓄᑦ ᐊᕐᕌᒍᓄᑦ ᓄᓇᓕᓐᓂ ᐅᖅᓱᖅᑑᒥ, ᑰᒑᕈᒻᒥ ᐊᒻᒪᓗ ᑕᓗᕐᔪᐊᓂ. 

 

ᐅᖃᖅᑏ, ᖁᔭᓐᓇᒦᖅᑕᐃᓐᓇᕆᕙᒃᑲ ᑕᐃᒃᑯᐊ ᑮᓇᐅᔭᓕᐅᕋᓱᐊᓚᐅᖅᑐᑦ, ᑮᓇᐅᔭᓕᐅᕋᓱᐊᓚᐅᖅᑐᑦ, 

ᐊᑭᓕᖅᓱᖅᑕᐅᒐᑎᒃ ᐃᑲᔪᓚᐅᖅᑐᑦ, ᐊᒻᒪᓗ ᓂᕈᐊᖅᑎᒋᓯᒪᔭᓯ ᖁᕕᐊᓱᐊᑦᑎᐊᓚᐅᕐᒪᑕ ᐱᓇᓱᐊᕈᓯᐅᑉ ᓄᓐᖑᐊᓂ 

ᕼᐋᑭᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ ᑭᒡᒐᖅᑐᖅᑕᒃᑲᓗ ᓄᓇᕗᒻᒥᐅᓪᓗ. ᐅᓐᓄ 

ᓇᐅᔮᓂ ᐃᓕᓐᓂᐊᖅᑐᐃᑦ ᐃᓕᓐᓂᐊᓕᓵᑐᐃᑦ ᐊᒻᒪ ᖁᑦᑎᓐᓂᓕᒻᒥ 5, 6-ᒥ ᐃᓱᓕᑦᑎᔪᐃᑦ ᑕᐃᑲᓂ ᑐᓴᕐᕕᒃ 

ᐃᓕᓐᓂᐊᕐᕕᒻᒥ. ᐊᒥᓲᓚᐅᕐᒪᑕ ᑖᒃᑯᐊ ᑕᐃᔭᕆᐊᒃᓴᖏᓐᓂᒃ. ᑕᐃᒃᑯᐊ ᐊᖏᔪᖅᑳᖑᔪᑦ ᐊᒻᒪ ᑕᐃᒃᑯᐊ 

ᐃᓕᓐᓂᐊᓚᐅᖅᑐᑦ ᐃᓕᓐᓂᐊᖅᑐᐃᓂᓛᒃ ᐊᑦᑎᓂᖅᓴᓄᑦ ᐃᓕᓐᓂᐊᕐᕕᐊᓗᒻᒨᓂᐊᖅᑐᐃᑦ ᑖᒃᑯᐊ 

ᖁᕕᐊᓱᖃᑎᒋᔪᒪᓪᓗᒋᑦ ᐊᒻᒪ ᑕᕝᕙᓂ ᐃᒡᓗᒥ ᖁᕕᐊᓱᖃᑎᒋᔭᐅᖁᓪᓗᒋᑦ ᓇᖏᖅᓯᔾᔪᑎᒋᔭᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 618 - 6(2): ᐃᖅᑲᐅᒪᓂᖅ, ᕿᒃᓵᕐᓂᖅ, ᐊᒻᒪᓗ ᒪᒥᓴᕐᓂᖅ (ᓚᐃᑦᓯᑑᓐ)  

 

ᓚᐃᑦᓯᑑᓐ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ (ᑐᓵᔨᑎᒎᓕᖅᑐᖅ) ᑲᑎᒪᔨᐅᖃᑎᒃᑳ, ᐳᓛᕆᐊᖅᓯᒪᔪᐃᓪᓗ ᑐᙵᓱᒋᔅᓯ 

ᓄᓇᕗᒻᒥᐅᓪᓗ ᑕᑯᕋᓐᓈᖅᑐᑦ ᐅᓪᓗᖃᓕᖅᑎᓪᓗᑕ ᑭᖑᓪᓕᖅᐹᒥ.  

 

ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕋᒪ ᐄ, ᐃᑉᐸᓴᕐᓗ ᐅᑎᓚᐅᖅᑐᖓ ᒥᑦᑎᒪᑕᓕᒻᒥᑦ. ᐊᓈᓇᒐ ᐅᖃᐅᑎᒋᓗᒍ ᒪᐃᑲ 

ᐋᕆᐊᒃ, ᐊᑎᒋᓕᐅᑦᑎᐊᖅᑖᓗᒋᓚᐅᕐᖔᖓ.  

 

ᐅᖃᖅᑏ, ᐃᕐᓃᒃᑲ ᐊᐃᑕᓐ ᐊᒻᒪᓗ ᐊᕕᐊᖅ ᐅᕙᓐᓂᒃ ᒪᓕᔪᒻᒪᑕ ᐃᓚᔮᓐᓂᓪᓗ ᐃᓚᑦᑎᓂᓪᓗ ᓄᑖᒥᒃ 

ᓇᓗᓇᐃᒃᑯᓯᖅᓯᔭᖅᑐᖅᑐᑕ ᐃᖅᑲᐅᒪᓂᖃᔪᒐᑦᑕ 13-ᐸᓘᓕᕐᖓᑕ ᐅᑭᐅᑦ, ᓲᓚ ᐃᓄᐊᕋᖅ ᓇᔭᑯᓗᒐ 

ᐸᓂᑯᓗᖏᓪᓗ, ᐋᓕᒃᓵᓐᑐᕆᔭ ᐊᒻᒪ ᐊᓕᔭ ᑐᖁᓚᐅᖅᓯᒪᒻᒪᑎᒃ. ᕿᔅᓵᓪᓚᕆᓚᐅᖅᓯᒪᙱᓇᑦᑕ ᖁᐊᖅᓵᓇᖅᑐᒃᑯᑦ 

ᐃᓅᒍᓐᓃᓚᐅᖅᑎᓪᓗᒋᑦ. ᑕᐃᒫᕌᓗᒃ ᐊᓯᐅᔨᖃᑦᑕᕆᐊᔅᓴᖏᓛᒃ ᐊᒥᓲᓪᓗᑕ ᐅᕙᑦᑎᓐᓂ 

ᐃᖏᕐᕋᑐᐃᓐᓇᕋᓱᓕᓚᐅᖅᓯᒪᒐᑦᑕ ᑲᔪᓯᒐᓱᐊᑐᐃᓐᓇᓕᓚᐅᖅᓯᒪᒐᑦᑕ.  

 

ᖁᔭᓐᓇᒦᕈᒪᔭᕋ ᓄᓇᕗᑦ ᒐᕙᒪᖓᑕ ᒪᓕᒐᓕᕆᔨᒃᑯᖏᑦ ᐊᒻᒪ ᐋᓐᓂᖅᑕᒥᓂᐅᔪᓄᑦ ᐱᔨᑦᑎᕋᖅᑎᖏᑦ ᐃᓚᕗᑦ 

ᑲᑎᒍᓐᓇᖅᑎᑕᐅᓚᐅᕐᖓᑕ ᒪᑐᓯᒍᓐᓇᖅᓯᑎᑕᐅᓪᓗᑕ.  

 

ᐅᖃᖅᑏ, ᐅᖃᖅᑕᐅᓚᐅᖅᓯᒪᔪᒥᑦ ᐊᔭᓐᓄᑦ ᔩᓂ ᐋᕆᐊᒃ−ᖁᓪᓗᐊᓕᐅᑉ ᐅᖃᓚᐅᖅᓯᒪᔭᖓ ᐅᖃᕈᒪᒐᒃᑯ, ᐊᒻᒪ 

ᐅᖃᓚᐅᙱᓂᓐᓂ ᐊᖏᖅᑕᐅᒍᒪᒐᓗᐊᖅᑐᖓ ᐱᔭᕇᕈᓐᓇᕈᒪᓪᓗᖓ ᐅᖃᐅᓯᔅᓴᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᒍᒪᔫᒐᓗᐊᖅ ᒪᓕᒐᓕᐅᖅᑎᖃᑎᓕᒫᒥᓄᑦ ᐅᖃᐅᓯᔅᓴᒥᓂᒃ 

ᐱᔭᕇᕈᓐᓇᕈᒪᓪᓗᓂ. ᐋᒡᒑᖅᑕᐅᕚ? ᐋᒡᒑᖅᑐᖃᙱᒻᒪᑦ ᑲᔪᓯᒋᐊᑐᐃᓐᓇᕆᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐊᔭᑦᑎᐊᕚᓗᓐᓂᒃ ᔩᓂ ᐋᕆᐊᒃ−ᖁᓪᓗᐊᓕᒻᒥᒃ ᐅᖃᓚᐅᖅᑕᖓᓂᒃ ᐅᖃᕈᒪᒐᒪ. “ᐅᓪᓗᐃᑦ 

ᐊᓂᒍᖅᐸᓪᓕᐊᑎᓪᓗᒋᑦ ᒪᒥᓐᓇᖅᑐᖅ ᑭᓯᐊᓂ ᐃᓛᒃᑯᑦ ᖃᓄᑎᒋᒃ ᓱᒃᑲᓕᔪᒥᒃ ᓱᒃᑲᐃᑦᑐᒥᓪᓘᓐᓃᑦ 

ᒪᒥᑉᐸᓪᓕᐊᒍᓐᓇᕐᖓᑕ ᐊᑯᓂᐅᒍᓐᓇᖅᑐᖅ ᑕᖅᑭᒐᓚᐃᑦ ᐃᓚᖏᓪᓗ ᐊᕐᕌᒍᒐᓚᓐᓂᒃ ᐃᓅᓯᓕᒫᕐᒧᓘᓐᓃᑦ 

ᒪᒥᒐᓱᐊᓲᑦ. ᑕᐃᒪᓕ ᑕᕝᕙ ᒪᒥᒐᓱᐊᖃᑦᑕᕆᐊᖃᖅᑯᒍᑦ ᕿᒪᒃᑲᑰᓪᓗᑕ” ᑕᕝᕗᖓ ᐅᖃᓚᐅᖅᓯᒪᔭᖓ ᐃᓱᓕᓪᓗᒍ.  

 

ᓄᓇᕗᒻᒥᐅᑕᐅᓪᓗᑕ ᐱᒡᒐᓇᖅᑐᒃᑯᑦ ᐊᓯᐅᔨᖃᑦᑕᖅᓯᒪᒐᑦᑕ ᐊᒻᒪ ᐊᓯᐅᑐᐃᓐᓇᖅᑐᓂᑦᑕᐅᖅ 

ᐃᓚᙵᖃᑦᑕᖅᓯᒪᒋᓪᓗᑕ. ᑕᐃᒫᒃ ᐃᓚᒌᓂᒃ ᑲᑎᑎᑦᑎᖃᑦᑕᕐᓂᖅ ᐊᑕᐅᑦᑎᑯᓪᓗ ᐃᑲᔪᖅᑕᐅᓗᓂ 

ᐅᖃᖃᑎᒋᔭᐅᓪᓗᓂ. ᓄᓇᕗᒻᒥᐅᓕᒫᑦ ᕿᔅᓵᑦᑐᐃᑦ ᐅᖃᖃᑎᖃᖃᑦᑕᕆᔅᓯ ᐃᓚᔅᓯᓐᓂᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᐋᓐᓂᖅᑕᒥᓂᐅᔪᓄᑦ ᐱᔨᑦᑎᕋᐅᑎᖏᓐᓂᒃ ᐱᔨᑦᑎᕋᖅᑎᖏᓐᓄᒃ ᐃᑲᔪᖅᑕᐅᒍᒪᖃᑦᑕᖅᓗᓯ.  

 

ᐊᒻᒪᓗ ᐅᖃᖅᑏ, ᖁᔭᓐᓇᒦᓪᓚᕆᒍᒪᒐᒪ ᐆᒻᒪᑎᓐᓃᙶᖅᑐᒥᒃ ᒪᓕᒐᓕᕆᔨᒃᑯᓐᓄᑦ ᑕᐃᑯᐊᓗ 

ᐃᖅᑲᓇᐃᔭᖅᑎᖏᓐᓄᑦ ᐃᓄᓕᕆᕙᑦᑐᓄᑦ. ᓄᓇᕗᒻᒥᐅᓄᑦ ᐱᓕᕆᔾᔪᐊᖅᓯᒪᔪᐊᓘᒻᒪᑕ ᐊᒻᒪᓗ ᐅᕙᖓ ᐃᓚᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 619 - 6(2): ᐅᓗᕆᐊᓇᓐᖏᑦᑐᒥ ᐅᐱᕐᖔᒃᑯᑦ ᐊᐅᓪᓛᖅᓯᒪᖁᔨᓂᖓ 

(ᓯᒪᐃᓚᒃ)  

ᓯᒪᐃᓚᒃ: ᐅᑉᓛᑦᓯᐊᖅ. ᒪ’ᓇ, ᐅᖃᖅᑎᑦᑎᔩ. ᐅᑉᓚᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᖃᒪᓂ’ᑐᐊᕐᒥᐅᑕᑦ. 

ᐅᑉᓛᑦᓯᐊᖅ ᐃᕐᖑᑖ, (ᑐᓵᔨᑎᒎᓕᖅᑐᖅ) ᓇᓪᓕᒋᕙᒋᑦ ᑕᑯᓛᓕᖅᑐᒍᒃ ᒫᓐᓇᕈᓗᒃ.  

 

ᐅᖃᖅᑎᑦᓯᔩ, ᐅᐱᙶᕐᖔᖑᓕᕐᒥᒻᒪᑦ ᖁᕕᐊᓇᖅᑐᖅ ᐃᖃᓪᓕᐊᖅᑕᕐᓂᐊᓕᕐᒥᒻᒪᑕ ᐊᒥᓱᑦ ᖃᒪᓂ’ᑐᐊᕐᒥᐅᑕᑦ 

ᑎᒻᒥᐊᓯᐅᕆᐊᕐᓗᑎᒡᓗ. ᐊᓃᑦᓯᐊᓇᕐᓂᐊᖅᑑᓕᕐᒥᒻᒪᑦ, ᑭᓯᐊᓂ ᐃᖅᑲᐃᑎᑦᓯᒍᐊᖅᐳᖓ ᓇᒧᙵᕐᓂᐊᕐᒪᖔᑉᓯ 

ᐊᒻᒪᓗ ᖃᑯᒍ ᐅᑎᕐᓂᐊᕐᒪᖔᑉᓯ ᖃᐅᔨᑎᑦᑎᑕᕐᓂᐊᖅᐳᓯ ᐃᓚᑉᓯᓐᓄᑦ ᐃᓚᓐᓇᕆᔭᑉᓯᓐᓄᓪᓘᓐᓃᑦ ᐊᒻᒪᓗ 

ᐱᖁᑎᓂᒃ ᓇᒃᓴᑦᑎᐊᕐᒫᕐᓗᑎᒃ ᐅᖃᓘᑎᐊᓛᕐᓂᓪᓘᓐᓃᑦ ᐅᕝᕙᓘᓐᓃᑦ ᑕᐃᒃᑯᐊ Spot GPS-ᖑᓂᕋᔭᐅᑉᑕᖅᑐᑦ 

ᐊᒻᒪᓗ ᐊᒃᖢᓛᓗᕿᓂᒃ ᐳᐊᕐᕆᑎᓄᕿᓪᓗ ᓇᒃᓴᖅᑕᕐᓂᐊᖅᐳᓯᑦᑕᐅᖅ ᐊᒻᒪᓗ ᑰᒃᑯᑦ ᑰᑉᐸᓪᓕᐊᓕᖅᐸᑕ 

ᓇᖏᐊᕐᓇᖅᓯᐊᓪᓕᓈᓵᕐᓂᐊᖅᑑᓕᕐᒥᒻᒪᑦ ᓯᑯᑦ ᓯᑯᕗᑦ ᓇᒃᑲᖅᑕᐃᓕᓂᐊᖅᐳᓯ. ᒪ’ᓇ, ᐅᖃᖅᑎᑦᓯᔩ, 

ᐅᑉᓗᖃᑦᓯᐊᖅᑕ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 620 - 6(2): 2024 ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᐊᕐᕕᐊᓂ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ ᐊᒻᒪ ᐊᖃᒍ ᓄᖅᑲᖓᑦᓯᐊᕐᓗᓯ 

ᑕᖃᐃᑦᓯᑦᓯᐊᕐᓂᐊᖅᐳᓯ.  

 

ᐅᖃᖅᑏ, ᑕᐃᒃᑯᐊ ᓄᓇᕗᑦ ᐃᓗᐊᓂᓗᑦᑖᑦ ᐃᓕᓐᓂᐊᕐᓂᕐᒥᒃ ᐱᐊᓂᑉᐸᓪᓕᐊᓕᕐᒪᑕ ᖁᑦᑎᓐᓂᓕᒻᒥᒃ 12-ᒥ 

ᐃᓱᓕᒃᓯᓯᒪᓕᒻᒪᑕ ᐊᕐᕕᐊᓂᑦᑕᐅᖅ. ᑕᐃᒃᑯᐊ ᐊᕐᕕᐊᓂ ᐱᐊᓂᒃᑐᑦ ᖁᕕᐊᓱᖃᑎᒋᒍᐊᖅᐸᒋᑦ ᐊᒥᓲᓗᐊᕐᒪᑕ 

ᑕᐃᓚᖏᒻᒪᑕ ᑭᓯᐊᓂ 49-ᖑᔪᑦ, 49 ᖁᑦᑎᓐᓂᓕᒻᒥᒃ 12-ᒥ ᐱᐊᓂᒃᓯᔪᑦ ᐊᕐᕕᐊᓂ.  

 

>>ᐸᑦᑕᑐᖅᑐᑦ 

 

ᑖᓐᓇ ᒫᓐᓇᐅᔪᖅ ᐊᕐᕕᐊᓂ ᐊᖏᓛᖅ ᐅᕝᕙᓘᕝᕙ ᐊᒥᓲᓂᖅᐹᖑᓕᖅᑐᖅ. ᑕᐃᒃᑯᐊ ᐊᖏᔪᖅᑳᑦ ᒪ’ᓈᕈᐊᖅᐸᒃᑲ 

ᐅᑉᓛᒃᑯᑦ ᑎᓕᐅᖅᑎᑦᑕᕐᖢᒋᑦ ᑖᒃᑯᐊ ᐃᓕᓐᓂᐊᖁᓪᓗᒋᑦ ᐅᕝᕙᓘᕝᕙ ᑐᐹᖅᑎᑦᑕᖅᖢᒋᑦ ᐊᒻᒪ ᐃᓕᓐᓂᐊᖅᑏᑦ 

ᒪ’ᓈᕈᐊᖅᖢᒋᑦ ᐃᓕᑦᑎᑎᑦᓯᐊᓚᐅᕐᒪᑕ ᑖᒃᑯᐊᑦ ᓄᑕᖅᑲᓂᒃ. ᐊᒻᒪ ᑖᒃᑯᐊ ᑎᓕᐅᖅᑐᖅᐸᒃᑲ ᑖᒃᑯᐊ ᐃᓱᓕᒃᓯᔪᑦ 

ᐱᐊᓂᒃᑐᑦ ᖁᑦᓯᓐᓂᓕᒻᒥᒃ 12−ᒥᒃ ᐃᓕᓐᓂᐊᕆᐊᒃᑲᓂᕐᓂᐊᖅᐳᑦ. ᑖᓐᓇ ᖁᑦᓯᓐᓂᓕᒃ 12-ᒥ ᐃᓱᓕᕝᕕᐅᖏᒻᒪᑦ 

ᑭᓯᐊᓂ ᐅᒃᑯᐃᖅᑎᑦᑎᓱᕐᒪᑦ ᑖᕗᖓᒃᑲᓐᓂᖅ ᐃᓕᓐᓂᐊᑲᓐᓂᕐᓗᑎᒃ ᓴᓇᔭᒃᓴᑦᑖᕐᓂᐊᕋᕕᑦ ᐅᕝᕙᓘᕝᕙ 

ᖃᐅᔨᒪᓂᖅᓴᐅᓂᐊᕋᕕᑦ. ᑎᓕᐅᖅᑐᑦᓯᐊᖅᐸᔅᓯ ᐃᓕᓐᓂᐊᕆᐊᒃᑲᓂᕐᓂᐊᖅᐳᓯ.  

 

ᐊᒻᒪ ᐊᖃᒍᑦ ᑕᐃᑲᓃᖃᑕᐅᓂᐊᕋᒪ ᓯᓚ ᓈᒻᒪᑉᐸᑦ, ᐊᕐᕕᐊᓕᐊᕐᓂᐊᕋᒪ ᖃᐃᓗᖓ ᖁᕕᐊᓱᖃᑎᒋᒋᐊᖅᑐᓗᒋᑦ 

ᑕᐃᒃᑯᐊ ᐃᓕᓐᓂᐊᕐᕕᒻᒧ ᐃᓱᓕᒃᓯᔪᑦ. ᑕᐃᒪᑐᖅ ᓯᓚ ᓈᒻᒪᓐᓂᐊᖅᐳᖅ ᐊᐃᓂᐊᕋᑉᑕ ᑕᐃᑲᓂ 

ᐃᓚᐅᖃᑕᐅᒻᒫᕐᓗᖓ. ᐊᕐᕕᐊᕐᒥᐅᑦ ᐊᒻᒪ ᑖᒃᑯᐊ ᐱᐊᓂᒃᑐᑦ ᖁᕕᐊᓱᖃᑎᒋᑉᓯᐊᖅᐸᒃᑲ. ᒪ’ᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 621 - 6(2): ᐱᒃᑯᒋᔭᐅᓂᖓ ᓂᒃ ᒨᕆ (Hᐃᒃᔅ)  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓅᓚᐅᙱᓂᓐᓂ, ᐱᔭᕇᖅᑐᑦ ᑕᒫᓂ 

ᐊᕐᕌᒍᒥ ᐱᔭᕇᖅᑐᑦ, ᑭᖑᓪᓕᖅᐹᖓᓃᒻᒪᑕ, ᑕᑯᓐᓇᒐᖃᕐᓗᑎᒃ ᖃᐅᔨᓴᖅᑕᐅᓂᕐᒥᒃ ᐊᒻᒪᓗ ᐊᑦᑕᓇᖏᑦᑐᒥᒃ 

ᐱᔭᕇᕐᓂᖃᖁᓪᓗᒋᑦ. 

 

ᐅᖃᖅᑏ, ᑐᓴᖅᑎᒍᒪᒐᒃᑭᑦ ᐱᕙᓪᓕᐊᔪᓕᕆᔩᑦ. ᐅᖃᖅᑏ, ᑕᑯᓚᐅᙱᒃᑲᓗᐊᖅᑐᑕ ᓂᒃ ᒨᕆ ᑮᓇᖓᓂᒃ ᑕᒫᓂ 

ᒫᓐᓇᒫᕈᓗᒃ, ᐊᖏᓪᓕᒋᐊᖅᓯᒪᑎᓪᓗᒍ ᑲᓇᑕᒥ ᑕᑯᓐᓇᕋᔅᓴᓕᕆᔨᒃᑯᑦ, ᓂᒃ ᒨᕆ ᑕᕝᕙᓂ ᒪᓕᒐᓕᐅᕐᕕᒻᒥ 10-ᓂᒃ 

ᐊᕐᕌᒍᓂᒃ. ᐅᖃᖅᑏ, ᒫᓐᓇᕋᑖᖅ ᖃᐅᔨᑎᑕᐅᓚᐅᕋᒪ ᓂᒃ, ᓖᔅ ᐊᒻᒪᓗ ᕈᐊᕆ ᐊᐅᓪᓚᓛᓕᕐᒪᑎᒃ ᓄᓇᓕᐸᐅᔭᖓᓂᒃ 

ᐃᖃᓗᐃᑦ ᑕᖅᑭᓂ ᐊᒡᒋᖅᑐᓂ. ᓂᒃ, ᓖᔅ ᐊᒻᒪ ᕈᐊᕆ. ᐃᔪᕐᓇᓚᐅᖅᑐᖅ, ᑕᑯᓐᓇᓚᐅᕋᒪ ᑲᓇᑕᒥ ᒪᑐᐃᖓᔪᒥᒃ 

ᐊᔫᑦᑕᖅᑐᑦ ᐊᔫᑦᑕᖅᑐᑦ ᐱᓐᖑᐊᖅᑎᓪᓗᒋᑦ ᑕᒫᓂ ᑲᓇᑕᒥ, ᐊᒻᒪᓗ ᓂᒃ ᐅᓂᒃᑳᑦᑎᐊᓚᐅᖅᑐᖅ ᐊᕐᕌᓂ ᐃᓄᐃᑦ 

ᓴᓇᐅᒐᖏᓐᓂᒃ ᐊᒻᒪᓗ ᑲᓇᑕᒥ ᒪᑐᐃᖓᑎᑦᑎᓪᓗᑎᒃ ᐊᕐᕌᒎᓚᐅᖅᑐᓂ. ᐊᒥᓱᑎᒍᑦ ᑕᒪᓐᓇ 

ᐋᖅᑭᒋᐊᖅᑕᐅᖁᓇᕋᓗᐊᖅᐳᖅ ᐃᓚᖓᒍᑦ, ᐊᒻᒪᓗ ᐊᒥᓱᓂᒃ ᐱᙳᐊᕐᓂᐅᔪᓂᒃ, ᐱᙳᐊᕕᔾᔪᐊᕐᓂᐅᔪᓂᒃ, 

ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᙳᐊᕕᔾᔪᐊᕐᓂᐅᔪᓂᒃ, ᑲᓇᑕᒥ ᐱᙳᐊᕕᔾᔪᐊᕐᓂᐅᔪᓂᒃ. ᓂᒃ ᐱᔪᒪᔭᖓᓂᒃ 

ᐃᒃᐱᒍᓱᒃᑲᒪ, ᐊᒻᒪᓗ ᒐᕙᒪᓕᕆᓂᒃᑯᑦ. 

  

ᐅᖃᖅᑏ, ᐅᖃᓕᒫᖅᓯᒪᔪᐃᓐᓇᐅᔪᒃᓴᐅᕗᒍᑦ ᓰ.ᐲ.ᓰ.ᒃᑯᓐᓂᑦ, ᒥᔅᑕ ᒧᕆᒧᑦ ᑎᑎᕋᖅᑕᐅᓯᒪᔪᓂᒃ, ᐊᒻᒪᓗ 

ᖃᐅᔨᒪᔪᒻᒪᕆᐅᓂᖓᓄᑦ ᓴᓇᖃᑦᑕᖅᑕᖏᓐᓄᑦ ᐊᒻᒪᓗ ᑐᑭᓯᒋᐊᕈᑎᒃᓴᖏᓐᓄᑦ ᑐᓂᕙᑦᑕᖏᓐᓄᑦ ᐃᓄᓐᓄᑦ 

ᖃᓄᐃᓕᐅᕐᓂᐅᔪᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᓯᓚᑖᓂ ᒪᓕᒐᓕᐅᕐᕕᐅᑉ, ᓄᓇᕗᓕᒫᒥ, ᑲᓇᑕᓕᒫᒥ ᐊᒻᒪᓗ 

ᓯᓚᕐᔪᐊᒥ. 

 

ᐃᓕᑕᖅᓯᑲᐃᓐᓇᕈᒪᑐᐃᓐᓇᖅᑐᖓ ᓂᒃ, ᓖᔅᒥᒃ, ᐊᑦᑐᐃᓂᖏᑦ ᓄᓇᕗᒻᒥᐅᓂᒃ, ᐊᒻᒪᓗ ᐱᓂᖅᓴᐅᓪᓗᓂᖃᐃ ᓖᔅ 

ᐊᒥᓱᓄᑦ ᐊᕐᕌᒍᓄᑦ ᐱᓕᕆᓯᒪᓂᑰᒻᒪᑦ ᐃᓕᓐᓂᐊᖅᑐᓕᕆᓂᕐᒥᒃ, ᐅᖃᖅᑏ. 

 

ᖃᐅᔨᒃᑲᐃᔪᒪᖅᑲᐅᒐᒪ ᓂᒃ ᒨᕆᒧᑦ ᐃᓚᖏᓐᓄᓪᓗ, ᖁᔭᓕᓪᓗᖓᓗ ᑕᒫᓃᒍᓐᓇᓚᐅᕐᒪᑕ ᐃᖃᓗᓐᓂ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 622 - 6(2): 2024 ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᐃᖃᓗᓐᓂ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒋᔭᕗᑦ ᓄᒃᑎᓚᖓᓕᕐᒪᑦ ᒥᔅᑕ ᒨᕆ ᐊᒻᒪᓗ 

ᐃᑲᔪᖅᑐᐃᑦᓯᐊᖃᑦᑕᕐᓃᑦ ᓄᓇᓕᐸᐅᔭᐅᑉ ᐃᓗᐊᓂ ᑖᒃᑯᐊ ᐃᑲᔪᕐᓂᑎᑦ ᐊᑑᑎᖃᑦᑎᐊᖅᓯᒪᒻᒪᑕ.  

 

ᐃᓕᑕᖅᓯᔪᒪᓪᓗᖓ ᐱᔭᕇᓚᖓᔪᓂᒃ ᐃᖃᓗᓐᓃᑦᑐᐃᑦ ᐊᒻᒪᓗᑦᑕᐅᖅ ᐃᑲᔪᓚᐅᖅᑐᐃᓪᓗ ᐃᓚᒋᔭᖏᓐᓂᒃ 

ᐃᓅᓯᖏᓐᓄᑦ ᐃᑲᔪᖅᑐᐃᓯᒪᔪᐃᑦ. ᖃᐅᔨᒪᓪᓗᑕ ᐱᔭᕆᐊᑐᔫᒻᒥᒻᒪᑦ ᐅᑭᐅᑦ ᒪᕐᕉᓐᓂᒃ ᐱᔭᕇᓚᖓᔪᓄᑦ ᔫᓂᒥ ᓲᕐᓗ 

ᐃᓚᖏᑦ ᕿᒪᒃᑕᐅᓯᒪᒻᒪᑕ ᐊᒻᒪᓗ ᐃᓕᓐᓂᐊᖅᑏᓪᓗ ᐃᑲᔪᖅᑐᐃᓯᒪᔪᐃᑦ ᐃᓅᓯᓕᕆᔨᕈᔪᐃᓪᓗ ᑖᒃᑯᐊ 

ᐱᖃᑕᐅᓯᒪᑦᓯᐊᖅᑐᐃᑦ ᐊᖅᑯᓵᖅᓯᒪᔭᖏᓐᓂᒃ ᑎᑭᐅᑎᓪᓗᒍ ᐅᓪᓗᒥᒧᓄᑦ. ᑖᒃᑯᐊ ᒪᒃᑯᒃᑐᓄᑦ ᓱᕈᓯᓄᑦ 

ᓄᓇᓕᓐᓄᓪᓗ ᑕᒪᐃᓐᓄᑦ ᑖᓐᓇ ᐃᓕᑕᕆᔪᒪᓪᓗᒍ ᑖᒃᑯᓄᖓ ᐃᓄᒃᓲᑉ ᐃᓕᓐᓂᐊᕐᕕᖓᓂᒃ ᐱᓕᕆᓯᒪᓂᖏᓐᓂᒃ.  

 

ᐅᖃᖅᑏ, ᐅᐱᒍᓱᑦᑐᒻᒪᕆᐅᕗᖓ ᐃᕐᓂᕋ, ᒥᐃᐅᓪᔅ ᓇᐹᑦᓯ ᐳᕉᔅᑐ ᐱᔭᕇᕈᒫᕐᓂᐊᓕᕐᒪᑦ, ᐱᔭᕇᖅᓯᑉᐸᑦ 

ᑭᖑᓪᓕᖅᐹᖓᓂᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᕈᑎᖏᓐᓂᑦ.  

 

ᐅᖃᖅᑏ, ᐃᖅᑲᐅᒪᔪᔅᓴᐅᕗᑎᑦ ᑕᖅᑭᐅᓚᐅᖅᑐᓂ... ᐃᓛᒃ, ᐃᖅᑲᐅᒪᔪᔅᓴᐅᕗᓯ ᐊᑲᐅᙱᓕᐅᕈᑎᖃᓚᐅᕋᒪ ᐱᓪᓗᒍ 

ᐃᑲᔪᖅᓱᓗᐊᓚᐅᕐᓂᕋ ᐱᓪᓗᒍ ᒥᐃᐅᓪᔅ-ᒥᑦ ᓯᐊᕐᕆᔮᖅᑎᓪᓗᒍ ᐊᓛᔅᑲᒥ. ᐅᖃᖅᑏ, ᐊᕐᕌᒍᓂᑦ ᐃᓕᓐᓂᐊᕐᕕᐊᓗᒻᒥ 

ᐱᓕᕆᐊᖃᖅᓯᒪᔪᒻᒪᕆᐅᕗᖅ ᐃᓅᓯᑦᑎᐊᕙᒻᒥᑦ, ᐊᖏᕐᕋᓚᐅᖅᑐᓂᓗ ᒫᑦ-ᓲ−ᒦᖔᖅᑐᓂ, ᐊᓛᔅᑲᒥ 

11 

ᐃᓕᑕᕆᔭᐅᓂᖅᐸᐅᖃᑕᐅᓪᓗᓂ ᓄᓇᕗᒻᒥ. ᐊᖏᕐᕋᓚᐅᖅᑐᖅ ᑕᓪᓕᒪᓂᒃ ᐅᓗᑖᖅᓯᒪᓪᓗᓂ ᑕᒪᓐᓇ 

ᐅᐱᒋᔭᒻᒪᕆᒋᕙᕋ. 

 

>>ᐸᑦᑕᑐᖅᑐᑦ 

 

ᐃᓱᒪᒐᓱᐊᖅᓯᒪᔪᖓ ᖃᓄᖅ ᑕᒪᓐᓇ ᑐᓴᖅᑕᐅᑎᑕᐅᒍᓐᓇᕐᒪᖔᒃᑯ ᐃᓄᓐᓄᑦ. ᐅᖃᖅᑎᑦᑎᔩ, ᐅᐱᒋᔭᒻᒪᕆᒋᕙᕋ 

ᓄᑲᖅᑎᖅᐸᖁᑎᒐ ᕿᑐᕐᖓᕋ ᐅᐱᒋᓪᓗᒋᓪᓗ ᐃᓕᓐᓂᐊᕌᓂᓵᖅᑐᓕᒫᑦ, ᐃᒃᐱᒋᑦᑎᐊᕐᓗᒋᓪᓗ ᑭᒃᑯᓕᒫᑦ 

ᐊᕙᑎᖏᓐᓃᑉᐸᒃᑐᑦ ᑕᐃᒪᓐᓇ ᐅᓪᓗᕐᓄᑦ ᑎᑭᑎᖦᖢᒋᑦ ᐅᓪᓗᒥᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 623 - 6(2): 2024 ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᒥᑦᑎᒪᑕᓕᒻᒥ (ᓄᑕᕋᖅ)  

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᖁᕕᐊᓲᑎᖃᕈᒪᒐᒪ ᔫᓂ 5-ᖑᓕᖅᐸᑦ 

ᓇᓯᕝᕕᒻᒥᑦ ᐱᔭᕇᖅᓯᓛᖅᑐᑦ ᖁᕝᕙᓯᓐᓂᓕᓐᓂ 12-ᒥ, ᑕᐃᒍᕐᓗᒋᑦ ᐊᑎᖏᑦ: 

 

 ᐳᕌᓐᑎᓐ ᓴᐃᒨᓂ 

 ᓚᐃᓐ ᐅᓈᓕᒃ 

 ᒧᕇ ᓵᓐᑐᔅ 

 ᑲᓵᓐᑐᕋ ᑲᕉᑐᔅ 

 ᓇᐃᔫᒥ ᑭᐳᒦ 

 ᓕᓕᐊᓐ (ᓖᐊᒻ) ᒥᐅᓪᑎᓐ 

 ᑯᐸᐃᓐ ᒥᖅᑯᓵᖅ 

 ᑎᒧᑎ ᑎᒍᓪᓚᒐᖅ 

 ᓄᑲ ᐆᑦᑐᕙᒃ 

 ᐃᕚᓐ ᐅᓈᓕᒃ 

 ᓕᐊ ᑯᓄᒃ 

 ᔫᓯ ᓯᖒᕆ 

 ᑳᑐᕆᓐ ᓄᑕᕋᖅ 

 ᑎᓛᓅ ᐊᑕᒍᑦᑕᒃ 

 ᒫᑎᓴᓐ ᑯᓐᓇᒃ 

 ᐃᐊᕙᓐ ᖃᔮᖅ 

 

ᑕᐃᒪᓐᓇ ᓄᕙᕐᔪᐊᕐᓇᖅᑕᖃᓚᐅᖅᖢᓂ ᐅᓄᖅᓯᒋᐊᕐᒪᑕ ᐊᒃᓱᐊᓗᒃ ᖁᕕᐊᓲᑎᒋᔭᒃᑲ ᑖᒃᑯᐊ. ᐊᒻᒪ 

ᐅᖃᕆᐊᕈᒪᓪᓗᖓ ᖁᕕᐊᓱᑦᑎᐊᕋᒪ ᐸᓂᒐ ᐱᔭᕇᖃᑕᐅᓂᐊᕐᒪᑦ ᐱᔭᕇᖅᓯᖃᑕᐅᓂᐊᕐᒪᑦ. ᑕᐃᒪᖓᑦ 

ᓂᕈᐊᖅᑕᐅᓚᐅᕋᒪ ᕿᒪᖃᑦᑕᐃᓐᓇᖅᖢᒍ ᑲᔪᓰᓐᓇᕐᒪᑦ ᐅᐱᒋᑦᑎᐊᒻᒪᕆᒃᑕᕋ ᑲᔪᓯᑦᑎᐊᕐᒪᑦ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᐊᒃᓱᐊᓗᒃ ᐅᐱᒋᔭᒃᑲ. ᐊᒻᒪ ᑕᐃᒪᑐᖅ ᐃᓕᓐᓂᐊᕆᐊᒃᑲᓐᓂᕐᓗᑎᒡᓗ ᐃᖅᑲᓇᐃᔭᕐᓗᑎᒡᓗ ᐱᓂᐊᖅᐳᑦ 

ᐃᓄᐃᑦ ᑐᕌᒐᕆᔭᖏᓐᓄᑦ ᑐᕌᑦᑎᐊᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 624 - 6(2): ᓄᖅᑲᕐᓂᐅᓴᔪᑦ ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᕐᕕᐊᓗᒻᒥ 

ᐊᓂᒍᐃᔪᑦ ᐃᖃᓗᒃᑑᑦᓯᐊᕐᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓴᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᑉᓛᒃᑯᑦ 

(ᑐᓵᔨᑎᒎᓕᖅᑐᖅ) ᑕᒪᐃᓐᓇᓄᑦ, ᓈᓚᑦᑐᐃᑦ, ᑕᕝᕙᓃᑦᑐᐃᓪᓗ ᒪᓕᒐᓕᐅᕐᕕᐊᓂ.  

 

ᐅᖃᖅᑏ, ᐅᓐᓄᒃ ᓂᕆᕕᔾᔪᐊᖅᑐᖃᓚᐅᕐᒪᑦ ᐊᒻᒪᓗ ᖁᕕᐊᓲᑎᖃᖅᑐᑎᒃ ᑯᓪᓕᒃ ᐃᓕᕼᐊᒃᕕᒃ ᐃᓕᓐᓂᐊᕐᕕᖓᓂ 

ᐃᖃᓗᒃᑑᑎᐊᕐᒥ ᒪᕐᕉᓐᓂᒃ ᐊᕐᓇᓐᓂᒃ ᓄᖅᑲᓛᓕᖅᑑᓐᓂᒃ. ᐊᐃᑉᐸᖓ ᐃᓕᓴᐃᔨᒋᓚᐅᖅᓯᒪᔭᕋ, ᕉᑎ ᕌᐳᑦᔅ, 

ᐃᓕᓴᐃᖃᑦᑕᖅᓯᒪᔪᖅ ᑭᖑᕚᕇᓂᒃ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᕐᓂᒃᑯᑦ 35-ᓂᒃ ᐊᕐᕌᒍᓂᒃ, ᐊᒻᒪᓗ ᐊᔭᒐ, ᒨᓇ 

ᐃᕙᑕᒐᖅ, ᐃᓕᓐᓂᐊᖅᑎᓄᑦ ᐃᑲᔪᖅᑎᐅᓚᐅᖅᑐᖅ ᐊᕐᕌᒍᓄᑦ 17-ᓄᑦ. 

 

ᐅᓪᓗᒥ ᑭᒡᒐᖅᑐᖅᖢᒋᑦ ᐃᖃᓗᒃᑑᑦᑎᐊᕐᒥᐅᑦ, ᖁᔭᒋᕙᒃᑲ ᕉᑎ ᐊᒻᒪ ᒨᓇ ᐱᓕᕆᑦᑎᐊᖅᓯᒪᓂᖏᓐᓄᑦ 

ᐱᔨᑦᑎᕋᑦᑎᐊᕐᓂᖏᓐᓄᓪᓗ ᓄᓇᑦᑎᓐᓂ. ᖃᓄᐃᙱᑦᑎᐊᖁᕙᑦᑎᒋᑦ ᓯᕗᓂᔅᓴᓯᓐᓂ. 

 

ᐅᖃᖅᑏ, ᖃᐅᔨᒪᒐᑦᑕ ᐱᔭᕇᕐᓇᐅᓂᐊᓕᕐᒪᑦ ᐊᒻᒪᓗ ᖁᕕᐊᓱᒍᑎᒋᔪᒪᓪᓗᒋᑦ ᖁᕝᕙᓯᓐᓂᓕᓐᓂ 12-ᒥ 

ᐃᓕᓐᓂᐊᖅᑏᑦ ᑭᓪᓕᓂᖅ ᐃᓕᓐᓂᐊᕐᕕᐊᓗᒻᒥ ᐅᐸᓗᖓᐃᔭᖅᑐᑦ ᖁᕕᐊᓲᑎᖃᕈᒪᓪᓗᑎᒃ ᑕᒪᑐᒥᖓ 

ᖁᕕᐊᓇᖅᑐᒥᒃ ᔫᓂ 8-ᒥ. 

 

ᐅᖃᖅᑏ, ᑖᒃᑯᐊ ᐃᓕᓴᕆᔪᒪᓗᐊᖅᑕᒃᑲ ᑖᒃᑯᐊ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑐᑦ ᓄᑖᓂᒃ ᑐᕌᒐᖃᕐᒪᑕ. 

ᐊᓕᐊᓇᐃᒍᓱᖃᑎᒋᕙᔅᓯ: 

 

 ᓯᐋᓇ ᐊᐃᑦᑕᐊᒃ 

 ᑭᐋᓇ ᐊᖅᐱᒃ 

 ᓴᕚᓇ ᐊᕙᓚᒃ 

 ᐊᐃᐅᓛ ᕕᐅᑭᓐ 

 ᑕᐃᓗ ᑲᓚᒃ 

 ᕙᐃ ᐃᐊᑦᕗᑦᔅ 

 ᕼᐊᐃᑎ ᑯᐊᕆ ᐃᓚᐃᔭᔅ 

 ᐅᐃᓕᓐ ᒐᓐ 

 ᐅᐃᓗ ᕼᐋᕕ 

 ᔮᓇᑕᓐ ᐃᕼᐅᒪᑕᖅ 

 ᕼᐊᐃᓱᓪ ᑲᐅᑖᓗᒃ 

 ᕙᐃᔭᑦ ᑭᓕᓐᑭᓐᕘᑦ 

 ᐊᐃᕋ ᑯᒪᒃ 

 ᐊᒧᕆ ᒪᒃᓴᒐᒃ 

 ᓴᐃ ᒪᑲᓚᒻ 

 ᒫᑎᓴᓐ ᓄᕙᓕᒑᖅ 

 ᑕᐃᕈᐃᐅᓪ ᐸᐃ 

 ᑖᒪᓂᒃ ᓯᒻ 

 ᑐᕆᔅᑕ ᐅᕕᓗᖅ 

 ᓯᐊᑦ ᓱᑭᔅᑭ 

 ᓇᐃᑮᓴ ᐊᕐᓇᕕᒐᖅ−ᑕᐃᔪᓪ 

 

ᐅᖃᖅᑏ, ᑕᒪᒃᑯᐊ ᒪᒃᑯᑦᑐᓕᒫᑦ ᑲᒪᓇᖅᑐᒻᒪᕆᐅᓂᐊᕐᒪᑕ. ᖁᕕᐊᓇᒻᒪᕆᖕᒪᑦ ᐃᓕᑦᑕᕆᐊᒃᓴᖅ ᐊᒥᓱᒻᒪᕆᖕᓂᑦ 

ᐱᓇᓱᐊᖅᑕᖏᓐᓂᑦ ᓯᕗᓂᑦᑎᓐᓂᑦ ᐱᓇᓱᐊᖅᑕᖏᓐᓂᑦ, ᐃᓚᖃᖅᑐᑦ ᓄᓇᕗᒻᒥᑦ ᓯᓚᑦᑐᖅᓴᕐᕕᐊᓂᑦ, 

ᐅᐊᖕᓇᖓᓂᑦ ᐋᓪᐴᑕᐅᑉ ᑐᓴᐅᒪᔪᓕᕆᔨᒃᑯᖏᓐᓂᑦ ᐊᕐᓇᓂᒡᓗ ᐱᕈᖅᓴᐃᓂᕐᓗ ᓯᕗᓂᑦᑎᓐᓂᑦ 

ᐱᙳᐊᖅᑐᓕᕆᓂᖕᒥᑦ ᕿᑎᖕᓂᖕᓂᓪᓗ, ᓯᓚᑦᑐᖅᓴᕐᕕᔾᔪᐊᖅ ᑳᓪᒍᕆᐅᑉ ᓄᓇᖃᖅᑳᖅᓯᒪᔪᓂᑦ ᐱᔪᓐᓇᖕᓂᖕᒧᑦ 

ᐱᓕᕆᐊᓂᑦ, ᖃᕆᑕᐅᔭᓂᑦ/ᐊᔪᙱᓐᓂᓕᖕᓂᑦ, ᑲᓇᑕᒥᑦ ᐅᓇᑕᖅᑐᒃᓴᑦ, ᓇᖕᒥᓂᖃᖕᓂᖕᒧᑦ ᐊᐅᓚᑦᑎᓃᑦ, 

ᐃᓕᓐᓂᐊᕆᐅᓕᓵᖅᑐᓄᑦ ᐃᓕᓐᓂᐊᕐᓂᖅ ᐊᔾᔨᒌᙱᑦᑑᑎᓪᓗ ᓴᓇᔪᓕᕆᓃᑦ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐱᔭᕇᖅᓯᓗᖓ ᐅᖃᐅᓯᕆᔭᕐᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐃᓘᓐᓇᓯᓐᓄᑦ ᐱᔭᕇᕈᓐᓇᖁᓪᓗᒍ ᐅᖃᐅᓯᕐᒥᓂᒃ. 

ᐋᒡᒑᖅᑕᐅᕚ? ᐋᒡᒑᖅᑐᖃᙱᒻᒪᑦ ᑲᔪᓯᒋᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᖅᑎᐅᖃᑎᑳ.  

 

ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑏᑦ ᖁᑦᑎᓂᖅᓴᒥᒃ ᑐᕌᒐᖃᓕᕇᖅᑐᑦ ᐃᑲᔪᖅᑐᖅᑕᐅᓚᐅᖅᑎᓪᓗᓯ 

ᐃᓕᓴᐃᔨᑦᑎᐊᕙᓐᓄᑦ, ᖁᔭᓐᓇᒦᖅᐸᔅᓯ ᐃᑲᔪᑦᑎᐊᖃᑦᑕᕋᔅᓯ ᓯᕗᓂᒃᓴᖏᓐᓄᑦ.  

 

ᑖᓐᓇ ᒪᓕᒐᓕᐅᕐᕕᒃ ᖃᐅᔨᒪᔪᖅ ᑖᒃᑯᐊ ᐃᓕᓐᓂᐊᕌᓂᒃᑐᑦ ᑲᔪᓯᑦᑎᐊᕐᓂᖏᑦ ᓇᓗᓇᐃᖅᓯᖕᒪᑕ 

ᐃᑲᔪᖅᑕᐅᖃᑦᑕᕐᓂᖏᓐᓂᒃ ᓄᓇᒥᖕᓂᒃ, ᐃᓚᒥᖕᓂᒃ, ᐱᖃᓐᓇᕆᔭᒥᓂᒡᓗ. ᑖᒃᑯᐊ ᖁᔭᓐᓇᒦᑦᑎᐊᖅᑕᒃᑲ 

ᐃᑲᔪᖅᑐᐃᑦᑎᐊᓚᐅᕐᒪᑕ, ᑕᓯᐅᖅᑎᐅᓪᓗᑎᒃ, ᐊᒻᒪᓗ ᐃᑲᔪᑦᑎᐊᓚᐅᕐᒪᑕ ᐊᓂᒍᐃᔪᓂᒃ ᐃᓅᓯᕐᒥᓂ.  

 

ᐅᖃᖅᑎᑦᑎᔩ, ᐊᓕᐊᓇᐃᒍᓱᑦᑎᐊᖅᐳᖓ ᐊᓂᒍᐃᔪᓂᒃ, ᓂᕆᐅᒃᐳᖓᓗ ᐅᐸᒍᑎᓛᕐᓂᓐᓂᒃ ᐃᓕᓐᓂᐊᖅᑕᒥᓂᒃ 

ᐊᓂᒍᐃᔪᓂᒃ. ᑲᔪᓯᑦᑎᐊᖁᕙᒃᑲ ᐱᓇᓱᐊᖅᑎᓪᓗᒋᑦ ᐱᒍᒪᔭᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 625 - 6(2): 2024 ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᐃᒃᐱᐊᕐᔪᒻᒥ (ᐊᕿᐊᕈᖅ, 

ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓗᒃᑯᑦ, ᑲᑎᒪᔨᐅᖃᑎᒃᑳ. ᐊᒻᒪᓗ ᓇᓪᓕᐅᑎᔪᖃᐃᕐᒪᑦ, ᖃᓄᐃᒻᒪᒃᑭᐊ ᒪᐃ 

31, ᐃᖅᑲᐅᒪᒡᒍᔮᓗᒋᒐᒃᑯ ᐋᓐ ᐊᒻᒪᓗ ᔮᓂᒃᑯᑦ ᑭᓇᒃᑲᓐᓂᕐᓘᒐᓗᐊᑭᐊᖅ ᓇᓪᓕᐅᑎᓲᖑᒻᒪᑕ ᑕᑉᐹᓂ ᐊᐅᓱᐃᑦᑐᕐᒥ. 

ᐃᖅᑲᐅᒪᓇᖃᑦᑕᐅᔭᐃᓐᓇᕐᒪᑦ ᒪᐃ 31, ᓇᓪᓕᐊᓂᖅᓯᐅᕈᑕᐅᖅᑰᔩᓪᓗᓂ. 

 

ᐅᓪᓗᒥ ᓇᖏᖅᓯᔾᔪᑎᖃᖅᐳᖓ ᑖᒃᑯᐊ ᐃᑉᐱᐊᕐᔪᒻᒥᐅ ᐅᓐᓄᒃ ᖁᕕᐊᓲᑎᖃᕐᔪᐊᕐᓂᐊᕐᒥᒻᒪᑦ ᑖᒃᑯᐊᖓ 

ᖁᕝᕙᓯᓐᓂᓕᓐᓂ 12-ᓂ ᐱᔭᕇᖅᓯᔪᐊᓐᓄᓐᓂᒃ. ᑖᒃᑯᐊ ᐱᔭᕇᖅᓯᔪᑯᓗᐃᑦ: 

 

 ᓯᐴᓚ ᐃᔾᔭᖏᐊᖅ 

 ᐋᓯᓕ ᑭᒍᑎᒃᑳᕐᔪᒃ 

 ᑐᕉᒪᓐ ᒪᒃᐸᓗᒃ 

 ᕼᐅᕋᐃᓴᓐ ᐅᐃᓕ 

 

ᑖᒃᑯᐊ ᑎᓴᐅᒪᓪᓗᑎᒃ ᐱᔭᕇᖅᓯᔪᐊᓐᓅᒻᒥᒻᒪᑕ, ᑕᐃᒃᑯᐊ ᐊᖏᔪᖅᑳᖏᑦ ᑐᐹᖅᓴᐃᔭᕆᐊᖃᓚᐅᖅᑐᑦ ᐊᒻᒪᓗ 

ᑎᓕᐅᕆᖃᑦᑕᓚᐅᖅᑐᐃᑦ ᑕᒪᒃᑯᓂᖓ ᐃᓕᓐᓂᐊᖅᑕᖏᓐᓂᒃ ᐱᔭᕇᖅᓯᖁᔨᓪᓗᑎᒃ. ᐊᓂᒎᔾᔨᔪᐊᓐᓅᒻᒪᑕ 

ᖁᔭᓐᓇᒦᖃᓯᐅᑎᕙᒃᑲ ᐊᖏᔪᖅᑳᕆᔭᐅᔪᑦ. 

 

ᑖᒃᑯᐊ ᒪᒃᑯᑦᑐᖁᑎᕗᑦ, ᓲᕐᓗ ᒪᑐᒥᑦ ᒪᑉᐱᖅᓯᒃᑲᓐᓂᕐᒪᑕ. ᑕᐃᒪ ᓇᓪᓕᐊᓐᓅᕐᓂᐊᖅᑕᖏᓐᓂᑦ ᐃᓱᒪᖅᓱᑦᑎᐊᕐᓗᑎᒃ 

ᑕᐃᑯᖓᕐᓂᐊᖅᐳᑦ. ᐃᑲᔪᖅᑐᖅᑕᐅᓂᐊᖅᑐᑦ, ᐅᕙᖓᑦᑕᐅᖅ ᐃᑲᔪᖅᑐᑦᑎᐊᕐᓂᐊᕐᒥᔭᒃᑲ ᑖᒃᑯᐊ ᑕᕝᕙᓃᑦᑎᓪᓗᒋᑦ 

ᑕᐃᒪᓐᓇᐃᒐᓱᑦᑎᓪᓗᒋᑦ. ᐊᒃᓱᐊᓗ ᖁᔭᓕᒍᒪᒻᒥᔭᒃᑲ ᑕᐃᒃᑭᐊ ᐃᓕᓴᐃᔨᖏᑦ ᐃᓕᓐᓂᐊᕆᐊᓕᓵᖅᑐᓄᑦ ᑕᑉᐱᑯᖓ 

ᖁᕝᕙᓯᓐᓂᕐᒧᑦ 12-ᒧᑦ, ᑖᒃᑯᓂᖓ ᐱᕈᖅᓴᐃᓪᓗᑎᒃ ᐋᖅᑭᒃᓱᐃᓯᒪᑦᑎᐊᕐᒪᑕ ᑕᐃᒪᓐᓇᐃᑎᓪᓗᒍ.  

 

ᐅᒡᒍᓇᖅᑑᒐᓗᐊᖅ ᑕᐃᑲᓃᒍᓐᓇᔾᔮᖏᓐᓇᒪ, ᑕᐃᑲᓃᒍᒪᕐᔪᐊᕋᓗᐊᖅᓱᖓ ᑕᐃᑲᓃᒍᓐᓇᔾᔮᖏᓐᓇ. ᓲᖅ, ᑖᓐᓇ 

ᕼᐅᕋᐃᓴᓐ ᓄᓕᐊᑯᓗᓐᓂᑦ ᐊᑎᖃᕐᒪᑦ ᓘ ᐊᓈᓇᒋᓚᐅᖅᑕᖓᓂᑦ ᐊᑎᖃᕐᒪᑦ. ᑕᐃᓐᓇ 

ᓄᓕᐊᑯᓗᒋᖃᓯᐅᑎᒋᓂᕋᖃᑦᑕᕋᒃᑯ, ᑕᐅᑐᒍᒪᓚᐅᕋᓗᐊᖅᐸᕋ.  

 

ᑕᕝᕙᓂᓗ ᐃᖃᓗᓐᓂᑦ ᖃᖏᐊᓐᓂᒃ ᖁᕝᕙᓯᓐᓂᕐᒧᑦ 12-ᒥᑦ ᐱᔭᕇᖅᓯᔪᖃᕐᓂᐊᕐᒥᒻᒪᑦ ᐅᐱᒋᖃᓯᐅᑎᒍᒪᕐᔪᐊᕐᒥᔭᕋ. 

ᑖᓐᓇ ᔨᐅᕋᒥ ᔭᐃᒻᔅ ᐊᕿᐊᕈᖅ, ᐱᒐ ᔨᐅᕋᒦᓚᖃᑦᑕᖅᑕᕋ. ᐊᒃᓱᐊᓗᒃ ᐱᔭᕇᖅᓯᓂᐊᕐᓂᖓᓂᒃ ᖁᕕᐊᓱᒃᓱᓂ 

ᐊᑯᓂᒍᓱᒻᒪᑦ ᖁᕕᐊᓱᖃᑎᒋᑦᑎᐊᕐᒥᕙᕋ ᐊᖓᔪᒃᑯᒃᑲᓗ ᓄᓕᐊᖓᓗ ᖁᔭᓐᓇᒦᑦᑎᐊᖅᐸᒃᑲ ᐱᕈᖅᓴᐃᒻᒥᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᓐᓄᑦ ᓂᐊᖁᙴᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 626 - 6(2): 2024 ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᐃᖃᓗᓐᓂ (ᐊᕿᐊᕈᖅ, 

ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒐ ᐊᓕᐊᓇᐃᑦ 

ᑕᕝᕗᖓᒃᑲᓐᓂᕐᒥᒐᕕᑦ. ᐊᒻᒪ ᓄᓇᕗᒻᒥᐅᑕᐃᑦ ᓈᓚᑦᑐᑦ ᐅᓪᓗᑐᐃᓐᓇᑯᓘᓕᖅᑎᓪᓗᒍ. 

 

ᐅᖃᖅᑎᑦᑎᔩ, ᓂᑯᕕᒍᒪᒻᒥᒐᒪ ᑖᓐᓇ ᐅᓪᓗᖅ ᒪᐃ 31, ᐱᒻᒪᕆᐊᖏᓐᓇᐅᔭᕐᒪᑦ ᐅᕙᑦᑎᓐᓄᑦ, ᐊᓈᓇᑯᓗᒐ 

ᑕᕝᕙᓃᒻᒪᑦ ᓇᓪᓕᐅᑎᓪᓗᓂᓗ, ᖁᕕᐊᓇᖅ ᑕᑯᒍᓐᓇᖅᓯᒪᓂᐊᕋᒃᑯ ᐅᓪᓗᒥᐅᔪᖅ ᑖᓐᓇ ᐅᓪᓗᖅ 

ᐱᒻᒪᕆᕐᔪᐊᖑᓂᖓᓂ. 

 

ᓂᑯᕕᔾᔪᑎᖃᕐᒥᒐᒪ ᑖᒃᑯᐊ ᐃᓕᓐᓂᐊᖅᑐᑯᓗᐃᑦ ᑕᕝᕙᓂ ᐃᖃᓗᓐᓂᑦ ᐅᐱᒋᑦᑎᐊᖅᖢᒋᑦᑕᐅᖅ ᔫᓂ 24-ᖑᓕᕈᓂ 

ᐱᔭᕇᖅᓯᓛᕐᒪᑕ ᓂᕆᐅᒋᑦᑎᐊᖅᐸᒃᑲ. ᐊᒥᓱᐃᑦ ᑕᐃᒫᑦᑎᐊᖅᑕᐅᖅ ᐃᑲᔪᖅᓱᒃᑲᓐᓂᖅᐸᒃᑲ ᐃᓕᓐᓂᐊᒃᑲᓐᓃᓐᓇᕆᑦᑎ 

ᓯᕗᓂᔅᓴᕗᑦ ᐱᐅᔪᒻᒪᕆᐊᕐᔪᐊᖑᖅᐸᓪᓕᐊᑐᐃᓐᓇᕐᒪᑦ ᑖᒃᑯᐊ ᑐᓴᖅᐸᓪᓕᐊᓪᓗᒋᑦ ᐃᓕᓐᓂᐊᕇᖅᐸᓪᓕᐊᔪᑯᓗᐃᑦ.  

 

ᑕᕝᕙᓂ ᐊᒥᓱᐃᑦ ᐱᔭᕇᖃᑦᑕᖅᓯᒪᒻᒪᑕ, ᑕᐃᒫᑦᑎᐊᖅᑕᐅᖅ ᐊᖓᔪᖅᑳᖏᑦ ᐃᓕᓴᐃᔨᖏᑦ 

ᖁᔭᓐᓇᒦᕈᒪᑦᑎᐊᖅᓯᒪᓪᓗᒋᑦ, ᐊᔅᓱᕈᓪᓚᒃᑖᖅᓯᒪᒻᒪᑕ. ᑭᓯᐊᓂ, ᐱᔭᕇᖅᓯᖏᒻᒪᑕ ᐱᒋᐊᓪᓚᑦᑖᓕᑕᐃᓐᓇᕐᒪᑕ, 

ᐃᖅᑲᐃᑲᓐᓂᖅᑎᑦᑎᒍᒪᕗᖓ. ᑕᒪᒃᑯᐊᓪᓗ ᐱᔭᔅᓴᐃᑦ ᐊᒥᓲᒻᒪᑕ, ᓯᕗᓂᑦᑎᓐᓂ ᓂᕆᐅᑉᐳᖓ ᑕᕝᕙᓂ 

ᐃᔅᓯᕙᖃᑦᑕᓛᕐᓂᐊᕐᓂᖏᓐᓂᒃ ᑲᔪᓯᕙᓪᓕᐊᑐᐃᓐᓇᕐᓗᑎᒃ ᐃᓕᓐᓂᐊᕐᓂᒃᑯᑦ, ᐃᖅᑲᓇᐃᔭᕐᓂᒃᑯᑦ ᑖᒃᑯᐊ 

ᐱᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ−ᑎᑭᕋᕐᔪᐊᒧᓪᓗ, ᒥᔅᑕ 

ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒃᑯᐊ ᐊᕐᕕᐊᓂ ᐃᓕᓐᓂᐊᕌᓂᖕᓂᐊᖃᕐᓂᐊᑐᑦ ᐊᖃᒍ, 

ᖁᕕᐊᓱᖃᑎᒋᒻᒫᖅᖢᒋᑉᑕᐅᖅ ᓯᓚᖃᓄᐃᖏᓐᓂᖅᐸᑦ. 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐅᖃᐅᓯᖃᕈᒪᓪᓗᖓ ᐅᓪᓛᖑᔪᖅ ᑳᓪᒍᕆᒧᑦ, ᐋᓪᕘᑕᒥ. ᐅᖃᐅᓯᖃᕋᔪᒃᑲᒪ 

ᐊᕐᕕᐊᓂᒃ ᐅᕝᕙᓘᓐᓃᑦ ᑎᑭᕋᕐᔪᐊᕐᒥᒃ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᑭᓯᐊᓂᓕ ᐅᓪᓗᒥ ᑳᓪᒍᕆᒥᒃ ᐱᔾᔪᑎᖃᕋᒪ. 

ᑕᕝᕘᓇ ᓴᑭᒐ, ᐳᕋᐃᐊᓐ ᕼᐊᓐᓴᓐ, ᒫᓐᓇᐅᔪᖅ. ᐳᕋᐃᐊᓐ, ᖃᓄᐃᑉᐱᑦ? 7:30-ᑦᑐᖅ ᐅᓪᓛᒃᑯᑦ. ᖃᓄᐃᒻᒪᑦ 

ᑕᑯᓐᓇᖅᐱᒋ ᓄᓇᕗᑦ ᒪᓕᒐᓕᐅᕐᕕᖓ, ᐳᕋᐃᐊᓐ? 

>>ᐃᒡᓚᖅᑐᑦ 

 

ᒪᓕᑉᐸᒻᒪᑦ ᒐᕙᒪᓕᕆᓂᕐᒥᒃ ᐊᒻᒪᓗ ᐅᖃᐅᓯᖃᕈᓐᓇᖅᑐᓂ ᒪᑯᓂᖓ ᐊᐅᓚᑦᑎᓂᕐᒧᑦ ᐊᒻᒪᓗ ᒪᑭᒪᐅᑎᓄᑦ 

ᑮᓇᐅᔭᖁᑎᓂᒃ ᐅᕝᕙᓘᓐᓃᑦ ᐊᑭᑐᔪᓄᑦ ᑮᓇᐅᔭᖁᑎᓂᒃ. ᒪᓕᑦᑎᐊᖅᑐᖅ. ᑳᓪᒍᕆᒥᐅᑕᖅ, ᑭᓯᐊᓂ ᐃᐊᑦᒪᓐᑕᓐ 

ᕼᐋᑭᖅᑎᖏᓐᓂ ᑕᐱᖃᒻᒪᕆᑦᑐᓂ, ᑕᐃᒪᐃᒻᒪᑦ ᒪᓕᒐᓕᐅᖅᑎᐅᖃᑎᒐ ᖁᕕᐊᓐᓂᐊᖅᑯ ᑕᒪᔅᓱᒥᖓ ᑐᓴᕆᐊᔅᓴᖅ. 

 

ᑐᖓᓱᑦᑎᒍᒪᖅᑲᐅᒐᒃᑭᑦ, ᐳᕋᐃᐊᓐ. ᐊᐅᓪᓚᓚᐅᖅᓯᒪᒐᓐᓄᒃ ᕼᐊᕙᐃᔨᒧᑦ ᐊᕐᕌᒍᐃᑦ ᐊᒥᓲᙱᑦᑐᑦ ᓈᓕᖅᑐᑦ, 

ᐅᖃᖅᑏ, ᐊᒻᒪ ᐳᕋᐃᐊᓐ ᓱᓕ ᑕᐃᒪᐃᑉᐸᒻᒪᑦ, ᑕᐃᒪᐃᑐᐃᓐᓇᓕᕆᓪᓗᑕ. ᑖᓐᓇ ᑕᕝᕙ ᓂᕕᖓᔪᖅ 

ᓇᓗᓇᐃᒃᑯᑕᐅᔪᖅ ᕼᐊᕙᐃᒥ. ᕗᕋᐃᔭᓐ, ᖃᐅᔨᒪᔪᖓ ᐋᓐᓂᐊᖃᑦᑕᕋᕕᑦ ᒫᓐᓇᐅᔪᖅ, ᐊᒻᒪᓗ 

ᐅᖃᕈᒪᑐᐃᓐᓇᕋᑖᖅᑐᖓ ᓇᓪᓕᒋᒐᑦᑎᒋᑦ ᐊᒻᒪᓗ ᖁᕕᐊᓱᓪᓚᕆᑦᑐᖓ ᐃᓚᒋᔭᐅᒐᕕᑦ ᐃᓚᑦᑎᓐᓄᑦ. ᒪᒥᐊᓇᖅ, 

ᐅᖃᖅᑏ. ᐊᒫᓐᑕ ᕿᑐᕐᖓᕗᓪᓗ ᒫᓐᓇ ᑕᐃᑲᓃᑦᑐᑦ, ᑕᐃᒪᐃᑦᑎᐊᑐᐃᓐᓇᕆᑦ, ᐳᕋᐃᐊᓐ ᐊᒻᒪ ᑕᑯᒋᓛᓕᕆᒃᑭᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖅ ᑭᖑᓪᓕᖅᐹᒥᒃ ᑲᑎᒪᓂᖃᖅᑎᓪᓗᑕ 

ᐅᖃᐅᓯᔅᓴᐃᑦ ᐊᒥᓲᕗᑦ ᐅᐱᒍᓱᓐᓂᒃᑯᑦ ᐊᒻᒪᓗ ᖃᓄᐃᑦᑐᑰᖅᑐᐃᑦ, ᐃᖅᑲᐅᒪᕙᕗᑦ. ᐸᓐᓂᖅᑑᒥᑦᑕᐅᖅ 

ᐱᔭᕇᕐᓂᖃᕐᓂᐊᕐᖓᑕ ᑕᒫᓂ ᔫᓂ 21-ᖑᓕᖅᑲᑦ ᐊᑕᒍᔪᒃ ᐃᓕᓴᕕᒻᒥ. ᑖᒃᑯᐊ 14-ᖑᓪᓗᑎᒃ 

ᐱᔭᕇᕐᓂᖃᕐᓂᐊᖅᑐᐃᑦ ᐃᓕᓴᕆᔪᒪᒻᒥᒐᒃᑭᑦ ᐅᐱᒋᑦᑎᐊᖅᑐᒋᓪᓗ: 

 

 ᑭᐊᕙᓐ ᐊᑉᐸᓕᐊᓗᒃ 

 ᓲᓴ ᐊᓐᓂᕐᒥᐅᖅ  

 ᓗᓖᑕ ᐃᕕᒃ 

 ᑎᐊᕕᓐ ᐃᓱᓪᓗᑕᖅ 

 ᐊᐃᔭᐃ ᕿᓚᕝᕙᖅ 

 ᕉᐱᓐ ᑰᓂᓘᓯ 

 ᐋᐱᒐᐃᔪᓪ ᒨᓯᓯ 

 ᐊᐃᕆᔅ ᓴᐅᓪᓗᐊᐱᒃ 

 ᐅᓕᕕᐊ ᕿᓚᕝᕙᖅ  

 ᔫᓇ ᑰᓂᓘᓯ 

 ᑕᓂᐅ ᒫᒃᒧ 

 ᒪᑎᓐ ᓇᑲᓱᒃ 

 ᓲᓯ ᖃᖅᑲᓯᖅ 

 

ᑖᒃᑯᐊ ᐅᐱᒋᑦᑎᐊᖃᔅᓯ ᐊᒻᒪ ᑲᔪᖏᖅᓴᑲᓐᓂᖅᑲᓯ, ᐃᓕᓐᓂᐊᕆᐊᒃᑲᓐᓂᖁᒥᓇᖅᑯᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 629 - 6(2): ᐅᓗᕆᐊᓇᓐᖏᑦᑐᒥ ᐅᐱᕐᖔᖅᓯᐅᖁᔨᓂᖅ ᐊᒻᒪᓗ 

ᓯᓚᑦᑎᐊᕙᐅᑎᓪᓗᒍ ᑲᔾᔮᕈᓱᓐᓂᖅ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᒃᒦᒃ, ᐅᖃᖅᑏ. ᕿᑭᖅᑖᓘᑉ ᓂᒋᐊᓂᒥᐅᑉ, ᐅᓪᓛᒃᑰᑦᓯᐊᖅᐸᒃᑲ. ᐅᖃᖅᑏ, 

ᑕᒪᓐᓇ ᐅᐱᕐᖔᒥ ᐊᓃᖅᓱᓂ ᖁᕕᐊᓇᕐᓂᖅᐹᖑᔪᖅ ᑲᔾᔮᓇᕐᓂᖅᐹᖑᓪᓗᓂᓗ. ᑕᐃᒫᒃ ᐃᙱᐅᓯᖅᑕᖃᖅᑰᕐᒪᑦ. 

ᑖᓐᓇ ᓂᓪᓕᐊᒍᑎᒋᒍᒪᓕᖅᓱᒍ ᑖᓐᓇ ᑭᖑᓪᓕᖅᐹᕆᓕᖅᑎᓪᓗᑎᒍ ᐅᐱᕐᖓᒃᓵᒥ ᑲᑎᒪᓂᕐᒥᒃ. ᑕᒪᓐᓇ ᐅᐱᕐᖔᖅ 

ᐊᒃᓱᐊᓗᒃ ᑲᔾᔮᓇᖃᑦᑕᕐᒪᑦ ᖁᕕᐊᓇᖃᑦᑕᖅᓱᓂ, ᓄᓇᓕᓐᓂ ᖃᓄᐃᓕᐅᕈᓘᔭᖃᑦᑕᖅᑎᓪᓗᒋᑦ ᓄᓇᒥ ᐊᒻᒪᓗ 

ᑖᒃᑯᐊᓗ ᐃᓕᓐᓂᐊᕐᓂᕐᒥᒃ ᐃᓱᓕᑦᓯᕙᓪᓕᐊᔪᐃᑦ ᖁᕕᐊᓲᑎᖃᕐᓇᐅᑎᓪᓗᒍ. 

 

ᑕᒪᓐᓇ ᐊᑑᑎᑎᓪᓗᓂ ᐃᖅᑲᐅᒪᓇᖃᑦᑕᕐᒪᑕ ᐃᓚᒌᓐᓂ ᓄᓇᖅᑲᑎᒌᓐᓂᒃ ᑕᐃᒃᑯᐊᓗ ᐃᓱᓕᑦᓯᓂᐊᖅᑐᐃᑦ 

ᐃᓱᒪᒋᑦᓯᐊᕐᓂᐊᕆᕙᕗᑦᑕᐅᖅ. ᐊᒻᒪᓗ ᖃᓄᐃᑦᑐᒃᑰᖅᑐᖃᖅᑎᓪᓗᒍ ᐃᑉᐱᒋᖃᑦᑕᐅᑎᖃᑦᑕᑦᑎᐊᕆᓪᓗᑕ ᒥᓂᔅᑕ, 

ᒥᔅᑕ ᒪᐃᓐ ᐃᓚᑯᓗᖏᑦᑕᐅᖅ ᐃᑉᐱᒋᖃᑎᒋᕙᕗᑦ, ᑕᒪᓐᓇᐅᒐᓗᐊᖅᑎᓪᓗᒍ. 

 

ᑭᓯᐊᓂ ᐅᖃᖅᑏ, ᑖᓐᓇ ᐅᐱᕐᖔᖅ ᓂᕐᔪᑏᓪᓗ, ᑎᒻᒥᐊᓪᓗ ᑕᕝᕙᐅᒥᒻᒪᑕ ᓇᓗᓇᙱᑦᑐᖅ ᒪᓕᒐᓕᐅᖅᑎᐅᖃᑎᒃᑲ 

ᓂᕆᐅᑦᑐᐃᓪᓗ ᐃᖃᓗᒐᓱᓐᓂᕐᒥᒃ. ᑖᓐᓇ ᐱᕕᔾᔪᐊᕆᒐᑦᑎᒍᐃᓛ ᓄᓇᕗᒻᒥᐅᙳᑦᓱᑕ ᐃᓅᓪᓗᑕᓗ. ᑭᓯᐊᓂ 

ᒪᓕᒐᓕᐅᖅᑎᐅᖃᑎᒃᑲ ᐊᖏᕐᕋᒥᓄᑦ ᐃᖏᕐᕋᑦᓯᐊᖁᓇᕐᓂᐊᖅᐳᑦ ᐊᒻᒪᓗ ᑕᒪᓐᓇ ᐊᐅᔭᖅ, ᐅᐱᕐᖔᕐᓗ 

ᐊᑑᑎᑦᓯᐊᖁᓇᓐᓂᐊᕆᕗᑦᑕᐅᖅ ᐃᓚᖏᑦ, ᓄᓇᖅᑲᑎᖏᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4, ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᓯᕗᓕᖅᑎ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 857 - 6(2): ᑭᖑᕙᖅᑐᒃᑯᑦ ᑭᐅᔭᐅᓂᖏᑦ ᑎᑎᖅᑲᐅᓯᐊᖑᔪᑦ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᒪᐃᓐᓇ ᐃᓚᑯᓗᓯ ᐃᓱᒪᒋᕙᕗᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑯᐊ ᐊᐱᖅᑯᑎᑦ, ᔪᐊᔾ ᕼᐃᒃᔅ ᐊᐱᖅᑯᑎᒋᓚᐅᖅᓯᒪᔭᖓ ᑖᓐᓇ ᐅᖃᐅᓯᕆᔪᒪᒐᒃᑯ 

857−(2). ᐅᓪᓗᒥ ᐊᐱᖅᑯᑎᒋᓚᐅᖅᑕᖓᓄᑦ ᑭᐅᔪᒪᔪᖓ, ᒪᐃ 27, 2024 ᐊᐱᖅᑯᑎᖃᓚᐅᖅᓯᒪᓪᓗᓂ.  

 

ᒥᔅ ᔭᐃᓐ ᐸᐃᑦᔅ, ᑕᐃᓐᓇ ᑭᒡᒐᖅᑐᐃᔨ ᒪᒃᑯᑦᑐᓂᑦ ᓱᕈᓯᕐᓄᓪᓗ. ᐅᖃᖅᑏ, ᑕᐃᓐᓇ ᑭᒡᒐᖅᑐᐃᔨ 

ᑎᑎᕋᕐᕕᓐᓄᐊᓚᐅᖅᓯᒪᔪᖅ ᒫᑦᓯ 20, 2023 ᐃᓱᒫᓘᑎᖃᖅᖢᓂ. ᑭᐅᓴᕋᐃᙱᓗᐊᓚᐅᖅᓯᒪᒐᑦᑕ ᓄᓇᕗᑦ 

ᒐᕙᒪᐅᓪᓗᑕ. ᐊᒻᒪᓗ ᓇᓗᓇᐃᖅᓯᓚᐅᖅᖢᓂ ᕿᒥᕐᕈᓇᓚᐅᕐᒪᑦ ᐃᓄᓕᕆᔨᒃᑯᑦ ᐱᓕᕆᕕᐊᓂᒃ ᔪᓚᐃᒥ 2020−ᒥ 

ᐱᒋᐊᓚᐅᖅᖢᓂ. 2018−ᒥ 2022 ᐊᕐᕌᒍᐊᓂ. 

 

ᒥᔅ ᐸᐃᑦᔅ, ᐊᑐᓕᖁᔭᓕᐅᓚᐅᖅᑐᖅ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ ᖃᐅᔨᓴᖅᑕᐅᖃᑦᑕᕐᓂᖏᑦ. ᐊᒻᒪᓗ 

ᑖᒃᑯᐊ ᓇᓗᓇᐃᕈᒪᒡᓗᒋᑦ ᑎᑎᕋᓚᐅᖅᓯᒪᔭᒃᑲ ᒥᔅ ᐸᐃᑦᔅᒧᑦ. ᑭᐅᓚᐅᖅᓯᒪᔪᖓ ᐅᓪᓗᑦ 7, ᐄᐳᕈᓪ 6, 

2023−ᖑᑎᒡᓗᒍ ᖃᕆᓴᐅᔭᒃᑯᓪᓗ ᓇᓗᓇᐃᖅᓯᕕᒋᓪᓗᒍ ᐃᒻᒥᒃᑰᕐᓗᓂ ᖃᐅᔨᓴᐃᖁᓪᓗᒋᑦ, ᑕᐃᒃᑯᐊ ᓱᕈᓰᑦ 

ᓇᔪᒐᒋᖃᑦᑕᖅᑕᖏᑦ ᐱᓪᓗᒋᑦ. 

 

ᐊᒻᒪ ᕿᒥᕐᕈᓇᓚᐅᖅᑎᒡᓗᑕ, ᐱᔭᕇᖅᐸᑕ ᐊᔾᔨᖏᓐᓂᑦ ᑐᓂᓂᐊᓕᖅᑕᕗᑦ. ᑎᑎᕋᕐᕕᓐᓄᐊᖅᑕᐅᓚᐅᖅᓯᒪᔪᑦ ᑎᓰᕝᕙ 

6, 2023−ᒥ. 2023 ᐅᓂᒃᑳᑦ ᐱᒐᑦᑎᒃᑯᑦ ᑕᒻᒪᖅᓯᒪᔪᖅᓯᐅᖅᑎᒥᑦ, ᓄᓇᕗᑦ ᒪᓕᒐᓕᐅᕐᕕᖓᖕᓅᓚᐅᖅᑐᑦ. 

 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑦ ᐱᔾᔪᑎᒋᓕᓗᒋᑦ, ᒪᐃ 2023 ᑭᐅᓚᐅᖅᑐᒍᑦ ᑖᒃᑯᓄᖓ, ᐃᑲᔪᖅᓱᖅᖢᒋᑦ ᑖᒃᑯᐊ ᐃᓄᓕᕆᔨᒃᑯᑦ. 

ᐊᒻᒪᓗ ᐱᑐᖃᐃᑦ ᑕᐃᒃᑯᐊ ᐋᖅᑭᑦᑕᐅᖁᓪᓗᒋᑦ, ᐱᓕᕆᓯᑲᐅᑎᒋᓚᐅᖅᓯᒪᔪᒍᑦ. ᑕᐃᒃᑯᐊᓗ ᐃᒻᒥᒃᑰᖅᑐᑦ ᐅᓂᒃᑳᑦ 

ᐱᔾᔪᑎᒋᓪᓗᒋᑦ, ᒪᓕᒐᕐᓂᐊᖅᑎᒧᑦ ᐃᓱᒫᓘᑎᒋᔭᐅᔪᓪᓗ ᑖᒃᑯᐊ ᐱᓕᕆᐊᕆᓚᐅᖅᓯᒪᔭᕗᑦ. ᐃᓱᒪᓕᐅᕈᑎᖃᖅᖢᑕᓗ 

ᐅᔾᔨᖅᓱᑦᑎᐊᕋᓱᖦᖢᑕ ᐊᑦᑕᓇᙱᑦᑐᒦᒃᑲᓗᐊᕐᒪᖔᑦ ᓱᕈᓰᑦ.  

 

ᒫᑦᓯ 7, 2024−ᒥ ᑎᑎᕋᓚᐅᕐᒥᔪᖓ, ᐊᔾᔨᒋᓐᓂᒡᓗ ᑐᓂᓯᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ. ᒪᐃ 27, 

2024−ᖑᓕᖅᑐᖅ ᒫᓐᓇᕈᓗᖅ, ᓇᓗᓇᐃᔭᓚᐅᖅᑕᒃᑲ ᐃᖅᑲᓇᐃᔭᖃᑎᒋᓂᐊᕈᒪᓯᒪᓪᓗ ᑕᐃᓐᓇ ᑭᒡᒐᖅᑐᐃᔨᒋᔭᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4, ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 900 - 6(2): ᐅᖅᓱᐊᓗᒻᒧᑦ ᓴᓗᒻᒪᖅᓴᐅᑏᑦ ᖃᒧᑕᐅᔭᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᖅᓱᐊᓗᐃᑦ 

ᒥᒃᓵᓅᖓᔪᓂᑦ ᑭᐅᔪᒪᒐᒪ, ᐊᕐᕕᐊᑦ ᓂᒋᐊᓄᑦ ᐊᐱᖅᑯᑎᒋᓚᐅᖅᓯᒪᔭᖓ ᒪᐃ 20. 100−(2), ᒫᑦᓯ 4−ᒥ 

ᑎᑎᕋᐅᓯᕆᓚᐅᖅᑕᖓ ᐅᑭᐅᖅᓯᐅᕐᒥᒃ ᑲᑎᒪᑎᓪᓗᑕ.  

 

ᐱᓕᕆᕕᑉᐳᑦ ᒪᕐᕈᐃᓕᖓᔫᖕᓂᒃ ᐋᖅᑭᑦᓯᓯᒪᖕᒪᑕ, ᑕᐃᒃᑯᐊ ᖃᐅᔨᓴᐃᔾᔪᑏᑦ ᐱᔾᔪᑎᒋᓪᓗᒋᑦ. ᒫᑦᓯ 2024ᒥ, 

ᖃᐅᔨᓴᖅᑕᐅᔪᒃᓴᓂᑦ ᐲᖅᓯᓚᐅᖅᓯᒪᔪᒍᑦ. ᐊᒻᒪᓗ ᖃᐅᔨᓴᕕᖕᒧᑦ ᑲᒪᒋᔭᐅᓚᐅᖅᖢᑎᒃ ᒪᓕᒐᐃᑦ ᒪᓕᒡᓗᒋᑦ. ᐊᒻᒪ 

ᐱᒋᐊᖅᑎᑦᑎᓚᐅᕐᒥᔪᒍᑦ ᖃᕆᓴᐅᔭᒃᑯᑦ, ᑭᐅᓪᓗᑕᓗ ᑕᐃᒃᑯᓄᖓ ᐊᐱᖅᑯᑎᒋᔭᐅᖃᑦᑕᓚᐅᖅᑐᓂᑦ ᐅᖅᓱᐊᓗᐃᑦ 

ᖃᓄᑎᒋ ᐱᐅᒻᒪᖔᖏᑦ. ᐊᒻᒪ ᐅᓄᒃᑲᓂᖅᑐᓂᑦ, ᑖᒃᑯᐊ ᖃᐅᔨᓵᕆᔭᐅᔪᒪᓂᐊᖅᑐᑦ, ᓲᕐᓗ ᓱᕈᕐᓄᑦ 

ᐃᓯᖅᑕᐃᓕᒪᔾᔪᑏᑦ ᑕᐃᒪᐃᑦᑐᖃᕐᓗᑎᒃ. 

 

ᒪᐃ 9, 2024−ᒥ, ᑕᐃᒪ ᐃᓱᒫᓘᑎᖃᕈᑦᓯ ᐅᖅᓱᐊᓗᐃᑦ ᒥᒃᓵᓄᑦ ᐅᖅᓱᐊᓗᓕᕆᔨᒃᑯᑦ ᖃᐅᔨᒃᑲᕐᓂᐊᖅᐸᑦᓯ, 

fuelquality@gov.nu.ca. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5, ᐳᓛᕆᐊᖅᓯᓚᔪᓂᒃ ᐃᓕᓴᖅᓯᓂᖅ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ 

ᒍᕌᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐃᓱᒪᒋᕙᒃᑲ ᒥᔅᑕ ᒪᐃᓐ, ᐃᓚᖏᓪᓗ. ᓄᓕᐊᖓᓗ 

ᑕᐃᓐᓇ ᐊᖏᔪᖅᑳᕆᖃᑦᑕᓚᐅᖅᓯᒪᒐᒃᑯ. ᑕᐃᒪᓐᓇ ᐃᑉᐱᓐᓇᑦᑎᐊᕐᒪᑦ ᐊᒃᓱᕉᓴᖅᑎᒡᓗ ᐃᓚᕗᑦ, ᓇᒡᓕᒋᕙᕗᑦ.  

 

ᐅᐱᒍᓱᖦᖢᖓ, ᖁᕕᐊᓱᖦᖢᖓᓗ ᑕᕝᕙᓂ ᐳᓛᕆᐊᖅᑕᐅᓯᒪᒐᑦᑕ ᐃᓚᑦᑎᓐᓃᖃᑦᑕᖅᓯᒻᒪᖕᒪᑦ, ᐃᓛᒃ 

ᐅᕙᑦᑎᓐᓃᖃᑦᑕᖅᓯᒪᖕᒪᑦ ᐱᓇᓱᐊᕈᓯᓕᒫᖅ ᑭᐅᓪᒍᕆᒦᙶᖅᖢᓂ ᑐᕇᓴ ᕚᓐᑎᓐᐴᒡ. ᐃᖃᓗᑦᑑᖅᓯᐊᒥ 

ᐱᕈᖅᓴᖃᑎᒋᓚᐅᖅᓯᒪᔭᕋ ᐱᖃᑎᐊᓗᒋᒡᓗᒍᓗ. ᐊᒻᒪᓗ ᐳᐃᔾᔪᕌᕐᕕᒻᒥ ᑕᐃᑲᓃᖃᑦᑕᓚᐅᖅᓯᒪᒐᑦᑕ 

ᖁᕕᐊᓈᓘᖃᑦᑕᓚᐅᖅᓯᒪᔪᖅ. ᑕᐃᒪᖓᓕᒫᖅ ᐃᖅᑯᒪᓂᑦᑎᓐᓂ ᑲᑎᒪᙵᖃᑦᑕᓚᐅᖅᓯᒪᔪᒍᒃ. ᑕᐃᒫᒃ, ᐃᓚᑎᑦ 

ᐃᓚᓪᓗᒋᑦ, ᐱᓗᐊᖅᖢᒍ ᐊᒻᒪᓗ ᖁᔭᓐᓇᒦᒃᔪᐊᖅᖢᒍ ᑕᐃᒪᐃᖃᑦᑕᖅᓯᒪᖕᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᓚᔪᓂᒃ ᐃᓕᓴᖅᓯᓂᖅ. ᒥᔅᑕ ᕼᐃᒃᔅ. 

 

mailto:fuelquality@gov.nu.ca

Hᐃᒃᔅ ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ ᐃᓕᓴᕆᔪᒪᓪᓗᒍ ᓘ ᐱᓕᑉ, ᑖᓐᓇ 

ᐱᓇᓱᐊᕈᓯᓕᒫᖅ ᒫᓐᓃᒻᒪᑦ. ᑖᓐᓇ ᖃᓂᕆᔭᑦᑎᓐᓂ ᐃᒡᓗᖃᖅᑑᒐᓗᐊᖅ ᑭᓯᐊᓂ ᓂᕈᐊᕐᕖᑦ ᑕᒪᒃᑯᐊ ᑭᒡᓕᖏᑦ 

ᐱᔾᔪᑎᒋᓪᓗᒍ ᓂᕈᐊᖅᑕᐅᕕᓐᓃᙶᖅᑐᖅ.  

 

ᐅᖃᖅᑏ, ᑭᓯᐊᓂ ᑕᕝᕙᓃᒻᒪᑦ ᓂᒃ ᒧᕆ, ᓇᓗᓇᐃᒃᑲᓐᓂᕈᒪᓪᓗᒍ ᐱᔨᑦᑎᑦᑎᐊᖅᑐᐊᓘᓚᐅᖅᓯᒪᖕᒪᑦ ᓰᐲᓰᒃᑯᓐᓂ 

ᐃᖅᑲᓇᐃᔭᖅᖢᓂ. ᐊᒻᒪᓗ ᐊᑭᓕᖅᓱᖅᑕᐅᙱᖦᖢᓂ ᐱᓕᕆᕈᓘᔭᖃᑦᑕᕐᒪᑦ. ᐄ ᑭᖑᓂᓕᓪᓚᕆᐊᓘᓂᐊᖅᑐᑦ ᑕᒫᓂ 

ᐃᖃᓗᖕᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ ᑐᙵᓱᒋᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑎᓕᒃ 6, ᐅᖃᐅᓯᒃᑯᑦ 

ᐊᐱᖅᑯᑏᑦ. ᑭᖑᓪᓕᖅᐹᖑᖕᒪᑦ, ᑖᓐᓇ ᐅᓪᓗᖅ. ᓯᕗᓪᓕᐅᔪᒪᒍᔅᓯ ᐃᓵᓐᓂᐊᖅᐳᑎᑦ. ᐃᓵᒃᑐᖅ ᐊᒡᒐᒧᑦ 

ᒪᓕᒐᓕᐅᖅᑎ, ᒥᔅ ᖁᐊᓴ.  

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓵᒃᑐᖅ, ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 903 - 6(2): ᐃᓄᒃᑐᑦ ᐱᔨᑦᑎᕈᑏᑦ ᐃᒡᓗᓕᖕᒥ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ, ᑲᑎᒪᔨᐅᖃᑎᒃᑲᓗ. (ᑐᓵᔨᑎᒎᖅᓕᑐᖅ) ᐅᖃᖅᑏ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᑦ, ᐱᔾᔪᑎᓕᒃ ᐃᓄᒃᑐᑦ ᐅᖃᐅᓯᕐᒥᑦ ᐊᑐᖅᖢᑎᒃ 

ᐱᔨᑦᑎᖅᑏᑦ ᐃᒡᓗᓕᖕᒥ.  

 

ᒪᒥᐊᓇᖅᑐᑦ ᓄᓇᕗᒻᒥ ᓄᓇᓖᑦ ᒥᑭᓐᓂᖅᓴᐃᑦ ᑮᓇᐅᔭᒃᑯᕕᖃᐅᙱᒻᒪᑕ. ᐊᒻᒪᓗ ᐅᓄᖅᑐᑦ 

ᖃᓪᓗᓇᐅᔭᕈᓐᓇᙱᓐᓇᖏᑦᑐᑦ ᐊᒃᑐᑦᑕᐅᓪᓚᕆᖃᑦᑕᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖃᑦᑕᙱᒻᒪᑕ ᑕᐃᒃᑯᐊ 

ᐱᔨᑦᑎᖅᑏᑦ ᑮᓇᐅᔭᓕᕆᓇᓱᑦᑎᓪᓗᒋᑦ.  

 

ᖃᐅᔨᑎᑕᐅᓚᐅᕆᕗᖓ, ᖃᓪᓗᓇᐅᔭᕈᓐᓇᙱᑦᑐᖅ ᐃᓐᓇᖅ ᐊᑲᐅᙱᓕᐅᕈᑎᖃᓚᐅᕐᒪᑦ ᑮᓇᐅᔭᒃᕖᑦ 

ᐱᔾᔪᑎᒋᓪᓗᒋᑦ. ᐅᖃᐅᔾᔭᐅᓚᐅᖅᓯᒪᔪᖅ ᐅᖄᓚᐅᑎᒃᑯᑦ, ᑮᓇᐅᔭᒃᑯᕕᓕᐊᕐᓗᓂᒎᖅ ᑭᓯᐊᓂ ᑕᒪᓐᓇ 

ᐋᖅᑭᑦᑕᐅᔪᓐᓇᕐᓂᐊᕐᒪᑦ ᐊᑲᐅᙱᓕᐅᕈᑖ.  

 

ᑖᓐᓇ ᓂᕈᐊᖅᑎᒐ, ᖃᖓᑦᑕᐅᓯᓚᐅᖅᓯᒪᔪᖅ ᐃᒡᓗᓕᖕᒥ ᐃᖃᓗᖕᓄᑦ ᓇᖕᒥᓂᖅ ᑮᓇᐅᔭᒥᓂᒃ ᐊᑐᖅᖢᓂ 

ᐋᖅᑭᑦᓯᒋᐊᖅᑐᑐᐃᓐᓇᑦᑎᐊᖅᖢᓂ ᑮᓇᐅᔭᒃᑯᕕᖕᒥᓂᒃ. ᑕᒪᓐᓇ ᓈᒻᒪᙱᑦᑐᖅ. 

 

ᒥᓂᔅᑕ, ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᐊᐅᓚᔾᔭᐃᔾᔪᑎᓂᒃ ᐱᓕᕆᐊᕕᐊ ᐋᖅᑭᑦᓯᓇᓱᖕᒪᑦ, ᑕᒪᓐᓇ 

ᐊᑲᐅᖏᓕᐅᕈᑦ ᐋᖅᑭᑦᑕᐅᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ. 

ᑕᒪᑐᒥᖓ ᐅᖃᐅᓯᖃᕈᓐᓇᕐᒪᑦ. ᐊᒻᒪᓗ ᖁᔭᓐᓇᒦᒃ, ᑕᒪᓐᓇ ᐅᖃᐅᓯᕆᖕᒪᒍ. ᐱᓕᕆᕕᐅᓪᓗᑕ, 

ᖃᓄᖅᑑᕈᑎᒋᒃᑲᓂᕐᓂᐊᖅᑕᕗᑦ. ᒪᒥᐊᓇᖅᑐᕐᓗ ᑕᐃᒪᓐᓇ ᖃᖓᑦᑕᐅᓯᖅᖢᓂ ᑮᓇᐅᔭᓕᕆᔭᖅᑐᕆᐊᖃᓚᐅᖅᓯᒪᖕᒪᑦ.  

ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᐅᓯᖅᑕᐅᓯᒪᓂᖏᑦ ᐱᖁᔭᕐᔪᐊᑦ ᑕᐃᒃᑯᐊ ᓇᖕᒥᓂᖅ ᓇᖕᒥᓂᖁᑎᒋᔭᐅᔪᑦ 

ᐱᔭᒃᓴᖅᑖᖅᑎᑕᐅᓯᒪᔪᑦ ᐃᓄᐃᑦ ᐅᖃᐅᓯᖏᓐᓂᑦ ᐊᑐᕐᓗᑎᒃ ᐱᔨᑦᑎᕈᑎᓂᑦ ᓴᖅᑭᔮᖅᑎᑦᑎᖃᑦᑕᕐᓗᑎᑦ, ᐊᒻᒪᓗ 

ᐊᕐᕌᒍᑕᒫᖅ ᓇᖕᒥᓂᕆᔭᐅᔪᖅ $5,000−ᓂᑦ ᐊᑐᐃᓐᓇᖃᕐᕕᐅᔪᖅ ᐃᓄᒃᑎᑐᑦ ᑐᑭᓕᐅᕆᔭᐅᖃᑦᑕᕈᓐᓇᕐᓂᐊᕐᒪᑕ 

ᑕᒪᒃᑯᐊ ᐸᐃᑉᐹᖁᑎᖏᑦ. ᑕᐃᒪᓐᓇᐅᔭᕆᐊᖃᖅᑎᑕᐅᔪᖅ ᐱᖁᔭᕐᔪᐊᖅᑎᒍᑦ; ᐅᖃᐅᓰᑦ ᐱᖓᓱᑦ ᐃᓕᓴᕆᔭᐅᓯᒪᔪᑦ 

ᐊᑐᖅᑕᐅᓗᑎᒃ. ᐊᒻᒪᓗ ᐱᓕᕆᕕᒃᑲ ᑎᓕᓂᐊᖅᐸᒃᑲ ᖃᓄᖅᑑᕈᑎᒋᔭᐅᖁᒡᓗᒍ ᑕᒪᓐᓇ ᓄᓇᕗᑦ ᓄᓇᓖᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᑭᓯᐊᓂᑦᑕᐅᖅ ᐃᓄᒃᑐᑦ ᐅᖃᐅᓯᖅ ᐱᕐᔪᐊᖑᑎᓪᓗᒍ, 

ᑕᐃᒪᓐᓇᑐᐃᓐᓇᖅ ᐊᕐᕌᒍᓕᒫᒧᓪᓘᓐᓃᑦ ᓈᒻᒪᙱᑦᑐᒥᒃ ᐊᑐᐃᓐᓇᖅᑕᖃᕐᓂᖓᓄᑦ, ᐊᐃᑦᑖᖑᔫᒐᓗᐊᖅ. ᐱᓗᐊᖅᑐᒥ 

ᑕᒪᒃᑯᓄᖓ ᐃᓐᓇᕐᓄᑦ ᐊᑐᕆᔭᐅᒻᒪᕆᒃᑐᓄᑦ. ᐅᖃᐅᓯᒥᒃ ᑐᓗᖅᑕᕈᑎᖃᕆᐊᖃᙱᓪᓚᕆᒃᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᑕᒪᒃᑯᐊ ᖃᕆᑕᐅᔭᒃᑯᑦ ᑮᓇᐅᔭᓂᒃ ᑎᒍᕝᕕᐅᕙᑦᑐᑦ ᐃᓄᑦᑎᑐᑦ 

ᐊᑐᐃᓐᓇᐅᕙᙱᒻᒪᑕ. ᐊᒻᒪᓗ ᑕᒪᓐᓇ ᐊᑐᖅᐸᑦᑐᓄᑦ ᓴᖅᑭᑕᐅᖃᑦᑕᖅᓯᒪᔪᑐᖃᐅᓪᓗᓂ. ᑐᑭᓯᐅᒪᓇᕋᓗᐊᖅᑐᓂ 

ᑖᒃᑯᐊ ᓇᒻᒥᓂᖁᑎᖃᖅᑐᑦ ᐃᑲᔫᓯᐊᖅᑎᓲᖑᒻᒪᑕ ᓄᓇᕗᒻᒥ ᐃᑲᔪᕈᑎᐅᕙᑦᑐᓂᑦ.  

 

ᒥᓂᔅᑕᐅᔪᖅ, ᑕᐃᒪ ᑭᓱᓪᓚᑦᑖᒥᒃ ᐱᓇᓱᓐᓂᐊᖅᐸ ᑐᓴᐅᒪᖁᑉᓗᒋᑦ ᓇᒻᒥᓂᖃᖅᑑᔪᑦ ᐃᓄᑦᑎᑐᑦ ᐅᖃᐅᓯᖓᓐᓂ 

ᒪᓕᒋᐊᓕᒻᒥᓐᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓵᖅᑕᓐᓄᑦ ᑭᐅᔭᐅᕌᓪᓚᓚᐅᕐᓗᖓᐅᔪᒪᒐᓗᐊᖅᑐᖓ. 

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᑉᐳᖓ. ᑖᒃᑯᐊ ᐸᐃᑉᐹᑦ ᓇᓕᐊᓐᓄᕋᑎᒋᓕᕋᓗᐊᕋᒃᑭᑦ. ᑭᖑᓪᓕᖅᐹᖅᑐᖅᐸᓪᓚᐃᓕᕋᑦᑕ. 

ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

ᓱᓕ ᐅᖃᐅᓯᕆᑦᓴᐃᓐᓇᕐᒪᒍ ᑕᒪᒻᓇ. ᐅᖃᖅᑎᑦᓯᔩ, ᐃᓕᖅᑯᓯᓕᕆᔨᒃᑯᑦ ᓇᐅᑦᓯᖅᑐᐸᙱᒻᒪᑕ ᐅᖃᐅᓯᕐᒥᒃ 

ᒪᓕᙲᓇᖅᑐᖃᕐᓂᖅᐸᑦ ᓇᒻᒥᓂᖃᖅᑎᐅᔪᓂᒃ. ᑭᓯᐊᓂ ᐃᓱᒫᓘᑎᖃᖅᑐᖃᖅᐸᑦ ᐅᖃᐅᓯᒥᒃ ᒪᓕᙱᑦᑐᓂᑦ 

ᐅᖃᖅᑎᑕᐅᒍᓐᓇᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ. ᑕᒫᓃᖢᓂᓗ ᐊᓪᓚᕕᖓᑦ ᐃᖃᓗᖕᓂ.  

 

ᐅᖃᖅᑎᑦᓯᔩ, (ᑐᓵᔨᑎᒎᕈᓐᓂᖅᑐᖅ) ᐃᓄᒃᑑᕆᐊᖃᕐᓂᖅ ᓇᒻᒥᓂᖃᖅᑐᓄᑦ ᐃᑲᔫᓯᐊᖑᕙᑦᑐᖅ (ᑐᓵᔨᑎᒎᓕᖅᑐᖅ) 

ᐅᖃᕋᑖᕋᒪ ᐃᑲᔪᕈᑎᐊᖑᕙᑦᑐᖅ $5,000−ᓂᒃ ᐃᑲᔫᑎᐅᓲᖑᔪᖅ ᓇᒻᒥᓂᖃᖅᑐᓄᑦ. ᐊᒻᒪᓗ ᒫᓂ ᐊᑭᓐᓇᕐᒥᐅᑕᐃᑦ 

ᑐᑭᓕᐅᖅᑕᐅᓂᖏᑦ ᐊᑭᓖᒍᑎᑦᓴᓄᑦ ᐊᑐᐃᓐᓇᐅᓲᖑᒋᓪᓗᑎᑦ.  

 

ᑖᒃᑯᐊ ᐅᖃᐅᓯᓕᕆᓂᕐᒧᑦ ᐃᑲᔪᖅᑕᐅᒍᒪᓐᓂᕈᑎᓪᓗ ᐃᓱᒪᖅᓱᑦᓯᐊᖅᑐᑦ ᐅᖃᐅᓯᓕᕆᓂᕐᒥᒃ. ᐃᓕᖅᑯᓯᓕᕆᔨᒃᑯᑎᒍᑦ 

ᐃᑲᔫᓯᐊᖃᖅᑎᑦᓯᓲᖑᖕᒪᑕ ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᒍᑎᑦᓴᖓᓄᑦ. ᑖᒃᑯᐊ ᐱᖓᓱᑦ ᐅᖃᓯᖅᑕᕆᔭᐅᔪᑦ 

ᒪᓕᒃᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᖃᐅᓯᕗᑦ 2.0, 

ᐃᓪᓗᒨᖅᑕᐅᔪᖕᒪᑦ ᔫᓂ 14, 2018-ᖑᑎᓪᓗᒍ. ᑎᑎᕋᖅᓯᒪᔪᖅ ᑖᑉᑯᐊ ᐅᑭᐅᑦ ᑕᓪᓕᒪᓄᑦ ᖃᓄᖅᑑᕈᑎᐅᔪᖅ 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

20 

ᓇᓗᓇᐃᖅᓯᓯᒪᓪᓗᑎᑦ ᓴᖅᑭᓇᔭᖅᑐᓂᑦ ᓯᕗᓪᓕᐅᔾᔭᐅᓇᔭᖅᑐᓂᒃ ᑲᔪᖏᖅᓴᕈᑎᐅᓇᔭᖅᑐᓄᑦ 

ᐆᒻᒪᐃᒃᑲᓐᓂᕈᑎᐅᒐᔭᖅᑐᓄᓪᓗ ᐃᓄᐃᑦ ᐅᖃᐅᓯᖏᓐᓂ ᓄᓇᕗᒻᒥ. 

 

ᐱᓕᕆᕝᕕᑦᑕ 2024-2026, ᐸᕐᓇᐅᑏᑦ ᐅᖃᖅᓯᒪᒻᒪᑕ ᓯᕗᓪᓕᐅᔾᔭᐅᒻᒪᑕᒎᖅ 2024-2025-ᒥ ᐃᒪᐃᓪᓗᑎᑦ 

ᐅᖃᖅᑕᒃᑲ. ᑭᖑᓪᓕᖅᐹᖅᓯᐅᑦ ᕿᒥᕐᕈᓗᒋᓪᓗ ᑐᑭᓯᓇᓱᐊᕐᓗᒍ ᐅᖃᐅᓯᕗᑦ 2.0, ᐋᖅᑮᔪᖃᕐᓗᓂᓗ ᐊᑕᖏᖅᑐᒥᒃ 

ᐸᕐᓇᐅᑎᑦᓴᒥᒃ. ᐊᑐᓕᖅᑕᐅᓂᑦᓴᖓᑕ ᐃᓄᐃᑦ ᓄᓇᕗᒻᒥ ᐅᖃᐅᓯᖅ ᒪᓕᒐᖅ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᖃᖓᒃᑯᑦ ᐃᒡᓗᒨᓛᕐᒪᖔᒍᑦ ᓄᑖᖅ ᐊᑕᖏᖅᑐᒥᒃ ᐸᕐᓇᐅᑎᐅᔪᖅ ᐃᒡᓗᒧᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑎᑦᓯᔩ, ᐃᓕᖅᑯᓯᓕᕆᔨᒃᑯᑦ ᐅᐃᒍᒋᐊᖅᓯᒪᕗᑦ ᐸᕐᓇᐅᑎᓕᐅᕐᓂᕐᒥᓂᒃ ᖃᓄᖅᑐᕈᑏᑦ 

ᐃᓱᒪᒋᔭᐅᓪᓗᐊᑕᖅᑐᑎᒃ ᓯᑕᒪᑦ 2.0, ᒪᓕᑦᑕᐅᓪᓗᓂ ᐅᖃᐅᕗᑦ. ᑲᔪᓯᑎᑦᓯᒐᓱᐃᓐᓇᕐᓂᐊᖅᐳᒍᑦ 

ᐃᕕᖅᑎᑕᐅᕙᓪᓕᐊᓂᖓᓂᒃ. ᓄᑖᖅ ᐊᑕᖏᖅᑐᒥ ᐸᕐᓇᐅᑎᖃᓕᓚᐅᙱᓐᓂᖓᓄᑦ. 

 

ᑲᑎᒪᔨᕋᓛᑦ ᒪᓕᒐᓕᕆᓂᒧᑦ ᐃᒡᓗᒨᖅᓯᔪᒻᒪᑕ ᐅᖃᐅᓯᕐᒥᒃ ᓄᓇᕗᑦ ᐅᖃᐅᓯᖓᓂᒃ ᒪᓕᒐᖓᓐᓂᒃ ᐱᖁᔭᖓᓐᓂᑦ, 

ᐃᓄᐃᓪᓗ ᓴᐳᔾᔭᐅᓂᖅᓴᖓ ᐱᖁᔭᕐᒥᒃ 2024 ᐅᑭᐅᒃᑯᑦ ᐃᒃᓯᕙᓂᖃᖅᑎᓪᓗᒍ. ᓯᕗᒧᐊᓐᓂᐊᕋᓱᕆᑦᓯᕗᒍᑦ 

ᐊᑐᓕᖁᓂᐊᖅᑕᑦᑎᓐᓂᒃ ᒪᓕᒐᕐᒥᒃ ᐊᐅᔭᐅᓕᖅᐸᑦ 2024, ᐅᑭᐊᒃᓵᖅ ᐸᕐᓇᐅᑎᐅᔪᖅ ᑖᒃᑯᐊ ᐋᖅᑭᒃᑕᐅᓯᒪᓛᕐᓗᑎᒃ 

ᒪᓕᔾᔫᒥᓛᕐᒪᑕ ᒪᓕᒐᐅᔪᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 904 - 6(2): ᐸᓖᓯᒃᑯᓐᓄᑦ ᐊᖏᕈᑎ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑎᔅᓯᓇᖅᑎᔅᓯᓚᐅᖅᐸᒃᑲᕕᑦ ᑕᕝᕙᓂ ᐃᒡᓗᒥ. 

ᐃᖅᑲᖅᑐᐃᔨᓕᕆᔨᒃᑯᓐᓄᑦ ᐊᐱᖅᑯᑎᖃᖅᑐᖓ, ᐊᑦᑕᓇᖅᑕᐃᓕᓂ ᐊᒻᒪ ᐸᓖᓯᓕᕆᓂᖅ ᑳᓐᑐᕌᒃ ᐱᓪᓗᒍ.  

 

ᐅᖃᖅᑎᑦᓯᔩ, ᑳᓐᑐᕌᒃᑦ−ᖑᔪᖅ ᒐᕙᒪᒃᑯᑦ ᒐᕙᒪᑐᖃᒃᑯᓪᓗ, ᓄᓇᕗᑦ ᒐᕙᒪᒃᑯᑦ 75%-ᒥ ᐊᑭᓖᕙᑦᓱᑎᒃ 

ᐸᓖᓯᕈᖅᑎᑦᓯᓂᕐᒧᑦ ᓄᓇᕗᒻᒥ. ᒐᕙᒪᑐᖃᒃᑯᑦ ᐊᒥᐊᒃᑯᖓᓂᒃ ᐊᑭᓖᓗᑎᒃ.  

 

ᐅᖃᖅᑎᑦᓯᔩ, ᓄᓇᕗᑦ ᒐᕙᒪᒃᑯᑦ ᐸᓖᓯᒃᑯᓪᓗ ᐊᒃᓱᕈᕐᓇᖅᑐᓂᒃ ᐱᔭᒃᓴᖃᕐᒪᑕ ᑲᒪᒋᔭᒃᓴᖃᖅᑐᑎᓪᓗ, 

ᐊᑦᑕᓇᖅᑐᖃᖅᑐᒦᑦᑐᖃᖁᓇᒍ ᓄᓇᕗᒻᒥ. ᐊᐱᖅᑯᑎᒐ ᓯᕗᓪᓕᖅᐹᖅ, ᒥᓂᔅᑕᐅᔪᖅ ᐅᓂᒃᑳᑲᓐᓂᕈᓐᓇᖅᐹ ᑖᒃᑯᐊ 

ᐸᓖᓯᒃᑯᑦ ᑮᓇᐅᔭᖅᑐᕈᑎᑦᓴᖓᓄᑦ ᐋᖅᑭᑦᑕᐅᕙᓪᓕᐊᕙᓐᓂᖓᓄᑦ, ᑐᑭᓯᒍᒪᓪᓚᕆᒃᑲᒪ ᑭᓇᒧᑦ ᑕᐃᒪᐃᑦᑐᒥᒃ 

ᑐᒃᓯᕙᐅᑎᓕᐅᓲᖑᒻᒪᖔᑕ ᐅᓄᖅᓯᒋᐊᖅᑎᓪᓗᒋᓪᓗ ᐊᑭᖏᑦ. ᑭᓇᒧᓪᓗ ᐊᖏᖅᑕᐅᓲᕙᑦ ᑕᕝᕙᓂ ᐃᒡᓗᒥ 

ᐊᖏᖅᑕᐅᓚᐅᖏᓐᓂᕐᒥᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ, ᐊᐱᕆᒐᕕᑦ ᑖᔅᓱᒥᖓ. (ᑐᓵᔨᑎᒎᓕᖅᑐᖅ) 

ᐃᖅᑲᖅᑐᐃᕕᓕᕆᔨᒃᑯᑦ ᐸᓖᓯᒃᑯᓄᓪᓗ ᑮᓇᐅᔭᖅᑐᕈᑎᒃᓴᓂᑦ ᐃᖅᑲᓇᐃᔮᖃᖅᐸᑦᑐᑦ ᐱᓇᓲᑎᖃᑦᓯᐊᖁᑉᓗᒋᑦ. 

ᐸᓖᓯᒃᑯᑦ ᑐᓂᓯᓲᖑᔪᑦ ᐊᕐᕌᒍᒐᓚᓐᓄᑦ ᐸᕐᓇᐅᑎᑦᓴᒥᖕᓂᒃ. ᑕᒪᒃᑯᐊ ᐅᖄᓚᕝᕕᐅᕙᑦᑐᑦ ᐱᔭᕆᐊᖃᖅᑐᓪᓗ 

ᐸᓖᓯᒃᑯᓐᓂ ᒪᓕᑦᑐᒋᑦ, ᐊᑐᓂᓗ ᓄᓇᓕᓐᓂ ᐱᔭᕆᐊᖃᖅᑐᑦ. 

ᐃᖃᖅᑐᐃᔨᓕᕆᔨᒃᑯᑦ ᐃᑲᔪᖅᑐᐃᒍᓱᑉᐸᑉᐳᒍᑦ ᑭᑐᓂᒃ ᐊᐱᖅᓱᖅᐸᑦᓱᑕᓗ ᑕᒪᒃᑯᐊ ᑐᕌᒐᕆᔭᐅᓂᐊᖅᑐᑦ 

ᐃᑲᔪᖅᑕᐅᑦᓯᐊᕐᓂᐊᕋᓗᐊᕐᒪᖔᑖ. ᖃᐃᑕᕌᖓᑦᑕ ᑕᒪᒃᑯᓇᙵᑦ ᐸᕐᓇᐅᑏᓪᓗ ᐊᕐᕌᒍᒐᓚᓐᓄᑦ ᐱᐊᓂᒃᓯᒪᓕᕌᖓᑦ. 

ᑖᒃᑯᐊ ᐱᔾᔪᑎᑦᓴᖏᓐᓂᑦ ᑎᑎᕋᖅᐸᓪᓕᐊᓯᕙᑦᑐᑦ, ᓇᓗᓇᐃᔭᖅᑕᐅᓯᒪᔪᑦ ᐱᔭᕆᐊᓖᑦ ᒪᓕᓪᓗᒋᑦ.  

 

ᐅᖃᕈᓐᓇᖅᐳᖓ ᑖᒃᑯᐊ ᐸᓖᓯᒃᑯᑦ ᐱᓇᓲᑎᖏᓐᓂᒃ ᐸᐸᑎᐅᒐᑉᑕ ᐱᔭᕆᐊᖃᖅᑕᖏᓐᓂᑦ ᐊᖑᒪᒋᐊᖃᖅᖢᑕ, 

ᐅᑭᐅᑦ ᑕᓪᓕᒪᓂᑦ. ᐸᓖᓯᒃᑯᑦ ᐅᓄᖅᓯᒋᐊᖅᓯᒪᕗᑦ 167, 206-ᖑᓕᖅᓱᑎᒃ ᐸᓖᓰᑦ. $45-ᒥᓕᐊᓐᓂᒃ ᑮᓇᐅᔭᓂᑦ 

ᐊᑭᓕᖅᑐᖅᐸᓚᐅᖅᑐᖅ $70.3−ᒥᓕᐊᓐᒦᓕᖅᖢᓂ ᑮᓇᐅᔭᑦ ᒫᓐᓇᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, ᐃᓚᒋᐊᕈᑎᖕᓄᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒥᓂᔅᑕ ᑐᓴᖅᑎᑦᓯᔪᓐᓇᕐᒪᑦ. ᐅᖃᖅᑎᑦᓯᔩ, 

ᐊᑐᖅᓯᒪᔭᕗᑦ ᐃᖃᓗᓐᓂ ᐋᖔᔮᖅᐹᓐᓃᑦ ᑕᖅᑳᓂ, ᐱᕋᔭᑉᐸᓐᓃᑦ ᐱᓂᕐᓗᓐᓃᑦ, ᐊᒻᒪ ᓱᕋᒃᑎᕆᕙᓐᓃᑦ 

ᐅᓄᖅᓯᕙᓪᓕᐊᖏᓐᓇᕐᒪᑕ ᐊᕐᕌᒍᑕᒫᑦ, ᓲᖑᓯᕙᓪᓕᐊᓪᓗᑎᒃ.  

 

ᐅᖃᖅᑎᑦᓯᔩ, ᐸᓖᓯᒃᑯᑦ ᐱᔾᔪᑎᒃᓴᖃᓗᐊᖅᑰᔨᒍᓐᓃᕐᒪᑕ ᐃᖃᓗᓐᓂ ᐱᓇᓲᑎᓐᓂᖏᓛᒃ. ᑐᐊᕕᕐᓇᖅᑐᓂᒃ 

ᐅᖃᓗᕝᕕᐅᒐᒥᒃ, ᐱᔭᑦᓴᖃᓗᐊᖅᐸᒻᒪᑦ ᓄᖅᑲᑐᐃᓐᓇᕆᐊᒥᒃ ᒫᓂᑐᐃᓐᓇᖅ. ᐃᒥᖅᐸᑦᑐᓂᒃ ᑲᒪᓪᓗᑎᒃ, ᐃᖃᓗᓐᓂ 

ᐊᖑᒪᓇᓱᒡᒐᓕᕐᒪᑕ ᐱᙳᖅᑕᐅᓂᖏᑦ. ᐊᑦᑕᓇᖅᑐᒦᓕᖅᐸᓪᓕᐊᕗᑦ ᑕᕝᕙ ᑕᖅᑳᓃᑦᑐᑦ.  

 

ᐃᖅᑲᖅᑐᐃᔨᓕᕆᔨᒃᑯᑦ ᑲᒪᒋᔭᑦᓴᖃᕐᓂᕋᕐᒪᒋᑦ ᑮᓇᐅᔭᖅᑐᕈᑦᓴᖏᑦ ᐋᖅᑮᓂᖅ, ᐱᔾᔪᑎᒋᔮᖅᑕᖏᓐᓂᓪᓗ ᐸᓕᓰᒃᑯᑦ 

ᐱᓇᓲᑎᖃᑦᓯᐊᖁᓪᓗᒋᑦ. ᐊᐱᕆᓚᖓ ᑕᕝᕙ, ᖃᑦᓯᑲᓐᓃᑦ ᐸᓖᓰᑦ ᑐᑦᓯᕋᕈᑕᐅᓚᐅᖅᐸᑦ ᐊᖏᖅᑕᐅᓪᓗᑎᓪᓗ 

ᐃᖃᓗᓐᓄᑦ, ᒫᓐᓇ ᐅᑭᐅᕆᓂᐊᖅᑕᑎᓐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ. ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ, ᐊᐱᕆᒐᕕᑦ ᑖᔅᓱᒥᖓ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᐊᑦᑕᓇᖅᑐᒦᑦᑕᐃᓕᓂᖅ ᐃᓱᒪᒋᓗᒋᑦ ᐃᖃᓗᓐᓂ. ᐊᖏᕈᑎᖃᕋᑖᔪᕗᒍᑦ ᒪᕐᕉᓐᓂᒃ 

ᐃᖅᑲᓇᐃᔮᖑᓂᐊᓕᖅᑑᓐᓂᒃ ᐃᖃᓗᓐᓂ. ᐊᒻᒪᓗ ᓄᓇᖃᖅᑳᕐᓂᕐᒧᓪᓗ ᐸᓖᓯᒃᓵᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓄᖅᓯᕙᓪᓕᐊᓪᓚᕆᓐᓂᖏᑦ ᑕᑯᑉᓗᒋᑦ, 

ᐅᓄᖅᓯᕙᓪᓕᐊᓂᖏᓪᓗ ᐊᑦᓱᐊᓗᒃ ᐱᓂᕐᓗᑉᐸᓐᓂᖏᑦ ᐊᑦᑕᓇᖅᑐᒦᑦᑕᐃᓕᓂᖅ ᐃᖃᓗᓐᓂ. ᐊᑏᑐᖅ, ᑖᒃᑯᐊ 

ᐸᓖᓯᒃᑲᓐᓃᑦ ᐊᖑᒪᒍᑎᐅᒃᑲᓐᓂᕐᓂᐊᖅᐳᑦ ᑭᙳᖅᑕᐅᓂᖏᑦ. 

 

ᑭᖑᓪᓕᖅᐹᒥᒃ ᐊᐱᕆᓚᖓ, ᒥᓂᔅᑕᐅᔪᖅ ᖃᓄᖅ ᑭᓱᒥᒃ ᐃᓂᓪᓚᖓᐅᑎᖃᖅᐸᑦ ᑎᑭᑎᑦᓯᑲᐃᓐᓇᕈᓐᓇᓕᖁᑉᓗᒋᑦ 

ᐸᓖᓯᓂᒃ ᐊᖑᒪᑦᓯᐊᕐᓂᐊᕐᒪᑕ ᐅᓄᖅᓯᕙᓪᓕᐊᓗᐊᕐᓂᖏᖕᓄᑦ ᐊᒻᒪ ᒫᓂᑐᐃᓐᓇᖅ ᐋᖓᔮᖅᐸᑦᑐᑦ, ᐱᕋᔭᑉᐸᑦᑐᑦ, 

ᐱᓂᕐᓗᑉᐸᑐᑦ, ᓱᕋᑦᑎᕆᕙᑦᑐᑦ ᐃᖃᓗᓐᓂ? 

 

ᑕᐃᒪᐃᑐᐃᓐᓇᖅᐸᑦ ᐅᖃᖅᑎᑦᓯᔩ, ᐃᒻᒪᖃ ᐊᐅᔭᖅ ᐱᓂᖅᓴᐅᓂᐊᕆᕗᖅ. ᒥᓂᔅᑕ ᐱᔪᓐᓇᐅᑎᖃᖅᐹ 

ᑮᓇᐅᔭᖅᑐᕈᑎᒃᓴᓂᓪᓗ ᐃᖃᓗᓐᓄᑦ ᑎᑭᑎᑦᓯᑲᓐᓂᕈᓐᓇᖁᓪᓗᓂ ᐸᓖᓯᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ. ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᓈᓴᐅᑎᓂᒃ ᓴᖅᑭᑦᓯᒍᓐᓇᖅᑐᒍᑦ 

ᐸᓖᓯᒃᑯᑦ ᐊᖏᔪᖅᑳᖓᑦ ᑕᐃᒪᐃᒋᐊᖃᖅᑐᒋᑦᓯᒍᓂ. ᑭᓯᐊᓂ, ᓴᖅᑭᖅᑐᐃᓐᓇᓛᕐᒥᔭᕗᑦ ᐃᓱᒫᓘᑎᒋᔭᐅᔪᖅ 

ᐸᓖᓯᒃᑯᓐᓄᑦ.  

ᑭᖑᓪᓕᖅᐹᖅ ᐊᐱᖅᑯᒻᒧᑦ, ᐃᖅᑲᖅᑐᐃᔪᓕᕆᔨᒃᑯᑦ ᐃᖃᓗᓐᓂ ᒪᓕᒐᓕᐅᖅᑎᓂᒃ ᑲᑎᖃᑎᖃᖁᓚᐅᕋᒃᑭᑦ 

ᐸᓖᓯᒃᑯᓐᓂᑦ, ᐃᓚᐅᒍᒪᓐᓂᕈᕕᑦ? ᐃᒻᒪᖄ, ᖃᐃᖁᔭᐅᓇᔭᖅᐳᑎᒃ ᑕᒪᒃᑯᐊ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 905 - 6(2): ᐸᓖᓯᒃᑯᑦ ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑯᑎᒐ ᐃᖅᑲᖅᑐᐃᔨᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐅᖃᖅᑎᑦᓯᔩ, ᐃᖅᑲᐅᒪᔭᒃᑯᑦ ᖃᖓᓵᖅ ᓯᑕᒪᑦ ᐃᓄᑐᐃᓐᓇᐃᑦ ᓄᓇᕗᒻᒧᑦ 

ᐃᓚᐅᓴᕆᐊᖃᖅᐸᓚᐅᕐᒪᑕ ᐸᓖᓯᒃᑯᓐᓂ. ᐃᓚᖓᑦ ᐊᕐᕕᐊᓅᑦᓴᕆᐊᖃᖅᖢᓂ, ᑐᓴᖅᑎᑕᐅᔪᒪᑐᐃᓐᓇᖅᐳᖓ ᑖᒃᑯᐊ 

ᐃᓄᑐᐃᓐᓇᐃᑦ ᐸᓖᓯᒃᑯᓐᓄᑦ ᐱᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ. ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓇᓂᔪᓐᓇᙱᓚᐅᑲᒃᑲᒃᑯ, ᐅᑎᕐᕕᒋᔪᓐᓇᕐᓂᐊᖅᑕᕋ 

ᑖᔅᓱᒥᖓ ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᐅᓂᖓ, ᑐᓴᕈᑎᐅᔪᖅ. ᐊᐱᖅᑯᑎᐅᔪᖅ ᑐᓴᕈᑎᐅᓂᕋᖅᑕ, 

ᑐᓴᖅᑎᑦᑎᒍᑎᐅᓂᕋᖅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐊᕐᕕᐊᓂ ᐃᓄᒃᑑᒍᔪᒡᔫᖕᒪᑕ 

ᐊᒻᒪ ᑖᒃᑯᐊ ᐳᑭᖅᑕᓕᖕᓂᑦ ᐃᑲᔪᖅᑕᐅᒑᖓ ᐅᕝᕙᓘᕝᕙ ᐳᑭᖅᑕᓖᑦ ᐅᖃᐅᓯᖃᕈᐊᖓᑕ ᐊᕐᕕᐊᕐᒥᐅᑕᓄᑦ ᐃᓚᖏᑦ 

ᐃᓄᒃᑐᑦ ᖃᑉᓗᓈᑐᑦ ᐊᔪᙱᒃᑲᓗᐊᖅᖢᑎᒃ ᑐᑭᓯᐊᓗᐊᔾᔭᙱᖃᑦᑕᙱᑉᑕ. 

 

ᑖᓐᓇ ᐱᖕᒪᕆᐊᒐᔭᖅᑐᑦ ᐊᒻᒪ ᐊᕐᕕᐊᓂ ᐃᑲᔪᑦᓯᐊᒥᐊᕋᔭᖅᑐᖅ ᑖᓐᓇ ᐃᓄᒃᑑᕐᓂᖅ ᐊᔪᙱᑦᑐᒥ ᐳᑭᖅᑕᐅᓕᑉ 

ᑎᑎᕋᓪᕕᐊᓂ ᐱᓕᕆᔨᖃᖅᐸᑦ. ᐳᑭᖅᑕᓕᐅᙱᑦᑑᒐᓗᐊᖅ ᑭᓯᐊᓂ ᐳᑭᖅᑕᓕᐅᑉ ᑎᑎᕋᕐᕕᐊᓂ ᐱᓕᕆᔪᖅ.  

 

ᑖᓐᓇ ᒥᓂᔅᑕ ᖃᐅᔨᒋᐊᕐᓂᐊᕐᓂᕋᕐᒪᒍ ᑖᓐᓇ ᐱᐊᓕᐊᓗᕐᓂᖅᐸᑦ ᑎᓕᐅᖅᑐᖅᐸᕋ ᑖᓐᓇ ᒥᓂᔅᑕ ᐅᖃᖃᑎᒋᑉᓗᒋᑦ 

ᑖᒃᑯᐊ ᐳᑭᖅᑕᓖᑦ. ᑖᓐᓇ ᐃᓄᒃᑐᑦ ᐃᑲᔫᓯᐊᖅᑖᓂᕐᒧᑦ ᐊᖏᕈᑎᓕᓗᐊᖅᑑᔭᕋᓗᐊᕐᒪᑕ ᕼᐋᒻᒪᓚᒃᑯᓐᓄᑦ. ᑖᓐᓇ 

ᐱᕙᓪᓕᐊᙱ’ᒪᑦ, ᐊᑯᓂᐅᓗᐊᖅᑐᖅ ᐅᖃᐅᓯᕆᔭᐅᓕᖅᑐᖅ ᑭᓯᐊᓂ ᐱᕙᓪᓕᐊᙱᒻᒪᑦ. 

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐸᓖᓯᒃᑯᓐᓂ ᐅᖃᖃᑎᖃᕈᓐᓇᖅᑳ, ᐊᑯᓂᐅᓗᐊᓕᖅᑲᑦ ᐅᑕᖅᑭᓂᖓ 

ᐊᖏᖃᑎᒌᒍᑎᒥᒃ ᐊᖏᖃᑎᒌᒍᑎᑕᖃᕋᓗᐊᖅᑎᓪᓗᒍ. ᒪᕐᕉᓐᓂᒃ ᐅᖃᐅᓰᓐᓂᒃ ᖃᐅᔨᒪᔪᓂᒃ ᐊᓪᓚᕝᕕᖓᓂ 

ᐃᖅᑲᓇᐃᔭᖅᑎᑖᕐᓂᐊᔪᒻᒪᑕ.  

 

ᒥᓂᔅᑕ ᐅᖃᖃᑎᖃᕈᓐᓇᖅᑳ ᐸᓖᓯᒃᑯᓐᓂᑦ, ᑖᓐᓇ ᓱᒃᑲᓕᒋᐊᕈᑎᐅᒍᓐᓇᙱᒃᑲᓗᐊᕐᒪᖔ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓ. ᒥᔅ ᓄᑕᕋᖅ.  

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑭᐅᓗᒋᑦ ᐊᕐᕌᒍᑦ ᐊᕐᕕᐊᓂ ᐃᓚᒋᐊᖅᑕᐅᓇᓱᒃᑐᓯ 

ᐸᓖᓯᒥᒃ ᐊᒻᒪ ᒫᓐᓇ ᑭᐅᓗᒍ ᐊᐱᖅᑯᑏᑦ. ᑕᒪᕐᒥᒃ ᐸᓖᓯᒃᑯᑦ ᐃᓄᒃᑑᕈᓐᓇᖅᑐᓂᒃ 

ᐃᖅᑲᓇᐃᔭᖅᑎᑖᖅᑎᑕᐅᓇᓱᒃᑑᒐᓗᐊᑦ ᐱᓕᕆᐊᕆᔭᐅᔪᑦ. ᐊᒻᒪ ᐸᓕᓰᒃᑯᑦ ᐅᖃᖃᑎᒋᒃᑲᓐᓂᕐᓂᐊᖅᑕᕗᑦ ᖃᓄᖅ 

ᑕᒪᓐᓇ ᓱᒃᑲᑦᑎᒋᐊᒃᑲᓐᓂᕈᓐᓇᕐᒪᖔᑦ ᐃᓄᒃᑑᕈᓐᓇᖅᑐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖅ. ᐱᒻᒪᕆᐅᖕᒪᑦ ᑕᒪᓐᓇ 

ᐃᓄᒃᑑᕈᓐᓇᖅᑐᓂᒃ ᐱᖃᕆᐊᖃᓪᓚᒃᑖᕋᑦᑕ ᓄᓇᓕᖕᓂ.  

ᐊᒻᒪ ᐊᔭᐅᖅᑐᐃᒃᑲᓐᓂᖅᐳᖓ ᐃᓄᖕᓂᒃ ᐸᓖᓯᑖᕆᐊᖃᒃᑲᓐᓂᕐᓂᖅᐳᑦ ᑖᓐᓇ, ᐸᓖᓯᑖᕈᒪᓂᖅᐳᑦ 

ᐊᔭᐅᖅᑐᕈᑎᒋᒃᑲᓐᓂᖅᐸᕋ. ᖃᐅᔨᒪᔭᖃᕈᔅᓯ ᑭᓇᑐᐃᓐᓇᕐᒥᒃ ᐸᓖᓯᙳᕈᒪᒐᔭᖅᑐᒥᑦ, ᐊᑏ ᐊᔭᐅᖅᑐᖃᑦᑕᖅᓯᐅᒃ 

ᐃᓄᒃᑑᕈᓐᓇᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᒥᔅᑕ ᓚᐃᑦᓯᑑᓐ 

ᐅᖃᐅᓯᖃᖅᑲᐅᒻᒪᑦ ᖃᑦᑎᐅᓂᖏᓐᓂᑦ ᐸᓖᓰᑦ ᐃᖃᓗᓐᓂ. ᐊᕐᕕᐊᓂᑦᑕᐅᖅ ᐸᓖᓯᖃᕐᒥᒐᑦᑕ. ᐅᕙᖓᓕ 

ᖃᐅᔨᒪᔭᖓᒍᑦ ᐃᖅᑲᓇᐃᔭᖅᑎᖏᑦ ᐊᒥᒐᖅᓯᒪᓕᕐᖓᑕ. ᑐᐊᕕᕐᓇᖅᑐᓄᑦ ᑭᓯᐊᓂ ᐅᐸᖃᑦᑕᕈᓐᓇᖅᓯᒪᓪᓗᑎᒃ, 

ᐱᕋᔭᓚᐅᖅᓯᒪᒻᒪᖔᑕᓗ ᖃᐅᔨᓴᖃᑦᑕᕈᓐᓇᕋᑎᒃ ᑭᒃᑯᑐᐃᓐᓇᐃᑦ. ᐸᓖᓯᒃᑯᑦ ᐱᓕᕆᐊᕆᒋᐊᓕᖏᓐᓂᑦ 

ᐱᓕᕆᙲᓐᓇᖃᑦᑕᖅᓯᒪᒻᒪᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᓄᖅ ᐱᓕᕆᐊᖃᕈᓱᒻᒪᖔᖅ ᐸᓖᓯᑭᔅᓴᓗᐊᖅᑎᓪᓗᒋᑦ ᐊᕐᕕᐊᕐᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ. ᒥᔅ ᓄᑕᕋ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᓚᐅᕐᓗᒍ ᑕᒪᓐᓇ ᑎᑎᕋᕐᕕᒋᓂᐊᖅᐸᕋ 

ᖃᕋᓴᐅᔭᒃᑯᑦ. ᓇᒥᑐᐃᓐᓇᓕᒫᑦᑎᐊᖅ ᐸᓖᓯᑭᒃᓴᕋᑦᑕ ᒫᓐᓇ, ᑕᐃᒪᓐᓇᑦᑕᐅᖅ ᐋᓐᓂᐊᓲᑎᑭᒃᓴᖃᑦᑕᕋᑦᑕ 

ᐸᓖᓯᑭᒃᓴᖃᑦᑕᕋᑦᑕ. ᑭᓯᐊᓂ, ᑖᓐᓇ ᐱᓕᕆᐊᕆᕙᓪᓕᐊᒐᓱᑦᑕᕗᑦ ᐸᓖᓯᖃᕆᐊᖃᓪᓚᒃᑖᕋᑦᑕ ᓇᒥᓕᒫᖅ. 

 

ᑕᒪᓐᓇ ᐱᓕᕆᐊᕇᓐᓇᕐᓂᐊᖅᑕᕗᑦ ᐸᓖᓯᖃᕆᐊᖃᕐᓂᖅ. ᐊᒻᒪ ᐸᓖᓯᖃᑦᑎᐊᕆᐊᖃᕐᓂᖅ ᑕᒪᓐᓇ 

ᐊᔭᐅᖅᑐᑲᓐᓂᕐᓂᐊᖅᐸᕗᑦ ᐸᓖᓯᒃᑯᓐᓄᑦ ᑖᓐᓇ. ᖁᔭᓐᓇᒦᒃ, ᐊᐱᖅᑯᑎᒋᑦᑎᐊᕐᒪᒍ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᖅ ᒪᓕᒐᓕᐅᖅᑎᖓᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 906 - 6(2): ᐃᖃᓗᓕᕆᓂᖅ ᐱᕙᓪᓕᐊᑎᑕᐅᓂᖓ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᒻᒪᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᖓᓐᓄᑦ. ᒥᓂᔅᑕ ᑕᐃᒪ ᖃᐅᔨᒪᓪᓚᕆᒻᒪᑦ, ᖃᒪᓂ’ᑐᐊᕐᖑᓇ ᓄᓇᓪᓚᕆᒻᒦᑦᑐᑐᐊᖓᒻᒪᑦ ᓄᓇᕗᒻᒥ. ᐊᒻᒪ 

ᑕᑯᒥᓇᓛᖑᓪᓗᓂ ᑖᓐᓇᓗ ᐊᐃᕙᒍᑎᔅᓴᐅᒐᓂ. ᓯᓚᑦᑐᖅᓴ 

 

>>ᐃᒡᓚᖅᑐᑦ 

 

ᑕᐃᒪ ᓄᓇᒥᐅᑕᓕᕕᔾᔪᐊᕌᓘᑎᓪᓗᒍ ᐲᔭᕋᔅᓴᐅᔪᓂᒃ ᑕᐅᕙᓂ ᖃᒪᓂ’ᑐᐊᑉ ᓄᓇᖓᓂ ᐊᒻᒪᑦᑕᐅᖅ 

ᐆᒪᔪᖃᑦᑎᐊᖅᑐᕕᔾᔪᐊᕌᓘᒻᒥᒐᑦᑕ ᓂᕐᔪᑎᖃᑦᑎᐊᖅᑐᐊᓘᒐᑦᑕ. ᐅᖃᖅᑏ, ᐱᕙᓪᓕᐊᔪᓕᕆᓂᕐᒥᒃ ᖃᓄᖅ 

ᐊᔾᔨᒌᙱᑦᑐᕈᓘᔭᕐᓂᑦ ᓴᖅᑭᖅᑎᕆᓂᖅ ᐱᒻᒪᕆᐊᓘᒻᒪᑦ ᓄᓇᑦᑎᓐᓂ. ᑕᐃᒫᒃ ᐊᐱᖅᓱᕈᑎᖃᕐᓂᐊᖅᑯᖓ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᖃᒪᓂᑦᑐᐊᕐᒥ ᐃᖃᓗᓕᒥᐊᑦᑑᒐᓗᐊᕐᒪᑦ ᐊᒥᓱᓂᑦ ᐊᓪᓚᓂᒃ 

ᐃᖃᓗᒃᐱᑦᑕᖃᖅᑐᖅ, ᓱᓗᒃᐸᐅᒐᖅ, ᑲᒃᑭᕕᐊᖅᑑᖅ, ᐃᖣᖅᑲᑦ ᐊᒻᒪᓗ ᑲᓇᔪᖅᑕᖃᕐᒫᖅᑑᒐᓗᐊᖅ. ᒥᓂᔅᑕ ᒪᐃᓐ 

ᑲᓇᔪᒡᒎᕈᐊᕐᓂᕈᕕᑦ ᖃᒪᓂ’ᑐᐊᓕᐊᒥᒍᕕᑦ ᑲᓇᔪᒡᒎᕐᓂᕈᓂᓗᒫᖅᐳᒍᓇᐃ? ᑭᖑᕋᐃᓚᐅᕋᕕᑦ. 

 

ᐅᖃᖅᑎᑦᓯᔩ, ᒥᓂᔅᑕᐅᔪᖅ ᐃᖅᑲᐅᒪᔪᒫᖅᐳᖅ ᓴᖅᑭᑦᓯᓚᐅᕐᒪᑦ ᑕᕝᕙᓂ ᐃᖃᓗᓕᕆᓂᕐᒥᒡᓗ ᓇᑦᓯᓕᕆᓂᕐᒥᒡᓗ 

ᖃᓄᖅ ᐃᓱᒪᓕᐅᓚᐅᕐᒪᖔᑖ (ᑐᓵᔨᑎᒎᓕᖅᑐᖅ) ᖃᓄᖅᑑᕈᑎ ᐸᕐᓇᐅᑎᖏᑦ. (ᑐᓵᔨᑎᒎᕈᓐᓂᖅᑐᖅ) ᐅᖃᖅᑎᑦᓯᔩ, 

ᒥᓂᔅᑕ ᑐᑭᓯᑎᑦᓯᔫᓪᓗᐊᖅᐸ ᖃᓄᖅ ᑖᒻᓇ ᐃᓱᒪᓕᐅᕈᑎᒋᔭᐅᓚᐅᖅᑐᖅ ᖃᒪᓂ’ᑐᐊᕐᒥᐅᑕᓄᑦ 

ᐊᒃᑐᐊᓂᖃᕋᔭᕐᒪᖔᑖ? ᖃᓄᖅ ᐃᖃᓗᓕᕆᓂᕐᒥᑦ ᑮᓇᐅᔭᓕᐅᖅᑑᓪᓗᐊᕋᔭᙱᒻᒪᖔᑖ? ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓂᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᒪᓕᒐᓕᐅᖅᑎᐅᖃᑎᒐ 

ᐊᐅᓱᐃᑦᑐᓕᐊᓚᐅᖅᓯᒪᑰᙱᒻᒪᑦ. ᑕᐃᒪ ᓄᓇᒥ ᑲᔾᔮᕐᓇᖅᑐᒥᒃ ᑕᑯᔪᒪᒍᓂ ᑕᑉᐸᐅᖓ ᑐᙵᓱᑦᑎᑦᑎᐊᖅᑕᕋ.  

 

ᑕᐃᑲᓂ ᑖᒃᑯᐊ ᐃᖃᓗᓕᕆᓂᕐᒧᑦ ᑖᓐᓇ ᓴᖅᑭᕋᑖᓚᐅᖅᑕᕗᑦ ᐱᒋᐊᕈᑎᒋᓪᓚᕆᒃᑲᑦᑎᒍᑦ ᑕᒪᒃᑯᐊ ᑭᓱᒃᑲᓐᓂᕐᓂᒃ 

ᓴᖅᑮᒍᓐᓇᖅᐱᑕ ᓄᓇᓕᖕᓂ? ᑖᓐᓇ ᖃᒪᓂ’ᑐᐊᖅ ᐱᖃᓯᐅᑎᔭᐅᓪᓗᓂ ᑖᓐᓇ ᐊᑐᐃᓐᓇᕈᖅᑎᑦᑎᕙᓪᓕᐊᓇᓱᒃᑲᑦᑕ 

ᑕᒪᒃᑯᓂᖓ ᑭᓱᓄᑦ ᐊᑐᖅᑕᐅᔪᓐᓇᕐᒪᑕᑭᐊᖅ. 

 

ᒫᓐᓇᐅᔪᖅ ᖃᓄᖅ ᓂᐅᕐᕈᑎᔅᓴᓂᑦ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᔅᓴᓂᑦ ᕿᓂᐅᑏᓐᓇᕋᓱᖃᑦᑕᕋᑦᑎᒍᑦ ᓄᓇᓕᓐᓂ. 

ᑕᐃᒪᓐᓇᐃᑦᑎᓪᓗᒍ ᑖᓐᓇ ᐱᖃᓯᐅᑎᓪᓗᓂ. ᑖᓐᓇ ᓴᖅᑭᓚᐅᖅᑕᕋ ᐱᒋᐊᕈᑎᒋᓪᓗᒍ ᐊᒻᒪᓗ ᓲᕐᓗᒃ ᐊᑑᑎᒋᓗᒍ 

ᑖᒃᑯᐊ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᑎᓕᐅᕆᒋᐊᒃᑲᓐᓂᓚᐅᖅᐸᒃᑲ 

ᑕᒪᒃᑯᐊ ᓂᐅᕐᕈᑕᐅᔪᓐᓇᕋᔭᖅᑐᑦ ᓄᓇᓕᓐᓄᑦ ᐱᕚᓪᓕᐅᑎᔪᓐᓇᖅᑐᓂᑦ ᓴᖅᑮᑎᑦᑎᔪᓐᓇᖅᐸᑕ 

ᓴᖅᑭᑎᑦᑎᓇᓱᓐᓂᐊᖅᐳᑦ. ᐱᕕᖃᕋᑦᑕ ᐱᓕᕆᕕᒋᔭᓐᓂᑦ ᖃᓄᖅ ᐱᕚᓪᓕᕈᑎᔅᓴᓂᑦ ᑕᒪᒃᑯᐊ 

ᓴᖅᑭᑕᐅᕙᓪᓕᐊᑎᓪᓗᒋᑦ.  

 

ᒪᓕᒐᓕᐅᖅᑎ ᖁᔭᓐᓇᒦᑦᑎᐊᖅᐸᕋ ᑖᔅᓱᒥᖓ ᐊᐱᖅᑯᑎᔅᓴᖃᕐᒪᑦ. ᑕᐃᒪᓐᓇᐃᑎᓪᓗᒍ ᑖᒃᑯᐊ 

ᐱᓕᕆᖃᑎᒋᑦᑎᐊᕈᒪᕙᒃᑲ ᓄᓇᓕᖓ, ᑕᒪᒃᑯᓂᖓ ᑭᓱᓂᒃ ᓴᖅᑮᒃᑲᓐᓂᕈᓐᓇᕋᑦᑕᑭᐊᖅ ᑲᑐᔾᔨᓗᑕ ᑕᐃᒪᓐᓇ 

ᐱᓇᓱᒍᓐᓇᑦᑎᐊᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐊᐅᓱᐃᑦᑐᓕᐊᖅᓯᒪᔪᖓ. 2018-19-ᒥᓪᓘᕝᕙᑭᐊᖅ ᑕᑉᐸᐅᙵᖅᓯᒪᔪᖓ. 

ᖃᒪᓂ’ᑐᐊᖅ ᐱᐅᓂᖅᐹᖑᔪᖅ ᓱᓕ ᖃᐅᔨᒪᔪᖅ. 

 

>>ᐃᒡᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ ᒫᓐᓇᓕᓴᖑᓛᖁᑎᖏᑦ ᖃᓄᖅ ᓂᕆᐅᒋᔭᖃᕐᒪᖔᑕ 

ᐃᔅᓯᕙᐅᑕᖓᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ−ᙵᓄᑦ ᐱᒻᒪᕆᐅᓂᕋᐃᓚᐅᕐᖓᑦ 

ᐊᔾᔨᒌᙱᑦᑐᕈᓘᔭᕐᓂᒃ ᐱᕙᓪᓕᐊᑎᑦᑎᔪᖃᖅᑲᑦ. ᑖᓐᓇᓗᑦᑕᐅᖅ ᑎᑎᖅᑲᖓ ᐅᖃᖅᓯᒪᓚᐅᕐᒥᒻᒪᑦ ᓄᓇᕗᒻᒥᒎᖅ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᙵ ᐅᖃᓕᒫᕐᓗᒍ, “ᓄᑖᓂᒃ ᐱᓕᕆᔾᔪᑎᓂᑦ ᓴᖅᑭᖅᑎᕆᒋᐊᓖᑦ ᑮᓇᐅᔭᓂᓪᓗ 

ᐃᓕᐅᖅᑲᐃᓗᑎᑦ ᑮᓇᐅᔭᓕᐅᕈᑎᔅᓴᐅᒐᔭᖅᑐᓄᑦ ᐃᖃᓗᓕᕆᓂᕐᒧᑦ ᐊᒻᒪ ᐆᒪᔪᓕᕆᓂᕐᒧᑦ.”  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᓄᑖᖅ ᑎᑎᖅᑲᖁᑎᖓᑦ ᐊᔪᕆᖅᓱᐃᑎᑦᑎᐊᕐᒪᖔᖅ ᐅᖃᐅᔾᔨᓯᒪᒐᓗᐊᕐᒪᖔᖅ 

ᖃᐅᔨᓴᖅᑐᖃᕈᓐᓇᕐᖓᑦ ᐃᖃᓗᒐᓱᕝᕕᔅᓴᐅᒐᔭᕐᒪᖔᑕ ᑮᓇᐅᔭᓕᐅᕋᓱᕝᕕᓴᐅᓪᓗᑎᑦ ᐊᒻᒪᓗᑦᑕᐅᖅ ᑭᕙᓪᓕᕐᒥ 

ᐃᖃᓗᓕᕆᕕᓐᓄᑦ ᐊᐅᓚᑕᐅᒍᓐᓇᕋᔭᕐᒪᖔᑕ? ᖃᖓ ᖃᒪᓂ’ᑐᐊᖅ ᑕᐃᒫᒃ ᕿᒥᕐᕈᐊᖅᑕᐅᓛᖅᑲ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᙱᑦᑐᖓ ᐊᖏᕈᓐᓇᕐᒪᖔᕐᒪ ᑖᔅᓱᒧᖓ ᖃᓄᖅ 

ᓂᕆᐅᕝᕕᖃᕐᒪᖔᕐᒪ ᑎᑎᖅᑲᕐᒥᒃ ᐱᔭᕇᔪᒐᒪ ᐊᒻᒪ ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᕈᓐᓇᑦᑎᐊᕋᔭᖅᑐᒍᑦ. ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ−ᒃᑯᓐᓄᑦ ᑕᒪᓐᓇ ᐱᓕᕆᐊᖑᔪᓐᓇᑦᑎᐊᕐᖓᑦ ᐊᒻᒪᑦᑕᐅᖅ ᐃᖃᓗᓕᕆᓂᕐᒧᑦ 

ᓇᑦᑎᓕᕆᓂᕐᒧᑦ ᐱᓕᕆᕕᑦᑎᓐᓄᑦ ᐱᓕᕆᐊᖑᖃᑕᐅᓗᓂ. ᖃᐅᔨᒋᐊᕈᓐᓇᑦᑎᐊᖅᑕᕗᑦ ᑖᓐᓇ ᖃᒪᓂ’ᑐᐊᖅ 

ᖃᐅᔨᒋᐊᕈᑎᓗᒍ.  

 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓕᐊᑐᐃᓐᓇᖅᑕᐅᖅ ᓄᓇᓕᒃ ᑕᐃᒫᒃ ᐱᒍᒪᑉᐸᑕ ᐅᕙᑦᑎᓐᓄᑦ ᖃᐅᔨᒋᐊᖃᑦᑕᑦᑕᕆᔅᓯ. ᑕᕝᕙᓕ ᑖᓐᓇ 

ᐊᐅᓚᔾᔭᐃᒋᐊᕈᑎᒋᒐᓱᐊᖅᑕᕗᑦ ᑭᖑᓪᓕᕐᒥᒃ ᐃᔅᓯᕙᓂᖃᖅᑎᓪᓗᑕ ᑕᐃᒪᐃᒍᓐᓇᖅᓯᑎᑦᑎᔪᒐᑦᑕ. ᓄᓇᕗᒻᒥᐅᓪᓗ 

ᑲᔪᖏᖅᓴᓪᓚᕆᑉᐸᕗᑦ ᕿᓂᖃᑦᑕᕆᔅᓯ ᖃᓄᕐᓗ ᐃᑲᔪᖃᑎᒌᒍᓐᓇᕐᒪᖔᓯ ᖃᐅᔨᒐᓱᖃᑦᑕᕆᔅᓯ ᑕᐃᒪᐃᑦᑐᓂᑦ 

ᒪᑐᐃᖅᑎᕆᓂᕐᒥᒃ. ᐱᐅᓪᓚᕆᒃᑲᔭᕐᖓᑦ ᐃᖏᕐᕋᓯᒋᐊᕈᑎᒋᒍᓐᓇᕈᔅᓯᐅᒃ. ᖁᔭᓐᓇᒦᖅᑕᕋ ᑲᑎᒪᔨ ᑖᔅᓱᒥᖓ 

ᐅᖃᐅᓯᖃᕐᖓᑦ ᐅᕙᓂ ᑲᑎᒪᕐᔪᐊᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖃᑦᑕᕋᑖᕋᕕᙵ. ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᙵᑕ ᑭᐅᔾᔪᑎᖏᑦ ᒥᓂᔅᑕᐅᑉ ᖃᓄᖅ ᓂᕆᐅᕝᕕᖃᕐᒪᖔᖅ ᑎᑎᖅᑲᕆᔪᔭᖓᓄᑦ 

ᐅᖃᓕᒫᕐᓗᒋᑦ: “ᑖᒃᑯᐊ ᐆᒪᔪᕋᓱᑦᑐᓕᕆᔩᑦ ᐃᖃᓗᓕᕆᔩᓪᓗ ᓱᓕ ᐱᓕᕆᖃᑎᖃᐃᓐᓇᕐᖓᑕᒎᖅ ᓄᓇᓕᓐᓂ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᖕᓂ ᑕᒪᒃᑯᐊ ᓄᓇᒥᐅᑕᖁᑎᕗᑦ ᓄᖑᑕᐅᑲᓪᓚᓂᐊᙱᒃᑲᓗᐊᕐᒪᖔᑕ 

ᖃᐅᔨᒪᔾᔪᑎᔅᓴᐅᔪᓂᑦ.”  

 

ᐊᕐᕌᒍᓂᓪᓗ ᐊᓂᒍᖅᑐᓂᑦ ᐊᒥᓱᑲᓪᓚᓐᓂᑦ ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᙵ ᐃᓚᓕᐅᔾᔨᔪᒻᒪᑕ 

ᕿᓚᓗᒐᕐᓂᑦ ᖃᑯᖅᑕᓂᑦ ᓄᓇᕗᒻᒧᑦ ᐱᖁᑎᒋᔭᐅᓂᕋᖅᑕᐅᓪᓗᑎᑦ. ᐅᕙᒍᑦᑕᐅᖅ ᖃᒪᓂ’ᑐᐊᕐᒥᐅᑦ 

ᒪᑦᑖᖅᑐᖃᑦᑕᕈᒪᔪᐊᓘᒻᒥᒐᑦᑕᑦᑕᐅᖅ ᓄᓇᒥᐅᑕᐅᒐᓗᐊᖅᑐᑕ ᖃᐃᑦᑎᖃᑦᑕᖅᑕᕆᔅᓯ.  

 

ᖃᐅᔨᓴᕋᑦᑕ, ᐄ, ᐅᖃᓕᒫᖅᑐᖓ ᓱᓕ, “ᖃᐅᔨᓴᕋᑦᑕ ᓱᓕ ᐅᒥᐊᕐᔪᐊᒥ ᖃᐅᔨᓴᕈᑎᒥᒃ ᐊᑐᖃᑦᑕᕈᓐᓇᕐᓂᐊᕐᒪᖔᑦᑕ 

ᐊᓯᖏᓐᓂᑦ ᓄᓇᕗᒻᒥ ᓂᕐᔪᑎᐅᒍᓐᓇᖅᑐᓂᑦ ᖃᐅᔨᓴᕐᓗᑕ.”  

 

ᒥᓂᔅᑕ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᑖᓐᓇ ᑯᐊᐳᕇᓴᐅᑉ ᐱᓕᕆᐊᕆᔭᖓ ᐅᓂᒃᑳᕈᓐᓇᖅᑳ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᒨᖓᔪᓂᑦ ᐱᓯᒪᙱᓐᓇᒪ ᒫᓐᓇ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᙵ ᖃᓄᖅ ᐱᓕᕆᓯᒪᒻᒪᖔᖅ ᐅᓂᒃᑳᖅᓯᒪᔪᓂᒃ, ᐅᕙᖓ ᓵᖓᓃᑦᑐᖃᙱᒻᒪᓂᓛᒃ, 

ᑭᓯᐊᓂ ᐅᖃᐅᑎᒍᓐᓇᖅᑕᕋ ᐱᓕᕆᐊᕆᒐᑦᑎᒍᑦ ᑕᒪᓐᓇ. ᐱᓕᕆᐊᕆᔭᐅᙱᑉᐸᑦ ᑕᐃᒃᑯᓄᖓ ᐱᓕᕆᐊᕆᓛᕐᒥᔭᕗᑦ 

ᐅᕙᒍᑦ ᐱᓕᕆᕕᖓᓂ. ᐊᒥᓱᕈᕆᐊᕋᓱᓪᓗᒋᑦ ᑕᒪᒃᑯᐊ ᐅᒥᐊᕐᔪᐊᑦ ᓴᖅᑭᖅᑕᐅᒍᓐᓇᖅᑐᐃᑦ 

ᒐᕙᒪᓃᙶᑐᐃᓐᓇᙱᓪᓗᑎᒃ ᐃᓄᐃᓪᓗ ᑲᑐᔾᔨᖃᑎᒌᖏᓐᓃᙶᖅᑐᑦ. ᑕᐃᒃᑯᐊ ᐱᒋᐊᖅᑎᑕᐅᖃᑦᑕᖅᑐᑦ ᓯᕗᒧᑦ 

ᐊᓪᓗᕆᐊᕐᓂᑦᑎᐊᕚᓘᖃᑦᑕᕐᖓᑕ. ᓄᓇᒥᐅᑕᐃᓪᓕ ᐃᖃᓗᒃᐲᑦ ᐊᒻᒪ ᐊᓯᖏᑦ ᑮᓇᐅᔭᓕᐅᕈᑎᔅᓴᕈᖅᑎᑕᐅᒍᒪᑉᐸᑕ 

ᒪᓕᒋᐊᖃᕐᒥᒻᒪᑕ ᐱᕙᓪᓕᐊᔾᔪᓯᐅᔪᓂᒃ ᐃᖃᓗᓕᕆᔨᒃᑯᖏᓐᓂ ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᓐᓂ ᑕᐃᒃᑯᐊᓗ 

ᖃᐅᔨᒪᑦᑎᐊᕋᑦᑎᒍᑦ ᐃᑲᔫᑎᒋᔪᓐᓇᖅᑐᑎᒍᓪᓗ ᑲᔪᖏᖅᓴᐃᖏᓐᓇᕐᓂᐊᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᖃᓄᖅ 

ᑎᓕᒋᐊᒃᑲᓐᓂᕐᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᑕᒪᒃᑯᓂᖓ ᐱᓕᕆᒃᑲᓐᓂᕆᐊᖁᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 907 - 6(2): ᓇᒥᑐᐃᓐᓈᓗᒃ ᐋᖓᔮᖅᑐᖃᖃᑦᑕᕐᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᒃᑲᓐᓂᕋᒪ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᑐᓴᖅᑲᐅᒐᑦᑕ ᐅᐊᑦᑎᐊᕈ ᒨᓴᓕᐊᖅ ᑲᔪᓯᑎᑕᐅᓚᐅᖅᑐᖅ ᐃᖃᓗᐃᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ 

ᐱᔾᔪᑎᒋᓪᓗᒍ ᑕᖅᑲᒃᑯᐊ ᐋᖓᔮᖃᑦᑕᕐᓂᖏᑦ ᓄᓇᓕᐸᐅᔭᒥ, ᐊᒻᒪ ᖃᐅᔨᒪᓪᓗᑕ ᑕᒪᓐᓇ ᖁᕝᕙᐸᓪᓕᐊᑐᐃᓐᓇᕐᒪᑦ, 

ᓯᓚ ᐅᖅᑰᓯᕙᓪᓕᐊᑎᓪᓗᒍ. ᖃᐅᔨᒪᔪᖓ ᐃᓚᖓ ᒪᓕᒐᓕᐅᖅᑎᐅᑉ ᓴᖅᑮᔪᒪᒻᒪᑦ ᑎᑎᖅᑲᒥᒃ ᐊᒻᒪᓗ ᐃᒻᒪᖃ 

ᑕᐃᓐᓇ ᐱᖁᔨᕗᖔᕈᑎᐅᔪᖅ, ᐊᒻᒪᓗ ᓇᓗᓇᐃᓕᑎᖅᓯᒪᔪᓅᔾᔮᖏᓐᓇᒪ ᐱᖁᔨᕗᖔᕈᑎᐅᑉ, ᑭᓯᐊᓂᓕ ᑖᓐᓇ 

ᐱᖁᔨᕗᖔᕈᑎ ᐊᐱᕆᕗᖅ ᑖᒃᑯᐊ ᐸᓖᓯᒃᑯᑦ, ᓄᓇᕗᒻᒥ ᑳᑦᑐᓛᑦᑕᐅᓯᒪᔪᑦ ᐸᓖᓯᒃᑯᑦ, ᐊᑐᓕᖅᑎᑦᑎᓪᓚᕆᓪᓗᑎᒃ 

ᒪᓕᒐᓕᒫᓂᒃ ᑐᕌᖓᔪᓂᒃ ᐃᒥᐊᓗᖃᑦᑕᓂᕐᒥᒃ. ᐱᓕᕆᐊᖃᖅᑐᒻᒪᕆᐅᓚᐅᖅᐳᑦ ᐃᒥᐊᓗᒻᒥᑦ ᐲᖅᓯᒋᐊᖃᖅᑐᑎᒃ 

ᐃᓄᓐᓂᒃ, ᐱᓪᓗᒍ ᓄᓇᓕᐸᐅᔭᐃᑦ ᒪᓕᒐᕋᓛᓕᕆᔨᖏᑦ ᐱᓕᕆᐊᖃᙱᒻᒪᑕ. 

 

ᐅᖃᖅᑏ, ᑐᓴᕈᒪᑐᐃᓐᓇᖅᑐᖓ, ᖃᐅᔨᒪᒐᓗᐊᖅᑐᑕ ᐅᕙᒍᑦ ᐅᖃᓕᒫᖅᐸᑦᑐᒍᑦ ᑕᖅᑭᑕᒫᑦ ᐅᓂᒃᑳᓂᒃ ᐸᓖᓯᒃᑯᓐᓂᒃ 

ᖃᑦᑎᓂᒃ ᐅᖄᓚᔪᖃᖃᑦᑕᕐᒪᖔᖅ ᐊᒻᒪᓗ ᖃᓄᑎᒋ ᐱᔭᕆᐊᑐᑎᒋᒻᒪᖔᖅ ᑕᒪᒃᑯᐊ ᐱᔭᐅᔭᕆᐊᓕᓐᓄᑦ, ᐃᓄᑑᓗᑕ 

ᐊᒻᒪᓗ ᐃᒥᐊᓗᓗᐊᖃᑦᑕᕐᓂᖅ. ᑐᓴᕈᒪᑐᐃᓐᓇᖅᑯᖓ, ᐅᖃᖅᑏ, ᒥᓂᔅᑕᐅᔪᖅ ᐅᖃᕈᓐᓇᖅᑳ ᐅᓪᓗᒥ 

ᖃᓄᐃᓕᐅᑦᑕᐅᑎᒋᓂᐊᕐᒪᖔᖅ ᐱᖁᔨᕗᖔᕈᑎᐅᔪᒥᑦ ᐊᒻᒪᓗ ᑖᒃᑯᐊ ᐸᓖᓯᒃᑯᑦ ᐊᖅᓵᖅᓯᒐᓗᐊᕐᒪᖔᑕ ᐃᒥᐊᓗᓐᓂ 

ᐃᓄᓐᓄᑦ, ᐱᓗᐊᖅᑐᒥ ᐊᐅᔭᐅᓂᐊᖅᑐᒥ ᐃᒥᕐᓇᐅᓕᖅᑲᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᔅᓱᒥᖓ ᐊᐱᕆᒋᐊᒃᑲᓐᓂᖅᑐᖃᕐᒪᑦ. 

(ᑐᓵᔨᑎᒎᓕᖅᑐᖅ) ᒪᓕᒐᓕᕆᔨᒃᑯᑦ ᐃᓕᓴᖅᓯᕗᑦ ᐃᓱᒫᓘᑕᐅᔪᓂᒃ ᓴᖅᑭᑎᑕᐅᓚᐅᖅᑐᓂᒃ ᐃᖃᓗᐃᑦ 

ᓄᓇᓕᐸᐅᔭᐃᑦ ᑲᑎᒪᔨᖏᓐᓂᑦ ᐱᔾᔪᑎᖃᖅᖢᑎᒃ ᑭᒃᑯᑐᐃᓐᓇᐃᑦ ᐋᖓᔮᖅᐸᖕᓂᖏᓐᓄᑦ ᐊᒃᑐᐊᓂᓕᖕᓄᓪᓗ 

ᑭᒃᑯᑐᐃᓐᓇᓄᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐃᓱᒪᒋᔭᒃᓴᓄᑦ. ᐱᓕᕆᖃᑎᖃᕈᒪᓪᓚᑦᑖᖅᐳᒍᑦ ᐸᓖᓯᒃᑯᓐᓂ ᐊᒻᒪ 

ᐃᖃᓗᖕᓂ ᓄᓇᓕᐸᐅᔭᒃᑯᓐᓂ ᐊᒻᒪ ᓄᓇᓕᖕᓂ ᑲᑐᔾᔨᖃᑎᒌᓂᒃ ᓈᒻᒪᙱᓪᓕᐅᕈᑕᐅᔪᖅ ᑲᒪᒋᔭᐅᑦᑎᐊᖁᓪᓗᒍ. 

(ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖃᓗᖕᓂ ᓄᓇᓕᐸᐅᔭᖅ ᓴᖅᑭᑦᑎᓚᐅᕆᕗᖅ ᓴᖅᑭᑕᐅᔪᒥᒃ 

ᐱᔾᔪᑎᓕᖕᒧᑦ ᒪᐃᔭ ᐊᕙ ᐅᖃᐅᓯᐅᓪᓗᓂ ᐃᒪᓐᓇ "ᑭᐅᓂᖅ ᐃᓄᖕᓄᑦ ᐋᖓᔮᖅᑐᓂᒃ ᐊᑐᓕᖅᑎᑦᑎᓂᑐᐊᖑᙱᒻᒪᑦ 

ᑭᓯᐊᓂᑦᑕᐅᖅ ᐱᑎᑦᑎᓂᕐᒥᒃ ᐱᔭᐅᔭᕆᐊᓕᖕᓂᒃ ᐃᓄᓕᕆᓂᕐᒧᑦ ᐃᑲᔪᖅᓱᐃᓂᕐᒧᓪᓗ ᐊᑐᖅᑕᐅᕙᒃᑐᓂᒃ. 

ᐱᓕᕆᖃᑎᖃᕐᓗᑎᒃ ᓄᓇᓕᖕᓂ ᑎᒥᐅᔪᓂᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, ᐃᓄᓕᕆᔨᓂᓪᓗ 

ᐱᒻᒪᕆᐅᓂᐊᖅᑐᑦ ᐃᓗᐃᑦᑑᓕᖓᔪᒥᒃ ᐱᓕᕆᐊᖃᕋᓱᐊᕐᓗᑎᒃ ᑕᒪᑐᒧᖓ." 

 

ᐅᖃᖅᑏ, ᒥᓂᔅᑕ ᐅᖃᖃᑖᕐᒪᑦ ᑖᒃᑯᐊ ᐱᓕᕆᕕᐅᔪᑦ ᐱᓕᕆᐊᖃᕐᓂᐊᕐᓂᕋᖅᑐᑎᒃ ᑕᒪᑐᒥᖓ ᐊᑕᐅᓯᐅᓐᖏᑦᑐᓂᒃ 

ᑲᑐᔾᔨᔪᓂᒃ, ᐊᒻᒪᓗ ᑐᓴᖅᑐᖓ ᓄᓇᓕᓐᓂᒥᐅᑕᓂᒃ ᐃᓱᒫᓘᑎᖃᑐᐃᓐᓇᖏᒻᒪᑕ ᐃᓄᓐᓂᒃ ᐋᖓᔮᖅᑐᓂᒃ; 

ᐃᓱᒫᓘᑎᖃᕐᒪᑕ ᐃᓅᓯᐅᑉ ᐊᑦᑐᖅᑕᐅᓂᖓᓂᒃ, ᓱᒻᒪᑦ ᐃᓄᐃᑦ ᑕᖅᑳᓃᒻᒪᖔᑕ ᐊᒻᒪᓗ ᓱᒻᒪᑦ 

ᐃᒥᐊᓗᓗᐊᖅᑐᐊᓘᒻᒪᖔᑕ. 

 

ᓲᖃᐃᒻᒪ, ᐊᖏᕐᕋᖃᙱᖦᖢᓂ ᐃᒥᐊᓗᒃᑐᕆᐊᖅᑐᕐᓗᓂ ᑕᐃᒪᐃᒻᒪᑦ ᑕᑯᖃᑦᑕᖅᐳᒍᑦ ᑭᒃᑯᑐᐃᓐᓇᕐᓂᑦ 

ᐋᖓᔮᖅᑐᓂᑦ, ᓲᖃᐃᒻᒪ ᓇᒧᙵᐅᕕᒃᓴᖃᙱᒻᒪᑕ ᐃᒥᕐᕕᒋᔪᓐᓇᖅᑕᒥᓂᒃ. ᑕᐅᓴᒐᓴᓐᓂᑦ ᑮᓇᐅᔭᖅᑕᖃᕐᒪᑦ 

ᓂᐅᕕᕆᐊᖅᑐᐸᑦᑐᑕ ᐱᐊᓂᒃ ᐅᐃᓂᓂᓪᓗ ᐊᒻᒪᓗ ᓇᒻᒥᓂᖅ ᐃᒥᕈᓐᓇᖅᑐᑕ. 

 

ᒥᓂᔅᑕ ᖃᐅᔨᒪᒍᒪᔪᖓ ᖃᓄᐃᓕᐅᓪᓚᑦᑖᖅᓯᒪᒻᒪᖔᑕ ᑕᒪᓐᓇ ᑲᒪᒋᔭᐅᖁᓪᓗᒍ, ᐱᔾᔪᑎᒋᓪᓗᒍ ᑕᒪᓐᓇ 

ᑭᒃᑯᑐᐃᓐᓇᕐᓄᑦ ᐋᖓᔮᕐᓂᑐᐃᓐᓇᐅᓐᖏᒻᒪᑦ, ᐃᓄᐃᑦ ᐃᓅᓯᓪᓚᑦᑖᖏᓐᓂᒃ ᐊᑐᕐᓂᑯᖃᒻᒪᖔᑕ ᐊᒻᒪᓗ ᓱᒻᒪᑦ 

ᐃᒥᖃᑦᑕᕐᒪᖔᑕ ᐋᖓᔮᖅᑐᑎᒃ; ᓱᒻᒪᑦ ᑕᖅᑲᒃᑯᓄᖓ ᐱᓕᕆᐊᖑᒻᒪᖔᑕ. 

 

ᑐᓴᒃᑲᓐᓂᕈᒪᑐᐃᓐᓇᖅᑐᖓ ᖃᓄᖅ ᑕᒪᒃᑯᐊ ᐃᓱᒪᒋᔭᐅᒻᒪᖔᑕ. ᐃᓱᒪᒋᔭᐅᓯᒪᕚ ᓴᖅᑮᓂᖅ ᐃᓄᓐᓄᑦ ᐃᓂᒃᓴᒥᒃ 

ᐃᓄᐃᑦ ᐅᐸᒍᓐᓇᕐᓗᑎᒃ ᐊᒻᒪᓗ ᐃᒥᕐᓗᑎᒃ ᓂᐅᕕᕐᓗᑎᒃ ᐱᐊᓂᒃ ᐅᐃᓂᓂᓪᓗ ᓂᐅᕕᕐᕕᒻᒥ ᐊᐅᓚᑕᐅᔪᒥᒃ ᐊᒻᒪᓗ 

ᑲᒪᒋᔭᐅᔪᒥᒃ, ᐊᒻᒪᓗ ᑕᒪᓐᓇ ᐃᒥᕋᓚᕝᕕᐅᒐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᓕᖅᑐᖅ) ᒫᓐᓇᐅᔪᖅ ᐅᖃᕈᓐᓇᖏᑦᑐᖓ, 

ᑭᓯᐊᓂ ᐱᓕᕆᖃᑎᖃᖅᑐᒍᑦ ᐱᓕᕆᖃᑎᑦᑎᓐᓂᒃ. ᐸᓖᓯᒃᑯᑦ ᖃᐅᔨᓴᕐᒪᑕ ᖃᐅᔨᓴᖅᑐᑎᒃ ᐊᑦᑕᕐᓇᐃᒐᓱᐊᖅᑐᑎᒃ 

ᐱᓱᑦᑐᑎᒃ ᐊᒻᒪ ᐱᓕᒻᒪᔅᓴᐃᓪᓗᑎᒃ. 

ᐊᐱᖅᑯᑎᒋᔭᕐᓅᕕᑦ ᓯᕗᓪᓕᕐᒥᑦ, ᐅᑎᐅᑎᓂᕆᕙᕋ ᑭᐅᔪᓐᓇᕐᓗᖓ ᒫᓐᓇᒃᑰᙱᑦᑐᖅ, ᒫᓐᓇᒃᑯᑦ ᐃᓗᓕᖏᓐᓂᑦ 

ᖃᐅᔨᒋᐊᓚᐅᕐᒥᓗᖓ. (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐊᐱᖅᑯᑎᖓᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᓚᕖᓴᒃᑯᑦ ᑲᙳᓇᖅᑐᓕᕆᓂᕐᒧᑦ ᐃᒻᒥᒨᖓᔪᓕᕆᔨ ᑲᒥᓯᓇᖓᓄᑦ 

ᐊᐱᖅᑯᑎᒋᓚᐅᕋᒃᑯ, ᒪᑯᓂᖓ ᖃᓄᐃᒻᒪᑦ ᐃᖅᑲᓇᐃᔭᖅᑏᑦ ᐃᒥᕋᓚᑦᑖᕐᕕᒻᒥ ᐃᓯᕈᓐᓇᙱᒻᒪᑕ ᑕᑯᒋᐊᕐᓗᑎᑦ 

ᒪᑯᓂᖓ ᑕᐃᒧᐊᖅᓯᒪᔪᓂᒃ ᑕᑯᔪᓐᓇᕆᐊᖏᑦ ᓂᐅᕕᕆᐊᖃᖏ ᐅᓇ ᐃᒪᐃᓕᖓᔪᓂᒃ ᑕᐃᒧᐊᖅᓯᒪᔪᓂᑦ. ᐊᒻᒪᓗ 

ᐃᓂᖅᑑᑎᓂᑦ ᐃᒪᐃᓕᔭᐅᓯᒪᓂᖏᓐᓂᒃ ᐃᖅᑲᖅᑐᐃᕕᒃᑯᓐᓄᑦ.  

 

ᐊᒻᒪᓗ ᐊᐱᖅᑯᑎᒋᓗᐊᙳᐊᕋᓱᓚᐅᕋᒃᑯᑦ ᑕᒪᒃᑯᐊ ᐃᒥᐊᓗᑦᑖᖅᑐᓄᑦ, ᐃᒥᐊᓗᑦᑖᓚᖓᔪᓄᑦ ᖃᐅᔨᒪᔭᐅᑎᓪᓗᒋᑦ 

ᐊᕐᓇᐃᕐᓗ ᕿᑐᕐᖓᕆᔭᐅᔪᐃᓪᓗ, ᓲᕐᓗᒃ ᐋᕐᓂᖅᑐᖅᑕᐅᕋᑦᑕᕐᓂᖏᓐᓂᒃ ᓂᖓᕐᓂᒃᑯᓪᓗᓘᓐᓃᑦ ᑖᒃᑯᐊ. 

ᖃᐅᔨᒪᑦᓯᐊᖅᑐᓯ, ᑕᐃᒫ ᐅᐱᕆᔭᖃᑦᓯᐊᕋᒪ ᑕᒪᓐᓇ ᐊᒻᒧᖅᑎᒋᐊᖃᕐᓂᑦᑎᓐᓂᒃ ᑕᒪᓐᓇ.  

 

ᐊᓯᖔᖏᓐᓂᑦ ᖃᓄᖅᑑᕈᑎᑕᖃᖅᐹ? ᒪᑯᓄᒐ ᑐᓵᓚᐅᖅᑕᑎᓐᓂᑦ ᑲᖑᓇᖅᑐᓕᕆᔨ ᑕᕝᕙᓂᑦᑎᓪᓗᒍ 

ᐃᖅᑲᓇᐃᔭᖅᑏᑦ ᐊᔪᕐᒪᑕ ᖃᐅᔨᒋᐊᕈᓐᓇᕐᓗᓂᖏᑎᒋᑦ ᐊᔭᐅᕆᔪᓐᓇᕐᓇᑎᓪᓗ ᑕᒪᒃᑯᓂᖓ ᐃᓂᖅᑎᕈᑎᓅᖓᔪᓄᑦ. 

 

ᐊᒻᒪᓗ ᐃᒻᒪᖄ ᐱᑕᖃᕈᓐᓇᙱᒻᒪᖃᐃ ᑕᐃᒫᒃ ᐋᖅᑭᑦᓯᕕᓕᐅᑎᒃ ᐅᕝᕙᓘᓐᓃᑦ ᑕᐃᒪᒍᓐᓇᖏᑉᐸᑦ ᑖᒃᑯᐊᑦᑕᐅᖅ 

ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᑲᓇᑕᒥ ᑖᒃᑯᐊ ᐱᑐᐃᓐᓇᐅᙱᔾᔪᑎᑕᖃᕌᖓᑕ ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑎᖁᑎᖏᑦ 

ᑕᒪᔅᓱᒥᖓ ᐊᔭᐅᕆᓗᐊᕈᓐᓇᓲᖑᙱᒻᒪᑕ. ᑕᒪᓐᓇ ᖃᓄᖅᑑᕈᔾᔨᒋᐊᖃᕋᓗᐊᕋᑦᑕ, ᑕᒪᓐᓇ ᓱᓇᓂᒃᑭᐊᖅ 

ᐱᓕᕆᐊᕆᔭᕐᓂᒃᑯᑦ ᐅᕝᕙᓘᓐᓃᑦ ᓇᐅᒃᑯᒃᑭᐊᖅ ᐋᖅᑭᒋᐊᕆᖃᕐᖓᑕ.  

 

ᑕᐃᒪᓐᓄᓕᒫᑦ ᐅᖃᐅᓯᕆᓚᐅᖅᑕᖏᑦ, ᐊᓪᓛᑦ ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᑲᓇᑕᒥ ᕿᒥᕐᕈᔭᕆᐊᖃᕐᖓᑕ, 

ᐋᖅᑭᒃᓱᐃᓗᑎᑦ ᑕᒪᓐᓇ. ᑭᒡᓕᖃᖅᑎᑕᐅᒍᓐᓇᕐᓗᑎᓪᓘᓐᓃᑦ ᐃᒥᐊᓗᑦᑖᕈᓐᓇᖅᑕᖏᓐᓂᒃ ᑖᒃᑯᓄᖓ ᑕᐃᒪᓐᓇ 

ᐃᓂᖅᑎᕈᑎᖃᖅᑐᓂᒃ, ᓂᐅᕕᕆᐊᖃᙱᑐᐃᓪᓘᓐᓃᑦ ᐃᒥᐊᓗᒻᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᕐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐃᓱᒪᖅᓴᖅᓯᐅᕈᑎᒋᔪᓐᓇᖅᐸᕋ ᑖᓐᓇ 

ᐅᖃᐅᓯᕆᔭᖓᑦ, ᐊᒻᒪ ᓄᓇᓕᕋᓛᖑᓂᖅᓴᐅᔪᓂᒃ ᐃᓛᓂᐅᖏᑦᑐᖅ, ᐃᒥᐊᓗᓕᕆᔩᑦ ᑲᑎᒪᔨᖏᑦ ᐊᒻᒪᓗ 

ᖃᓄᐃᑦᑐᖃᓚᐅᖅᑎᓪᓗᒍ. ᐊᔾᔨᒋᙱᒻᒪᒍ ᓄᓇᓕᐸᐅᔭᐅ ᓴᓂᐊᓃ. ᑖᓐᓇ ᑎᒍᕙᕋ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 908 - 6(2): ᑭᒃᑯᓕᒫᓄᑦ ᑐᓴᒐᒃᓴᐃᑦ ᓇᑦᑎᓕᖕᒥᐅᑐᑦ ᐅᖃᐅᓯᖓᑎᒍᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᓄᑖᖅ ᒥᓂᔅᑕ ᐅᖃᐅᓯᓕᕆᓂᕐᒧᑦ. ᐊᒻᒪ 

ᐃᓱᒫᓘᑎᒋᔭᕋᓂᒃ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑭᒃᑯᓕᒫᓄᑦ ᑐᓴᐅᑎᐅᖃᑦᑕᖅᑐᐃᑦ ᓇᑦᑎᓕᖕᒥ 

ᐅᖃᐅᓯᖏᓐᓅᖓᔪᓄᑦ. 

 

ᐅᖃᖅᑏ, ᓴᖅᑮᕋᖅᑕᖅᓯᒪᓂᑰᒐᒪ ᑕᒪᓐᓇ ᐱᔾᔪᑕᐅᔪᒥᒃ, ᐃᓛᒃ, ᑭᒃᑯᓕᒫᓄᑦ ᑐᓴᐅᑏᑦ ᐊᑐᐃᓐᓇᐅᔪᓐᓇᕋᑦᑕᙱᒻᒪᑕ 

ᓇᑦᑎᓕᒻᒥᐅᑐᑦ. ᐊᒥᐊᖅᑎ ᑕᕝᕙᓂ ᒪᓕᒐᓕᐅᕐᕕᖕᒥ ᓂᓪᓕᐅᑎᒋᓯᒪᒐᒃᑯ. ᑕᐃᔅᓱᒪᓂᖃᐃ ᑭᖑᓪᓕᕐᒥ 

ᐅᖃᐅᓯᕆᓚᐅᖅᓯᒪᔭᕋ, ᐃᖅᑲᐃᑎᑦᓯᓚᐅᖅᑐᖓ ᒥᓂᔅᑕᐃᑦ ᓯᕗᓕᖏᓐᓃᓚᐅᖅᑐᐃᑦ ᐃᖅᑲᓇᐃᔭᖅᑐᐃᑦ, ᑖᒃᑯᐊ 

ᓄᓇᕗᒻᒥᑦ ᐊᑐᐊᒐᖏᓐᓂᒃ ᑕᓪᓕᒪᐃᑦ ᐅᖃᐅᓯᖃᑎᒌᙱᑦᑐᐃᑦ ᐃᓄᐃᑦ ᐅᖃᐅᓯᖏᓐᓄᑦ ᐃᓚᒋᔭᐅᖁᓪᓗᒍ 

ᓇᑦᑎᓕᖕᒥᐅᑦ. 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑕ ᓯᕗᓂᐊᓂ ᑖᓐᓇ ᑕᕝᕗᖓᓚᐅᖅᑎᓐᓇᒍ ᓇᓗᓇᐃᔭᓚᐅᖅᓯᒪᖕᒪᑦ ᐃᒪᓐᓇ ᐃᒪᐃᓕᑦᓱᓂ, “ᑖᒃᑯᐊ 

ᐱᓕᕆᕕᖕᒥ ᓇᑦᑎᓕᖕᒥᐅᑐᑦ ᕿᒥᕐᕈᒍᓐᓇᖅᑕᕗᑦ”, ᑕᐃᒪᐃᓕᓪᓗᓂ. 

 

ᒥᓂᔅᑖ ᐅᖃᕈᓐᓇᖅᐹ ᑕᕝᕙᓂ ᒪᓕᒐᓕᐅᕐᕕᖕᒧᑦ ᖃᓄᐃᓕᖓᓕᕐᒪᖔᖅ ᑖᑦᓱᒧᖔᖓᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᑯᕐᒦᖅᓱᒍᓗ ᑖᓐᓇ ᑕᒪᒃᓱᒥᖓ ᐱᒻᒪᕆᐅᔪᒥᒃ 

ᓇᓗᓇᐃᕆᑦᓯᐊᒥᖕᒪᑦ ᓇᑦᓯᓕᒻᒥᐅᑦ ᐱᓪᓗᒍ. ᐅᖃᖅᑏ, ᑖᒃᑯᐊ ᑭᐳᑦᑎᓕᕆᔩᑦ ᐅᖃᐅᓯᕐᓂᑦ ᐱᓕᕆᕕᒋᔭᕗᑦ, 

ᑐᕌᖃᕋᑦᑕᕐᖓᑕ ᖁᑦᓯᓛᕐᒥᒃ. ᑖᒃᑯᐊ ᑭᐳᑦᑎᕆᔪᒪᖃᑦᑕᕐᓗᑎᑦ ᐱᔨᒃᓯᖅᓱᑎᑦ ᑕᒪᑐᒥᖓ, ᓈᒻᒪᑦᓯᐊᕈᓐᓇᖁᓪᓗᒍᓗ 

ᐱᔭᒃᓴᖏᑦ. ᑕᕝᕙ ᕿᓚᒥᐅᔪᒥᒃ ᐱᓕᕆᒋᐊᖃᕌᖓᑕ ᑖᒃᑯᐊ ᑭᐳᑦᑎᓕᕆᔨᐅᕙᒃᑐᐃᑦ ᐅᖃᐅᓯᖕᓂᑦ, 

ᑕᐃᒎᓯᓕᐅᖅᑏᓪᓗ, ᓄᓇᕗᑦ ᓯᓚᑦᑐᖅᓴᕐᕕᔾᔪᐊᒃᑯᓪᓗ ᑖᒃᑯᐊ, ᐊᓯᖏᓪᓗ ᐱᓕᕆᕝᕖᑦ. ᑕᒪᒃᑯᐊ ᑕᐃᒎᓯᓕᕆᓂᕐᒧᑦ 

ᑭᐳᑦᑎᓕᕆᓂᕐᒧᓪᓗ ᐊᑐᐃᓐᓇᐅᕋᑦᑕᕐᒪ ᓄᓇᓕᖕᓄᑦ ᐊᑐᕈᓐᓇᖁᓪᓗᒋᑦ ᑖᒃᑯᐊ ᑐᓴᐅᒪᔪᓕᕆᓂᕐᒧᑦ ᓈᓚᐅᑏᑦ 

ᑐᓴᐅᑎᒍᑦ ᐅᖃᓕᒫᖅᑕᐅᒑᖓᑕ ᐋᖅᑭᑦᑕᐅᓯᒪᕙᒌᖅᑐᐃᑦ ᓄᓇᓕᖕᓄᑦ ᑐᕌᖓᓲᖑᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ ᑐᒡᓕᐊᓂ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᕐᕕᖕᒥ ᑭᒡᒐᖅᑐᐃᖃᑕᐅᓗᖓ, ᑕᕝᕙᓂ ᐃᓚᐅᒡᓗᖓ 

ᓇᑦᓯᓕᒻᒥ ᑭᒡᒐᑐᖅᑐᒍ ᑲᔪᓰᓐᓇᓚᖓᔪᖓ ᐊᔭᐅᕆᓗᖓ ᑖᒃᑯᐊ ᐃᓚᒋᔭᐅᔪᓐᓇᖁᓪᓗᒋᑦ ᓇᑦᑎᓕᖕᒥᐅᑦ, 

ᐅᖃᓯᕆᔭᖓᑦ.  

 

ᑖᒃᑯᐊ ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᓂᕐᒧᑦ ᑭᐳᑦᑎᓕᕆᔩᑦ ᑐᓵᔨᖏᓐᓂᒃ ᐱᓕᕆᕕᖓᑦ, ᑖᒃᑯᐊ 

ᑲᑎᓪᓗᒋᑦ 30−ᐅᒻᒪᑕ ᐃᓂᒋᔭᐅᔪᐃᑦ ᐃᖅᑲᓇᐃᔮᕆᔭᐅᔪᐃᑦ. ᐊᒻᒪ ᓴᖅᑭᑕᐅᓯᒪᓂᑯᐃᑦ ᔮᓐᓄᐊᕆ 17, 2024−ᒥ 

ᑲᑎᓪᓗᒋᑦ 13−ᖑᔪᐃᑦ ᐃᖅᑲᓇᔮᖑᔪᐃᑦ ᑕᐃᑲᙵᑦ ᐃᓐᓄᒃᓯᒪᓇᑎᒃ ᑐᓵᔨᐅ ᐃᓂᒋᔭᖏᑦ ᐊᒻᒪᓗ 

ᐃᓐᓄᒃᓯᒪᕕᐅᒋᐊᓖᑦ ᐃᓄᒃᑐᑦ ᑖᒃᑯᐊ ᑐᓵᔨᐅᔪᓐᓇᕆᐊᖃᕐᓂᖏᓐᓂᑦ. 

 

ᒥᓂᔅᑕ, ᓇᓗᓇᐃᕈᓐᓇᕋᔭᖅᐹ ᐃᒻᒪᖄ ᐃᓚᖓᓂᒡᓘᓐᓃᑦ ᐃᓐᓄᕈᓐᓇᕋᔭᕐᒪᖔᑦ ᓇᑦᓯᓕᖕᒥᐅᑐᑦ 

ᐃᓐᓄᕈᓐᓇᕋᔭᕆᐊᖓ. ᑕᐃᒪᐃᓕᒍᓐᓇᕐᒪᖔᑦ? ᐅᖃᖅᑏ, ᓇᑯᕐᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓴᑦᓯᐊᕙᐅᓪᓗᓂ. ᐊᔾᔨᒌᙱᑦᑐᐃᑦ 

ᐅᖃᐅᓰᑦ, ᐅᖃᓯᖃᑎᒌᙱᑦᑐᐃᑦ ᐱᒻᒪᕆᐅᖕᒪᑕ ᑲᔪᓰᓐᓇᕈᓐᓇᖁᓪᓗᒋᑦ ᑕᐃᒪᓐᓇ ᓂᓪᓕᐊᔪᓐᓇᕆᐊᑦᓴᖅ 

ᐅᖃᓯᕐᒥᑎᒍᑦ. ᑖᓐᓇ ᐱᒪᕆᐅᒻᒥᖕᒪᑦ ᐊᑐᕆᐊᖃᕐᖓᖅᑎᒍᑦ ᐆᒻᒪᖅᑎᒃᑲᓐᓂᕐᓗᒍ ᑕᒪᓐᓇ ᐅᖃᐅᓯᖅ ᐅᖃᐅᓯᕗᑦ. 

ᑕᐃᒫᒃ ᑭᖑᕚᕆᔭᓄᑦ ᐊᑕᐃᓐᓇᕆᐊᖃᕐᓂᖓᓄᑦ, ᑲᔪᓰᓐᓇᕐᓗᓂ ᐆᒪᐃᓐᓇᕐᓗᓂ. 

 

ᑖᒃᑯᐊᑦᑕᐅᖅ ᐃᑲᔫᑏᑦ, ᐅᖃᐅᓯᓕᕆᓂᕐᒧᑦ ᑖᒃᑯᐊ ᓯᐊᒻᒪᖅᑕᐅᓯᒪᓂᖏᓐᓂᒃ ᑮᓇᐅᔭᓄᑦ ᐃᑲᔫᑏᑦ, ᑖᒃᑯᐊᑦᑕᐅᖅ 

$100.0000.00−ᓂᑦ ᑮᓇᐅᔭᓂᑦ ᓄᓇᓕᒋᔭᖓ ᑐᒃᓯᕋᕐᕕᐅᔪᓐᓇᖅᑐᖅ ᑕᐃᑲᙵᑦ ᓄᓇᓕᖏᖕᓂᒃ. ᓄᓇᓖᑦ 

ᑮᓇᐅᔭᖃᖅᑎᓲᕆᙱᑕᕗᑦ ᑐᓵᔨᓂᒃ, ᐃᓂᖃᖅᑎᔪᓐᓇᕐᓗᒋᑦ ᐃᖅᑲᓇᐃᔭᖅᑎᒥᒃ.  

 

ᑖᓐᓇ ᕼᐊᒻᓚᒃᑯᓪᓕ ᑐᑦᓯᕋᕈᓐᓇᕐᒥᔪᐃᑦ ᐅᕙᒍᑦ ᐃᑲᔫᑎᖏᓐᓂᑦ ᐱᓕᕆᔭᐅᔪᐃᑦ. ᐃᑲᔫᑏᑦ ᑐᑦᓯᕋᕐᕕᐅᔪᓐᓇᖅᑐᐃᑦ 

ᐅᕙᒍᑦ ᐃᑲᔪᖅᓱᖅᑐᑎᒍᑦ. ᐅᕙᖓ ᐅᖃᕈᓐᓇᖅᐳᖓ, ᕿᒥᕐᕈᑲᓐᓂᕈᓐᓇᕆᐊᑦᓴᑦ ᑖᓐᓇ ᐅᑎᕐᕕᒋᓛᕐᓗᒍᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖂᑭᐊᖅ. 

 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᑉ ᐅᖃᖅᑎᑦᓯᔩ, ᐅᖃᕈᒃᑯ ᐊᓐᓂᕆᓪᓗᐊᖅᑕᕋ. ᐱᑉ, ᑖᑉᑯᐊ 

ᑐᓴᒐᑦᓴᑦᓯᐊᕙᐃᑦ ᑐᑭᓯᔭᐅᖃᑦᑕᙱ’ᒪᑕ ᒐᕙᒪᒃᑯᓃᖔᖅᑐᖅ, ᑐᑭᓯᓇᕈᓐᓇᖅᑐᑦ. ᐲᑉ, ᓂᕈᐊᖅᑎᒋᔭᒃᑲ 

ᐊᒃᓱᕉᑎᒋᓪᓗᐊᖅᑕᕋ ᑐᓴᕋᑦᓴᑦᓯᐊᕙᐃᑦ  

ᑖᑉᑯᐊ ᒐᕙᒪᒃᑯᓐᓃᖔᕐᒪᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐱᓕᕆᕖᑦ 2024-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ, 

2024-2025 ᓯᕗᓪᓕᐅᔾᔭᐅᓯᒪᔪᑦ ᐃᒪᐃᓕᖓᔪᖅ; ᐊᑐᓕᖅᑎᑦᑎᓗᑎᒃ ᓄᑖᓂ ᑐᑭᓕᐅᕆᓂᕐᒧᑦ ᐊᑐᐊᒐᖅ. 

 

ᑖᓐᓇᖃᐃ ᒥᓂᔅᑕᕆᐅᔪᖅ ᓇᓗᓇᐃᖅᓯᔪᓐᓇᖅᐸ ᐅᕙᑦᑎᓐᓂᑦ ᖃᓄᐃᓕᖓᓕᕐᒪᖔᑦ ᑕᒪᓐᓇ ᐱᓕᕆᐊᕆᔭᕗᑦ 

ᐱᕐᔪᐊᖑᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᕐᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᑖᒃᑯᐊ ᐱᓕᕆᕕᒃᐳᑦ ᒫᓐᓇ ᕿᒥᕐᕈᓇᒃᐸᓪᓕᐊᔪᖅ ᑐᑭᓕᐅᕆᓂᕐᒧᑦ ᐊᑐᐊᒐᖅ, ᐱᐅᓂᖅᐹᓂᒃ 

ᓴᖅᑭᑎᑦᑎᖃᑦᑕᕈᓐᓇᕐᓂᐊᕐᒪᑕ ᐃᓄᒃᑎᑑᑎᓕᖅᑕᐅᓯᒪᔪᑦ.  

 

ᐊᒻᒪᓗ ᑖᒃᑯᐊ ᑐᑭᓕᐅᕆᔩᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᓐᓂᑦ, 

ᑲᑐᔾᔨᖃᑎᒌᖕᓂᒃᑯᑦ ᑖᒃᑯᐊ ᐱᓕᕆᐊᖃᖃᑦᑕᖅᑐᑦ, ᐋᖅᑭᒃᓱᐃᕙᓪᓕᐊᖃᑦᑕᖅᖢᑎᓪᓗ ᐅᖃᐅᓯᖅᑕᓂᑦ 

ᐊᑐᖅᑕᐅᓂᐊᖅᑐᓂᑦ, ᐊᒻᒪᓗ ᐊᔾᔨᒌᓕᖅᓱᐃᓪᓗᑎᒃ. 

 

ᐅᖃᕈᓐᓇᖅᑐᖓ, ᑖᒃᑯᐊ ᑐᑭᓕᐅᕆᔩᑦ ᒫᓐᓇ ᖃᕆᓴᐅᔭᒃᑯᑦ ᐊᑐᖅᑕᐅᔪᒃᓴᓂᑦ ᐋᖅᑭᒃᓯᓯᒪᓕᖅᑐᑦ. ᑕᐃᒃᑯᐊ 

ᓄᑦᑕᒐᐃᑦ ᐲᖅᑕᐅᓪᓗᑎᒃ ᐊᒻᒪᓗ ᐊᑕᐅᓯᕐᒨᖅᑎᑕᐅᓯᒪᓕᖅᖢᑎᒃ ᑐᑭᓕᐅᕆᐊᖁᔭᐅᔪᑦ.  

 

ᒫᓐᓇ ᑕᐃᒃᑯᐊ ᐊᑐᐊᒐᐃᑦ ᕿᒥᕐᕈᓇᒃᐸᓪᓕᐊᔭᕗᑦ. ᐊᒻᒪᓗ ᑕᐃᒃᑯᐊ ᐱᓯᒪᓕᕈᑦᑎᒃᑯᑦ ᓄᑖᑦ ᐊᑐᐊᒐᐃᑦ 

ᒪᓕᒐᓕᐅᕐᕕᖕᒧᑦ ᓇᓗᓇᐃᕐᓂᐊᖅᑕᕗᑦ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 909 - 6(2): ᒐᕙᒪᑐᖃᒃᑯᑦ ᐃᖅᑲᖅᑐᒐᒃᓴᐃᑦ ᐊᑭᓖᓂᒃᑯᑦ 

ᐊᓄᓪᓚᒃᓯᐊᕆᔭᐅᒍᓐᓃᑲᐃᓐᓇᕐᓂᖏᓐᓄᑦ ᐋᖅᑭᒋᐊᖅᑕᐅᓂᖓ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᕆᔨᒃᑯᑦ ᒥᓂᔅᑕᖓᖕᓄᑦ ᐊᐱᕆᔪᒪᔪᖓ. ᓯᕗᓕᖅᑎᑉ 

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᓇᓗᓇᐃᖅᓯᓚᐅᖅᓯᒪᖕᒪᑦ, ᐊᒻᒪ ᐃᖅᑲᐃᓚᐅᖅᖢᖓ ᐊᕐᕌᓂ ᓴᖅᑭᑦᑐᕕᓃᑦ 

ᓯᕗᓕᖅᑏᑦ ᑲᑎᒪᕐᔪᐊᖅᑎᓪᓗᒋᑦ.  

 

ᐊᒻᒪᓗ ᐱᖁᔭᒃᓴᖅ C−48, ᓇᓗᓇᐃᖅᑕᐅᖃᓯᐅᔾᔭᐅᓚᐅᖅᓯᒪᔪᖅ ᑕᕝᕙᓂ, ᐱᖁᔭᒃᓴᖅ C−48−ᕕᓂᖅ, 

ᐋᖅᑭᒋᐊᖅᓯᔪᒪᖕᒪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᕐᔪᐊᑦ ᐋᖅᑭᒃᓱᖅᑕᐅᓂᖏᑦ ᐊᒻᒪᓗ ᐊᑐᓯᒋᐊᓚᐅᖅᖢᓂ 

ᔮᓐᓄᐊᕆ 4−ᒥ, 2024.  

 

ᐊᓯᔾᔨᖅᑕᑦ ᓄᑖᑦ ᖃᓄᖅ ᐊᒃᑐᐃᓂᖃᕐᓂᐊᖅᐸᑦ ᓄᓇᕗᒻᒥ, ᑖᓐᓇ ᓄᑖᖅ ᓴᖅᑭᑕᐅᓯᒪᓕᖅᑎᓪᓗᒍ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓄᑕᕋᖅ. 

 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

30 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᑖᓐᓇ ᐱᓯᒪᙱᓐᓇᒃᑯ ᒫᓐᓇ. 

(ᑐᓵᔨᑎᒎᓕᖅᑐᖅ) ᖃᐅᔨᒋᐊᓚᐅᕐᓗᒍ ᐅᑎᕐᕕᒋᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒋᐊᓚᐅᕐᓗᓂᐅᒃ ᑭᐅᓛᖅᑕᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, 

ᒥᔅᑕ ᒪᓕᑭ.  

 

ᐊᐱᖅᑯᑦ 910 - 6(2): ᐅᖅᓱᐊᓗᐃᑦ ᐅᓯᒃᑲᖅᑕᐅᒃᑲᓐᓂᕐᓂᖏᑦ ᐊᒻᒪᓗ ᐱᐅᓂᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᑦ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑎ ᐊᐱᖅᓱᕈᒪᔭᕋ ᐅᖅᓱᓕᕆᓂᐅᑉ ᒥᒃᓵᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐅᔭᙳᖅᐸᓪᓕᐊᓕᕐᒪᑦ ᐊᒻᒪᓗ ᐅᒥᐊᕐᔪᐊᑦ ᑎᑭᑦᑕᕐᓂᐊᓕᕐᒥᔪᑦ ᒫᓐᓇᕈᓘᓂᐊᖅᑐᖅ. 

ᑖᓐᓇ ᒥᓂᔅᑕ ᖃᐅᔨᒪᓪᓗᓂ ᓄᓇᓖᑦ ᑖᒃᑯᐊ ᐊᕐᕌᒍᑕᒫᖅ ᐅᖅᓱᐊᓗᒃᑖᖅᑎᑕᐅᖃᑦᑕᕐᒪᑕ.  

 

ᒥᓂᔅᑕ, ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐊᕐᕌᒍᑕᒫᑦ ᒪᐅᙶᖅᑕᐅᖃᑦᑕᖅᑐᑦ ᐅᖅᓱᐊᓗᐃᑦ, 

ᐊᒻᒪᓗ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᑦᑐᐃᓂᖃᕐᓂᐊᕐᒪᖔᑦ ᒫᓐᓇ ᓄᓇᕐᔪᐊᕐᒥ ᐅᖅᓱᐊᓗᐃᑦ ᐊᑭᖏᑦ 

ᐋᖅᑭᒋᐊᖅᑕᐅᑲᓐᓂᕐᓂᐊᖅᐸᓪᓗ ᐊᑭᖏᑦ ᓄᓇᕗᒻᒥ? (ᑐᓵᔨᑎᒎᕉᓐᓂᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᖅᑯᑎᒋᖕᒪᒍ.  

ᐱᓕᕆᕕᒃᐳᑦ, ᐅᖅᓱᐊᓗᓕᕆᔨᒃᑯᓪᓗ 2024−ᒥ ᐅᖅᓱᐊᓗᒃᓴᓂᑦ ᐊᔾᔭᖅᑐᐃᓂᐊᕐᓂᖓᓄᑦ ᐋᖅᑭᒃᓱᐃᔪᒍᑦ. 

 

ᑎᓰᕝᕙ 2023−ᒥ ᐃᓱᓕᓕᖅᑎᓪᓗᒍ ᑕᒫᓃ 135 ᒥᓕᐊᓐ ᖃᓪᓗᑎᓂᒃ ᓂᐅᕕᓚᐅᖅᑐᒍᑦ. ᑕᒫᓂ 2/3−ᓪᓗᐊᖃᐃ 

ᓄᓇᓕᓕᒫᖅ ᑕᑯᓐᓇᕐᓗᒋᑦ ᐊᑐᕐᓂᐊᖅᑕᖏᑦ.  

 

ᐊᒻᒪᓗ ᓂᐅᕕᓚᐅᖅᑎᓪᓗᑕ ᑕᐃᒃᑯᐊ 2/3 ᐅᖅᓱᐊᓗᐃᑦ ᐊᒻᒪᓗ ᐅᐊᓐᓇᖓ ᑎᐊᒃᓯᔅ ᐅᖅᓱᐊᓗᐃᑦ ᐊᑭᖏᑦ ᑕᒫᓂ 

$75−ᖅᑐᓕᓚᐅᖅᑐᑦ ᐊᑭᖓ ᖃᓪᓗᑎ ᐊᑕᐅᓯᖅ. ᑕᖅᑭᐅᓚᐅᖅᑐᒥ $82−ᑐᓕᖅᑐᖅ ᐊᑭᖏᑦ ᖃᑦᑕᐅᔭᖅ ᐊᑕᐅᓯᖅ. 

ᑕᐃᒪ ᐃᓛᒃ ᖁᕕᐊᓇᖅᑐᖅ ᐊᑭᓪᓕᕚᓪᓕᖅᓯᒪᓕᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᐅᖅᓱᖅ ᐊᑭᑦᑐᕐᓂᐊᕋᓱᒋᓕᓚᐅᑲᓵᖅᐸᕋ $75 ᐊᑭᖓ ᖃᓪᓗᑎ.  

 

>>ᐃᒡᓚᖅᑐᑦ 

 

ᓱᓇᐅᕝᕙ ᖃᑦᑕᐅᔭᖅ ᐊᑕᐅᓯᖅ. ᐅᖃᖅᑎᑦᑎᔩ, ᐊᖑᓇᓱᑦᑏᑦ ᐊᒻᒪᓗ ᓇᖕᒥᓂᖃᖅᑎᐅᔪᐃᑦ ᓄᓇᓕᖕᓂ ᐅᖅᓱᒥᒃ 

ᐊᑐᕐᔪᐊᕐᓂᐊᓕᕐᒥᒻᒪᑕ ᐊᐅᔭᒃᑯᑦ ᐅᖅᓱᖅᑐᕐᓇᕐᓂᖅᓴᐅᔮᖃᑦᑕᕐᒪᑦ ᐅᒥᐊᖅ ᐅᖅᓱᖅᑐᕕᔾᔪᐊᖅᑎᓪᓗᒋᑦ ᐊᒻᒪ 

ᐊᐅᓪᓛᑲᑕᑦᑐᐃᑦ ᐊᒥᓲᓂᖅᓴᐅᓂᐊᓕᕐᒥᒻᒪᑕ ᓄᓇᕗᒻᒥ (ᑐᓵᔨᑎᒎᓕᖅᑐᖅ) ᓱᐴᔫᖅᓯᐅᒻᒥᒃ ᐊᑐᖃᑦᑕᕐᓂᐊᕆᓪᓗᑎᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᒪᓐᓇ ᐃᓱᒫᓘᑎᒋᓚᐅᖅᓯᒪᒐᒃᑯ ᐅᖅᓱᐊᓗᒃ ᓱᖁᖅᑕᐅᓯᒪᓂᖓ ᐊᒻᒪᓗ ᓱᕈᖅᓯᒪᓂᖓ 

ᐱᓪᓗᒍ ᓯᖁᒥᔾᔪᑕᐅᖃᑦᑕᕐᒪᑕ ᖃᒧᑕᐅᔭᕐᓄᑦ ᐊᓯᖏᓐᓄᓪᓗ ᑕᒪᑐᒥᖓ ᑕᖅᑭᒥ ᑖᓐᓇ ᒥᓂᔅᑕᕆᔭᐅᔪᖅ ᑐᓴᒐᒃᓴᓂᒃ 

ᓴᖅᑭᑦᑎᓚᐅᕐᒪᑦ ᐅᖅᓱᐊᓗᐃᑦ ᐱᐅᓂᖅᓴᐅᖁᓪᓗᒋᑦ. ᐊᒻᒪᓗ ᖁᔭᓐᓇᒦᖅᖢᖓ ᑖᓐᓇ ᖃᓄᖅᑑᕈᑎᒋᖕᒪᒍ ᑖᔅᓱᒪᑉ 

ᒥᓂᔅᑕᕆᔭᐅᔪᒧᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᑦ ᐱᐅᓯᕚᓪᓕᐅᑏᑦ ᐋᖅᑭᒃᓱᖅᑕᐅᓯᒪᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. $75 ᖃᑦᑕᐅᔭᖅ ᑕᐃᒪᐃᓕᖅᑲᐅᓪᓗᖓ. 

ᐅᖃᖅᑏ, ᑕᐃᒃᑯᐊ ᓄᑖᑦ ᐱᐅᓯᕚᓪᓕᐅᑏᑦ ᐋᖅᑭᒃᓯᒪᔭᕗᑦ ᐱᓕᕆᕕᑦᑎᒍᑦ. ᓄᓇᕗᒻᒥᐅᑦ ᐅᖅᓱᐊᓗᖕᓂᒃ ᐱᐅᔪᓂᒃ 

ᐱᖃᖁᓪᓗᒍ ᐊᒻᒪᓗ ᐱᐅᓂᖅᐹᓂᒃ ᒑᓴᓖᓐᓂᒃ ᓂᐅᕕᖃᑦᑕᖅᑐᒍᑦ. 

 

ᑕᑯᓐᓇᕈᑦᑎᒃᑯᑦ ᑕᐃᒃᑯᐊ ᑲᓇᑕᒥᐅᑕᐅᖃᑎᕗᑦ, ᐊᒻᒪᓗ ᐊᑭᑐᓂᖅᓴᓂᒃ ᐅᕙᑦᑎᓐᓂᒃ ᓂᐅᕕᖅᐸᖦᖢᑎᑦ. 

ᐱᐅᓂᖅᐹᓂᒃ ᐱᖃᖁᔨᔪᒍᑦ ᖃᐅᔨᓴᖅᑕᐅᖃᑦᑕᕐᓗᑎᑦ ᖃᐅᔨᓵᒐᒃᓴᓂᒡᓗ ᐃᓚᙵᐃᖃᑦᑕᕐᓗᑎᑦ 

ᖃᐅᔨᓴᕐᕕᖕᓅᖅᑐᒃᓴᓂᑦ ᐊᒻᒪ ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑎᒍᑦ, ᓇᓗᓇᐃᖅᓯᓚᐅᖅᑐᖓ ᑕᐃᒃᑯᐊ 

ᐊᐱᖅᑯᑎᒃᓴᖃᕈᔅᓯ ᐅᖅᓱᐊᓗᖕᓂᒃ ᓂᐅᕕᖃᑦᑕᖅᑐᑦ ᑖᒃᑯᓄᖓ ᐊᐱᕆᖁᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᕕᐊᓱᑦᑎᐊᖅᐳᖓ ᑖᓐᓇ ᑲᒪᒋᔪᓐᓇᕐᓂᐊᓕᕋᔅᓯᐅᒃ ᐃᓄᐃᑦ 

ᐱᖏᓐᓇᙱᑉᐹᓪᓕᖃᑦᑕᕐᓂᐊᕐᒪᑕ ᖃᐅᔨᒪᔭᐅᑦᑎᐊᓕᕈᓂ ᐅᕝᕙᓘᓐᓂᑦ ᐊᒥᓲᙱᓐᓂᖅᓴᐃᑦ ᑕᐃᒪ ᓱᕋᐃᔾᔨᖃᑦᑕ 

ᐃᓛᒃ, ᓴᓗᒪᔪᒥᒃ ᐃᓪᓕᕆᒃᓯᖃᑦᑕᕆᐊᖃᕐᓂᖓᓂᒃ ᓯᑭᑑᑦ.  

 

(ᑐᓵᔨᑎᒎᓕᖅᑐᖅ) ᐱᕐᔪᐊᖑᔪᖅ ᑖᒃᑯᐊ ᐱᓕᕆᕖᑦ ᐅᖅᓱᐊᓗᓕᕆᔨᖏᑦ ᐃᖅᑲᓇᐃᔭᖃᑎᖃᕆᐊᓖᑦ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᖕᓂᒃ. ᐃᓱᒫᓘᑎᖃᖅᑐᖃᖅᐸᑦ ᐅᖅᓱᐊᓗᐃᑦ ᒥᒃᓵᓄᑦ 

ᐅᖃᐅᓯᕆᔭᐅᑲᐅᑎᒋᖃᑦᑕᕐᓗᑎᑦ ᐱᓕᕆᐊᕆᔭᐅᓕᕐᓗᓂᓗ. ᖃᓄᕐᓕ ᐱᓕᕆᕕᓯ ᑕᒪᑐᒥᖓ ᐱᓕᕆᐊᖃᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒃᐳᑦ ᐅᖅᓱᐊᓗᓕᕆᔨᖓᑦ 

ᑕᒪᒃᑯᓂᖓ ᖃᐅᔨᓴᐃᖃᑦᑕᖅᑐᑦ ᐊᒻᒪᓗ ᑎᑭᑦᑕᕌᖓᑦᑕ ᑐᓚᒃᑳᖓᑦ ᐅᖅᓱᐊᓗᖕᓂᑦ ᐅᓯᔪᑦ 

ᖃᐅᔨᓴᖅᑕᐅᑲᐅᑎᒋᖃᑦᑕᖅᑐᑦ. ᐊᒻᒪ ᓄᑖᑦ ᑖᒃᑯᐊ ᓴᖅᑭᑕᐅᔪᑦ ᐃᓛᓐᓂᓚᐅᓱᖓᖅ ᓄᓇᓕᖕᓂ ᐃᓚᖏᖕᓂ 

ᐅᖅᓱᐊᓗᖕᓄᑦ ᓱᕈᖅᓯᒪᔪᓂᒃ ᐊᑐᓚᐅᖃᑦᑕᕐᒪᑕ. ᐊᑏ, ᓄᓇᕗᒻᒥᐅᑦ ᐅᖅᓱᐊᓗᓕᕆᔨᐅᔪᓂᒃ ᐱᐅᙱᑦᑐᖅᑕᖃᖅᐸᑦ 

ᐅᖃᐅᔾᔭᐅᑲᐅᑎᒋᖃᑦᑕᕐᓕᑦ ᑲᒪᒋᔭᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᓱᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

 

ᐊᐱᖅᑯᑦ 911 - 6(2): ᓯᐊᕐᒪᖅᑎᕆᓂᖅ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓪᓛᓴᒃᑯᓪᓗ ᓄᓇᖅᑲᑎᒃᑲ ᑲᖏᖅᑐᒑᐱᖕᒥᐅᑦ. ᐆᒥᐊ ᓱᓕᔪᓐᓇᑦᑎᐊᕐᓗᓂ 

ᑐᑭᓯᓇᕈᒪᒍᑎᒋᓂᐊᖅᑐᒍᓗ ᐊᐱᖅᓲᑎᒋᔪᒪᔭᕋ ᓯᕗᓕᖅᑎᑎᓐᓄᑦ.  

 

(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᖓ ᓯᕗᓕᖅᑎᖓᓄᑦ. (ᑐᓵᔨᑎᒎᕈᓐᓃᖅᑐᖅ) ᐱᔾᔪᑎᖃᖅᑐᖅ ᐅᓇ 

ᐱᒋᐊᕈᑎᒋᓗᒍᖃᐃ ᖃᖓᕋᑖᖅ ᐊᐱᖅᓱᖅᑕᐅᓚᐅᕐᒥᖕᒪᑦ ᒪᓕᒐᓕᐅᖅᑎᐅᖃᑎᓐᓄᑦ ᐊᕕᓕᒻᒥᐅᒧᑦ. 

ᐊᐱᖅᓲᑎᖃᖅᑐᓂ ᑕᒪᒃᑯᐊ ᒐᕙᒪᒃᑯᑦ ᐊᓪᓚᕝᕕᖃᕐᕕᒋᔭᖏᑦ ᐊᕕᑦᑐᖅᓯᒪᔪᓂᑦ ᓄᓇᓕᓐᓂ. ᑖᔅᓱᒥᖓ 

ᐊᐱᖅᓲᑎᖃᕈᒪᔪᖓ ᐊᔾᔨᒋᙱᑕ ᑕᕝᕗᖓ ᐃᕕᖅᑎᓯᒪᔫᒐᓗᐊᖅ.  

 

ᐅᖃᖅᑏ, ᓯᕗᓕᖅᑎ ᓇᓗᓇᐃᕆᓚᐅᕐᒪᑦ ᑐᓴᖅᑎᑦᑎᓪᓗᓂ ᑕᒪᓐᓇ ᐱᔭᕇᖅᑕᐅᕙᓪᓕᐊᖏᓐᓇᕐᓂᖓᓂᒃ 

ᐅᐱᒍᓲᑎᒋᓪᓗᓂᐅᓪᓗ ᕿᒥᕐᕈᓂᐅ ᓯᒪᔪᖅ. ᐊᕕᑦᑐᖅᓯᒪᑎᑦᑎᓂᖅ ᒐᕙᒪᒃᑯᑦ ᐃᓱᒪᑕᖁᑎᖏᑕ ᐊᓪᓚᕝᕕᖏᖕᓂ. 

 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓐᓂᑯᖓᓄᑦ, ᐅᖃᖅᑏ, ᓄᓇᕗᑦ ᓯᕗᓕᖅᑎᖓ ᓇᓗᓇᐃᕆᔪᓐᓇᖅᐹ ᑕᒪᓐᓇ ᐊᖏᕐᕋᔅᓴᓕᐅᕈᑎᑕᖃᕐᒪᖔᖅ 

ᕿᒥᕐᕈᓂᖃᓚᐅᖅᑎᓪᓗᒋᑦ ᐊᐅᓚᓂᕆᔭᖓ ᐊᕕᑦᑐᖅᓯᒪᔪᐃᑦ ᐃᓂᓪᓚᔅᓯᒪᓂᖓ ᕿᒥᕐᕈᔭᐅᓂᖃᓚᐅᖅᑎᓪᓗᒍ? 

ᓯᕗᓪᓕᖅᐹᒥᒃ ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᑦᑎᐊᕙᒥᒃ ᑐᓂᓯᒻᒪᑦ. ᐄ, ᑖᓐᓇ ᐅᓂᒃᑳᑦ ᐃᓗᐊᓂ ᕿᒥᕐᕈᔭᐅᕙᓪᓕᐊᓯᒪᔪᑦ ᑖᒃᑯᐊ ᐊᕕᑦᑐᖅᓯᒪᔪᑦ 

ᐊᓪᓚᒡᕖᑦ ᐃᖃᓗᐃᑦ ᓯᓚᑖᓃᑦᑐᑦ ᖃᓄᖅ ᐊᐅᓚᓂᕆᖃᑦᑕᖅᓯᒪᔭᖏᑦ ᐊᒻᒪ ᐊᑲᐅᙱᓕᐅᕈᑎᒋᖃᑦᑕᖅᓯᒪᔭᖏᑦ 

ᐃᓗᓕᖏᑦ ᑖᔅᓱᒪᑉ ᑎᓕᐅᖅᑐᓚᐅᕋᒃᑭᑦ ᕿᒥᕐᕈᔭᐅᖁᓪᓗᒋᑦ. 

 

ᐱᖁᔨᕗᖔᕈᑎᖏᑐᐊᖅ ᑕᕝᕙ ᓱᓕ ᕿᒥᕐᕈᓯᒪᙱᓐᓇᑦᑎᒍᑦ ᒐᕙᒪᐅᑎᓪᓗᑕ. ᑭᓯᐊᓂ ᐅᓂᒃᑳᑦ ᐃᓗᐊᓂ 

ᓇᓗᓇᐃᖅᑕᐅᓯᒪᔪᑦ ᑖᒃᑯᐊ ᐊᐱᖅᑯᑎᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᑦᑐᐃᔪᒪᓪᓚᕆᑦᑐᖓ ᑕᒪᒃᑯᐊ ᐃᓛᒃ, ᐱᒋᐊᖅᑎᑎᔾᔪᑕᐅᓯᒪᔪᐃᑦ 

ᐋᖅᑭᒋᐊᖅᑐᔅᓴᖃᖅᑐᖃᖅᑎᓪᓗᒍ. ᐆᒥᖓ ᐊᐅᓚᔾᔭᐃᒃᑲᓐᓂᕈᒪᑦᑕᕋᓗᐊᖅᑯᖓ ᐊᑦᑐᕈᓐᓇᕈᒃᑯ ᐊᑦᑐᕈᓐᓇᕈᕕᐅᒃ 

ᐊᖅᑯᑎᒋᓗᑎᑦ ᓯᕗᓕᖅᑎᐅᓃᑦ ᐱᔾᔪᑎᒋᓪᓗᒍ ᐅᔾᔨᓱᑦᑎᐊᖅᓯᒪᒐᕕᑦ ᐅᔾᔨᓱᖅᓯᒪᒋᓪᓗᑕᑦᑕᐅᖅ. 

 

ᑕᒪᓐᓇ ᒐᕙᒪ ᐃᒫᒃ ᐅᓪᓗᒥᐅᓯᒪᔪᒥᒃ ᐃᓐᓄᔅᓯᒪᙱᑦᑐᐃᑦ ᐃᒻᒪᖃ 2,000-ᒦᒻᒪᑕ. ᑕᒻᒪᕈᒪ ᑖᓐᓇ 

ᓇᓗᓇᐃᑦᑎᐊᕐᓂᐊᖅᑲᑦ.  

 

ᑕᐃᒪᓕ ᑭᒡᒐᑐᖅᑕᒃᑲ ᐅᖅᑯᕐᒥᐅᑕᐃᑦ ᐃᒫᒃ ᐃᖅᑲᓇᐃᔭᕐᕕᔅᓴᖃᕐᓗᑎᑦ ᐱᑕᖃᖃᑦᑕᕐᓗᓂ ᒐᕙᒪᒃᑯᑎᒎᖅᑐᒥᒃ 

ᑮᓇᐅᔾᔭᓴᓐᓇᑦᑎᐊᖅᑐᒥᒃ ᐱᑕᖃᓪᓗᐊᖃᑦᑕᑎᒻᒪᑕ ᐊᓚᒃᑲᐃᕕᐅᓯᒪᖅᑰᖅᑐᒍᑦ ᓲᕐᓗᒃ ᐱᖓᓱᐃᑦ ᓄᓇᓕᕋᓛᓄᑦ 

ᑐᓂᔭᐅᓯᒪᑉᐸᑕ ᐃᒻᒪᖃ ᐊᑕᐅᓯᖅ ᐃᖅᑲᓇᐃᔮᖅ ᐃᖏᕐᕋᔪᖅ. ᑕᐃᒪᐃᓕᖓᔪᖅ. 

 

ᑕᐃᒪᐃᓐᓂᑯᖓᓄᑦ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᑕᒪᒃᑯᐊ ᐃᓂᒋᔭᐅᔭᕆᐊᓖᑦ ᐃᓂᓪᓚᔅᓯᒪᙱᑦᑐᑦ 

ᒐᕙᒪᖃᕐᕕᐅᙱᑦᑑᒐᓗᐊᓂᒃ ᑖᒃᑯᓇᓂ ᐱᓗᐊᖅᑐᖅ ᑭᒡᒐᑐᖅᑕᓐᓂᑦᑕᐅᖅ ᕿᑭᖅᑕᕐᔪᐊᕐᒥ ᑲᖏᖅᑐᒑᐱᒻᒥᓗ ᑕᒪᓐᓇ 

ᑕᑯᓇᒋᐊᕈᓐᓇᕐᒪᖔᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᖏᖃᑎᒋᓪᓗᑎᒍᑦ 

ᒫᓐᓇ ᕿᒥᕐᕈᕙᓪᓕᐊᒐᑦᑎᒍᑦ ᑖᒃᑯᐊ ᐃᓂᓪᓚᑦᑎᐊᖅᓯᒪᙱᑦᑐᑦ ᖃᓄᖅ 

ᐃᓂᓪᓚᑦᑎᐊᒃᑲᓐᓂᕈᓐᓇᕋᔭᙱᒃᑲᓗᐊᕐᒪᖔᑕ  

 

ᐅᖃᖅᑎᑦᑎᔩ, ᑕᐅᑐᒐᖃᐃᓐᓇᖅᐳᒍᑦ ᑖᒃᑯᐊ 60% ᐃᖃᓗᐃᑦ ᓯᓚᑖᓂ ᐃᖅᑲᓇᐃᔮᑦ ᑕᐅᑐᒐᕆᔭᐅᓚᐅᖅᓯᒪᒻᒪᑕ. 

ᕿᒥᕐᕈᑕᐃᓐᓇᕋᑦᑎᒍᑦ 2012-ᒥᓂᑦ ᖃᓄᖅ ᐊᐅᓚᓂᕆᓚᐅᖅᓯᒪᔭᖓ. ᓱᓕ ᕿᒥᕐᕈᕙᓪᓕᐊᑎᓪᓗᑎᒍᑦ ᑭᓯᐊᓂ ᑖᓐᓇ 

ᐃᓱᒫᓘᑎᖓ ᐅᖃᐅᓯᖓ ᑎᒍᑦᑎᐊᕐᓂᐊᖅᐸᕋ ᕿᒥᕐᕈᕙᓪᓕᐊᓂᑦᑎᓐᓂ ᖃᓄᖅ ᑕᒪᒃᑯᐊ ᐊᓪᓇᒡᕖᑦ 

ᐃᓂᓪᓚᐃᓯᒪᑦᑎᐊᕐᓂᙱᒃᑯᑎᑦ ᓇᐅᒃᑯᑦ ᐋᖅᑭᒋᐊᕐᕕᖃᙱᒃᑲᓗᐊᕐᒪᖔᑦᑕ ᐅᕝᕙᓘᓐᓃᑦ ᐊᓯᖏᑦ 

ᕿᒥᕐᕈᕙᓪᓕᐊᑦᑎᐊᕐᓂᐊᕋᑦᑎᒍᑦ. ᑖᓐᓇ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᑉ ᐃᓱᒪᔅᓴᖅᓯᐅᕈᑎᒥᒃ ᑐᓂᓯᒻᒪᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓇ ᑕᐃᒪ ᐊᔾᔨᒋᙱᐊᕐᔪᑦᑕᖓᓂᒃ ᐅᖃᐅᓯᖃᖅᑲᐅᒐᒪ ᑖᓐᓇ ᑐᒋᐊᕐᕕᒋᔪᒪᔭᕋ 

ᒫᓐᓇ ᐃᓕᖕᓄᑦ. ᐅᓇ ᐃᓂᓪᓚᔅᓯᒪᓂᖏᑦ ᓄᓇᕗᒻᒥ ᒪᒃᑯᐊ ᒐᕙᒪᒥ ᑕᕝᕙᙵᑦ ᑎᓕᔭᐅᓯᒪᔪᑦ 

ᐊᓪᓚᕕᑦᑖᖅᑐᖅᓯᒪᔪᑦ ᐃᓱᒪᑕᖃᕐᕕᐅᔪᐃᑦ ᑕᐃᒪ ᐃᖅᑲᓇᐃᔭᖅᑎᓄᑦ ᓯᐊᒻᒪᑦᑐᑎᑦ ᐊᖏᔪᖄᖃᕐᕕᐅᓕᖅᑐᑎᑦ 

ᑐᑦᑕᕐᕕᒋᔭᐅᓪᓗᑎᑦ ᐃᖅᑲᓇᐃᔭᖅᑎᖁᑎᒋᔭᖓᓄᑦ ᒐᕙᒪᐅᑉ ᓄᓇᓕᕋᓛᓃᑦᑐᓂᑦ.  

 

ᑕᐃᒪ ᐅᓇ ᐊᑦᑐᕈᒪᔭᕋ ᐅᖃᐅᓯᕆᓗᒍ ᓲᕐᓗᒃ ᓄᓇᓕᓐᓂ ᓄᓇᓕᖅ ᐊᑕᐅᓯᖅ ᐊᒥᓲᓛᖑᖅᑰᕐᒪᑦ ᐃᖅᑲᓇᐃᔮᔅᓴᐃᑦ 

ᐃᓯᖅᑕᐅᓯᒪᙱᑦᑐᑦ ᐃᖅᑲᓇᐃᔭᕐᕕᐅᙱᑦᑐᑦ. ᐅᓇ ᓄᓇᓕᒃ ᐃᕿᐊᒋᔭᐅᒻᒪᓄᓇ ᐅᐸᑦᑕᐅᒋᐊᔅᓴᖅ 

ᓄᓇᖃᕐᕕᐅᒋᐊᔅᓴᖅ. ᑕᐃᒪᓕ ᑖᓐᓇ ᕿᒥᕐᕈᔭᐅᖃᓯᐅᔾᔭᐅᓯᒪᒻᒪᖔᖅ ᓄᓇᓕᒃ ᐊᖅᑭᔅᓯᒪᓂᖓ 

ᖁᕕᐊᒋᔭᐅᒻᒪᖔᕐᓘᓐᓂᑦ ᓄᓇᒋᔭᐅᓕᕐᓗᓂ ᑕᒪᒃᑯᓄᖓ ᐃᓱᒪᑕᓪᓚᕆᓐᓄᑦ ᐃᖅᑲᓇᐃᔭᕐᕕᐅᖃᑦᑕᕐᓂᐊᖅᑐᓄᑦ. 

ᐊᓪᓛᑦ ᖃᐅᔨᓇᖅᓯᒪᒻᒪᑦ ᐊᒥᓱᐃᑦ ᐃᓪᓗᐃᑦ ᐊᒥᓱᑲᓪᓚᐃᑦ ᐃᓪᓗᐃᑦ ᕿᑲᑐᐃᓐᓇᖅᑐᑦ 

ᐃᖅᑲᓇᐃᔭᖅᑎᔅᓴᖅᑕᖃᖃᑦᑕᙱᓐᓂᑯᖓᓄᑦ ᓄᓇᓕᓐᓂ ᐃᓄᒋᐊᕐᓂᖅᓴᓂ ᒐᕙᒪᕐᕕᐅᔪᓂᑦ. 

 

ᑕᐃᓐᓇ ᑕᕝᕙ ᐊᑦᑐᕈᒪᔭᕋ ᐅᖃᖅᑏ, ᐅᓇ ᓄᓇᓕᒃ ᓲᕐᓗᒃ ᐊᓯᐊᓄᑦ ᓄᓇᓕᓐᓄᑦ 

ᐆᑦᑐᖅᑕᐅᔪᔅᓴᐅᒋᐊᖃᓕᙱᒃᑲᓗᐊᖅᑳ? ᑖᓐᓇ ᐅᔾᔨᕆᓯᒪᕕᐅᒃ, ᑕᑯᓯᒪᕕᐅᒃ ᐃᑉᐱᒋᓯᒪᕕᐅᓪᓗ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᒫᓐᓇ 

ᐃᓂᓪᓚᐃᓯᒪᙱᑦᑎᐊᖅᑐᒍᑦ ᖃᓄᖅ ᐊᓯᔾᔩᓂᐊᕐᒪᖔᑦᑕ ᑕᕝᕙ ᕿᒥᕐᕈᒍᑎᒋᓯᒪᒐᑦᑎᒍᑦ. ᑭᓯᐊᓂ ᐅᖃᕈᓐᓇᖅᐳᖓ 

ᑕᕝᕙᓂ ᐃᒡᓗᕐᔪᐊᕐᒥ ᑐᓴᕐᔪᐊᖅᓯᒪᒐᑦᑕ ᐃᓂᓪᓚᓯᒪᔫᒐᓗᐊᑦ ᓄᓇᓖᑦ ᐊᓯᖏᓐᓂᑦ ᐱᐅᔪᐊᓘᒐᓗᐊᖅ ᐸᐃᑉᐹᒃᑯᑦ 

ᐃᖅᑲᓇᐃᔮᖃᕐᒪᑕᒎᖅ ᑭᓯᐊᓂ ᐃᓐᓄᐃᓯᒪᙱᓐᓂᖏᑦ ᐃᑉᐱᒋᔭᐅᖃᑦᑕᖅᓯᒪᒻᒪᑕ ᑕᕝᕙᓂ. ᑕᒪᒃᑯᐊᕈᔪᐃᑦ ᑕᕝᕙ 

ᑐᓴᖃᑦᑕᖅᓯᒪᕙᕗᑦ.  

 

ᑐᓴᖃᑦᑕᖅᓯᒪᕗᒍᑦ ᐃᓪᓗᐃᑦ ᐃᖅᑲᓇᐃᔭᖅᑎᓄᑦ ᓇᔪᖅᑕᐅᓂᐊᖅᑐᑦ ᐃᓄᖃᙱᑦᑐᑦ ᐊᕐᕌᒍᒐᓴᕐᔪᐊᓄᑦ 

ᐃᖅᑲᓇᐃᔮᑦ ᐃᓐᓄᑕᐅᓯᒪᙱᑦᑐᑦ ᑕᕝᕙᐅᒐᓗᐊᖅᑎᓪᓗᒋᑦ. ᐄ, ᑖᒃᑯᐊ ᑐᓴᖅᓯᒪᔭᕗᑦ ᕿᒥᕐᕈᒍᑎᑦᑕ ᐃᓗᐊᓃᒻᒪᑕ 

ᒫᓐᓇ ᐃᓱᒪᔅᓴᖅᓯᐅᓪᓚᑦᑖᖅᐸᓪᓕᐊᒐᑦᑕ ᖃᓄᖅ ᐃᓂᓪᓚᑦᑎᐊᔾᔮᙱᒃᑲᓗᐊᕐᒪᖔᑦ ᑐᙵᕕᖃᕐᓗᓂ 

ᕿᒥᕐᕈᔭᐅᒋᐅᕐᒪᑦ ᑕᒪᓐᓇ ᐃᖅᑲᓇᐃᔮᑦ ᐊᐅᓚᓂᕆᖃᑦᑕᖅᓯᒪᔭᖏᑦ ᐅᓪᓗᒥᒧᑦ ᑎᑭᖦᖢᒍ 2012-ᒥᓂᑦ ᑭᖑᓪᓕᖅᐹᖅ 

ᕿᒥᕐᕈᔭᐅᓚᐅᖅᓯᒪᒻᒪᑦ.  

 

ᓂᕆᐅᑦᑎᐊᖅᐳᖓ ᑖᓐᓇ ᕿᒥᕐᕈᕙᓪᓕᐊᓕᕋᑦᑎᒍᑦ ᐃᓱᒫᓘᑎᖏᑦ ᑕᒪᒃᑯᐊ ᐃᓂᓪᓚᑦᑎᐊᙱᒃᑲᓗᐊᕐᒪᖔᑕ 

ᐃᖅᑲᓇᐃᔮᑦ ᓯᓚᑎᑦᑎᓐᓃᑦᑐᑦ ᓄᓇᓕᑦᑎᓐᓂ ᓅᑕᐅᒋᐊᕐᓂᐊᕐᒪᖔᑕ. ᒫᓐᓇ ᑭᓱᓕᒫᑦᑎᐊᑦ ᕿᒥᕐᕈᒐᑦᑎᒍᑦ. ᑖᔅᓱᒪᑉ 

ᐊᐱᖅᑯᑎᖓᓄᑦ ᑕᐃᒫᒃ ᑭᐅᒍᓐᓇᑲᐃᓐᓇᖅᐳᖓ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 912 - 6(2): ᐃᓄᓕᒫᑦ ᐅᓗᕆᐊᓇᖅᑐᒦᓐᖏᓐᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒃᑲ ᓱᓕ ᐃᖅᑲᖅᑐᐃᔪᓕᕆᓂᕐᒧᑦ 

ᐊᑦᑕᓇᖅᑕᐃᓕᔪᓕᕆᓂᖅ ᐃᓱᒪᒋᓪᓗᒍ.  

 

ᐅᖃᖅᑎᑦᓯᔩ, ᐊᐅᔭᖅᐸᓪᓕᐊᓂᐊᓕᐊᓕᕐᒥᒻᒪᑦ ᐊᒥᓱᑦ ᓄᓇᓖᑦ ᐊᑦᑕᓇᑦᑐᒦᓐᓂᐅᔭᓕᕐᒥᒻᒪᑕ ᐃᑯᐊᓪᓚᐸᑦᑐᑦ 

ᓇᐹᖅᑐᐃᑦ ᐱᓪᓗᒋᑦ. ᓄᓇᕗᒻᒥᓪᓕ, ᐃᓛᒃ ᐅᐱᕐᖔᖅ ᐅᖅᑰᓯᕙᓪᓕᐊᓂᖓ ᒪᓕᑦᑐᒍ, ᐱᕋᔭᖅᐸᑦᑐᑦ 

ᐅᓄᖅᓯᕙᓪᓕᐊᓲᖑᒻᒪᑕ.  

 

ᖁᔭᓐᓇᒦᑦᑐᒪᓪᓗᒍ ᒥᓂᔅᑐ, ᑐᓴᖅᑎᑦᓯᓚᐅᕐᓂᖓᓄᑦ ᖃᐃᖅᑯᔨᑉᓗᓂ ᐸᓖᓯᒃᑯᓐᓂᑦ ᑲᑎᖃᑕᐅᒐᔭᕐᓗᑕ. 

ᐊᑑᑎᖃᑦᓯᐊᖅᑐᕆᒐᔭᖅᑕᕋ. ᓯᕗᓂᐊᓂ ᐃᖅᑲᖅᑐᐃᔪᓕᕆᔨᐅᓚᐅᖅᑐᒥᑦ ᒥᓂᔅᑕᒥᑦ, ᐸᓖᓯᒃᑯᓪᓗ, ᐃᖃᓗᐃᓪᓗ 

ᒪᓕᒐᓕᐅᖅᑎᖓ ᑲᑎᒪᑎᓪᓗᒋᑦ. ᐊᑏᑐᖅ ᑕᐃᒪᐃᑦᓱᓐᓇᓛᖅᐳᒍᑦ ᐊᐅᔭᒻᒪᕆᓚᐅᖏᓐᓂᖓᓂ, ᐅᑭᐊᒃᓵᖅ 

ᑐᑭᓯᑦᓯᐊᓛᕋᒃᑲ ᑭᓱᑦ ᖃᔪᓯᑦᓯᐊᓚᐅᖅᐸᑦ, ᑲᔪᓯᑦᓯᐊᓚᐅᖏᓚᑦ ᐊᐅᔭᐅᑎᓪᓗᒍ. ᐊᒻᒪ ᐅᓐᓂᖅᓯᐅᒍᓐᓇᕐᓗᖓᓗ 

ᑲᑎᖃᑕᐅᒐᔭᕐᓗᖓ ᒥᓂᔅᑕᒧᑦ. 

 

ᒥᓂᔅᑕ, ᑕᐃᒪ ᑐᙵᓱᑦᑎᑦᓯᒐᒥᒃ ᐃᖅᑲᓇᐃᔭᖅᑏᑦ ᑲᑎᖃᑎᒋᓗᓂᒋᑦ, ᐸᓖᓯᒃᑯᓪᓗ, ᒪᐃᔭᓂᓪᓗ, ᑲᑎᒪᔩᓪᓗ 

ᐃᖃᓗᐃᑦ ᓄᓇᓕᐸᐅᔭᒃᑯᓐᓄᑦ ᖃᐃᖅᑯᔨᓚᐅᕆᕙ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋᖅ. 

 

ᐊᖓᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑕᐃᒪᐃᓯᒪᖏᓚᖓ. 

ᖃᐃᖅᑯᔪᓐᓇᕋᔭᕐᒥᔭᒃᑲᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᓕᐊ ᑭᐅᑦᓯᐊᕐᒪᑦ ᒥᓂᔅᑐ. ᐊᑏᑐᖅ ᑲᑎᒪᔨᖏᑦᑕᐅᖅ 

ᓄᓇᓕᐸᐅᔭᒃᑯᑦ ᖃᐃᓇᔭᖅᐳᑦ. 

 

ᐊᒻᒪ ᒥᔅ ᐳᕉᔅᑐ ᐅᖃᐅᓯᕆᓚᐅᖅᑕᖓᓄᑦ ᐊᑦᑕᓇᑦᑕᐃᓕᓂᖅ ᐱᓪᓗᒍ, ᐃᒥᐊᓗᑉᐸᓐᓂᖅ ᑕᖅᑳᓂ ᐱᓪᓗᒍ. ᒥᔅ 

ᐳᕉᔅᑐ ᐅᖃᓚᐅᕐᒪᑦ ᐊᒥᓱᑎᒍᑦ ᐊᖏᕐᕋᖃᕈᒥᓇᓲᖑᒻᒪᑦ ᐱᐊᑐᕈᒪᕈᑎᓘᓐᓃᑦ ᐊᖏᕐᕋᑎᓐᓂ, ᑕᐃᒪᑦᓱᒪᓲᖑᓪᓗᑕ. 

ᑭᓯᐊᓂ ᑕᒪᒃᑯᐊ ᐊᒥᓱᑦ ᐃᒥᖅᐸᑦᑐᑦ ᒫᓂ ᓯᓚᒥᑐᐃᓐᓇᖅ ᐊᖏᕐᕋᓴᑦᓴᐃᓇᖅᐸᙱᒻᒥᒻᒪᑕ, ᐊᖏᕐᕋᒥᒃ ᓇᒥ 

ᐃᒥᕐᕕᖃᖅᐸᖏᒻᒪᑕ. 

 

ᑕᒪᒻᓇ ᐃᒥᕐᕕᐅᑦᓯᐊᕈᓐᓇᖅᑐᒥᑦ, ᐅᖃᐅᓯᐅᖃᑦᑕᖅᓯᒪᒻᒪᑦ ᒪᓕᒐᓕᐅᕐᕕᒻᒥ ᑕᕝᕙᓂ. ᐄ, ᓇᒥ ᐃᖃᓗᓐᓂ 

ᐃᒥᕐᕕᐅᔪᓐᓇᖅᑐᓂᑦ ᐱᑕᖃᕐᒪᑦ, ᐃᒥᕋᓚᕝᕕᓐᓂᑦ ᑕᐃᔭᐅᕙᑉᐳᑦ ᑕᕝᕙ, ᓂᕆᕝᕖᓪᓗ.  

 

ᑭᓯᐊᓂ ᑕᒪᒃᑯᐊ ᐊᔪᖅᓴᓂᖅᓴᐅᔪᑦ ᐃᒥᐊᓗᒻᒥᑦ ᐊᔪᕈᑎᖃᐅᕐᓗᑎᒡᓗ ᐅᐃᕆᒪᐅᑎᖃᕐᓗᑎᒃ, ᐃᒫ 

ᐃᒥᕐᕕᖃᕈᓐᓇᓲᖑᙱᒻᒪᑕ ᐊᑦᑕᓇᖏᑦᑐᒥᑦ, ᐃᒥᕐᕕᒋᑦᓯᐊᔪᓐᓇᖅᑕᒥᓐᓂᑦ ᐱᑕᖃᖏᓐᓂᖓᓄᑦ. 

 

ᖃᓄᑭᐊᖅ ᐊᔾᔨᒋᖏᑕᖓᓂᑦ ᑕᐅᑐᒍᓐᓇᕋᔭᕈᑉᑎᒍ.  

 

ᐊᐱᕆᓗᖃᐃ, ᑕᕝᕙ ᐃᒥᕐᕕᐅᑦᓯᐊᓂᖅᓴᐅᒍᓐᓇᖅᑐᒥᑦ ᐊᑦᑕᓇᖏᓪᓗᓂ ᐊᖏᕐᕋᖃᙱᑦᑐᓄᑦ, 

ᐅᖃᐅᓯᐅᖃᑦᑕᖅᓯᒪᒻᒥᒪᑦ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᐊᐱᖅᑯᑎᒐ. (ᑐᓵᔨᒃᑯᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋᖅ. 

 

ᐊᖓᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐃᓕᑕᕆᑉᓗᑎᒍ ᐃᖅᑲᖅᑐᐃᔪᓕᕆᔨᒃᑯᑦ 

ᐱᓇᓱᖃᑎᖃᕆᐊᖃᕐᒪᑦ ᐊᑦᑐᐊᖃᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᑭᖑᓪᓕᖅᐹᕆᓗᒍ ᐃᓚᒋᐊᕈᑎᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᔅᑐ ᐳᕉᔅᑐ ᐅᖃᖅᑲᐅᔮᓄᓪᓗ ᐅᖃᒃᑲᓐᓂᕈᒪᓪᓗᖓ. ᑕᒪᒃᑯᐊ 

ᐱᕋᔭᓕᖅᑭᑉᐸᑦᑐᑦ ᐱᔾᔪᑕᐅᕙᑦᑐᑦ ᐃᒥᐊᓗᒻᒧᑦ, ᖃᓄᐃᕈᑎᖃᖅᐸᑦᑐᓄᑦ ᒪᓕᒐᖃᖅᑎᑕᐅᓯᕙᒻᒪᑕ. 

 

ᑖᒻᓇ ᑲᓇᑕᒥ ᐃᖅᑲᑐᐃᔪᓕᕆᔨᒃᑯᓐᓂᑦ ᓄᑖᖑᕆᐊᖅᑕᐅᓪᓚᕆᑯᓪᓗᒋᑦ, ᐱᕚᓪᓕᔭᐅᖁᓪᓗᒋᓪᓗ 

ᐃᒥᖃᑦᑕᖁᔭᐅᙱᑦᑐᑦ ᑕᒫᓂ ᐃᖃᓗᓐᓂ.  

ᐊᐱᖅᑯᑎᓐᓅᕐᓗᖓ ᑭᖑᓪᓕᖅᐹᒧᑦ, ᑕᐃᒪ ᒥᓂᔅᑐ, ᑖᓐᓇ ᒪᓕᒐᓕᕆᕐᔪᐊᕆᔭᐅᔪᓂ ᓄᓇᕗᒻᒥ, ᑖᓐᓇ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᐱᖁᔭᖅ ᐃᒥᑦᓯᐊᕐᕕᖃᕈᓐᓇᕐᓂᕐᒧᑦ, ᐃᒥᕋᓚᕝᕕᐅᖏᑦᑐᒥᑦ, ᓂᕆᕝᕕᐅᖏᑦᑐᒥᑦ. 

ᐊᑐᖅᑕᐅᔪᓐᓇᕋᔭᕐᒪᖔᑦ ᐃᒥᐊᓗᓕᕆᓂᐅᑉ ᐱᖁᔭᐅᑉ ᐊᑖᓂ. ᐅᕝᕙᓘᓐᓃᑦ ᐱᔭᒃᓴᖃᖅᐸᑦ, ᓴᙱᓂᖃᖅᐸᓪᓗ 

ᑕᒪᒃᑯᐊ ᐃᒥᐊᓗᓕᕆᓂᕐᒧᑦ ᐅᐊᑦᓯᔨᐅᕙᑦᑐᑦ ᐱᓪᓗᒋᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋᖅ. 

 

ᐊᖓᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ, ᐄᓛᒃ 

ᖃᓄᐃᓐᓇᖏᑦᑐᒦᑦᑐᐃᓐᓇᐅᔭᕆᐊᖃᖅᑐᐃᓐᓈᓘᒐᑦᑕ. ᑕᒪᒃᑯᐊ ᐃᑉᐱᒋᑦᑎᐊᕐᒥᔭᒃᑲ ᐃᓱᒫᓘᑎᒋᔭᖏᑦ. 

ᓇᒥᑐᐃᓐᓇᖅ, ᑕᒫᓂᑐᐃᓐᓇᐅᖏᑦᑐᖅ ᐃᖃᓗᓐᓂ, ᓇᒥᑐᐃᓐᓇᑦᑎᐊᖅ ᖃᓄᐃᓐᓇᖏᑦᑐᒥᑦᑕᕆᐊᖃᕋᑦᑕ. ᐊᒻᒪ, 

ᐋᒐᔮᖅᑐᑦ ᓇᒥᑐᐃᓐᓈᖃᑦᑕᓕᕐᒪᑕ, ᑕᒫᓂᑐᐃᓐᓇᐅᖏᒻᒥᔪᖅ ᐃᖃᓗᓐᓂ, ᓄᓇᓕᕋᒫᓐᓂᑦᑕᐅᖅ 

ᑕᐃᒪᐃᑦᑐᐃᓐᓇᒻᒪᑕ.  

 

ᑭᓯᐊᓂ ᑕᐃᓐᓇ ᐊᐱᖅᑯᑎᒋᔭᖓᑦ, ᑕᑯᓇᒃᑲᓐᓂᕈᓐᓇᕋᔭᖅᑕᕗᑦ, ᐱᓕᕆᖃᑎᖃᕐᓗᑕᓗ ᐱᑕᖃᕈᓐᓇᕋᔭᕐᒪᖔᖅ 

ᑕᐃᑦᑐᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒻᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 913 - 6(2): ᒐᕙᒪᑐᖃᒃᑯᑦ ᐃᖅᑲᖅᑐᒐᒃᓴᐃᑦ ᐊᑭᓖᓂᒃᑯᑦ 

ᐊᓄᓪᓚᒃᓯᐊᕆᔭᐅᒍᓐᓃᑲᐃᓐᓇᕐᓂᖏᓐᓄᑦ ᐋᖅᑭᒋᐊᖅᑕᐅᓂᖓᓄᑦ ᕿᒥᕐᕈᓂᖏᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᖃᕈᒪᓪᓗᖓ ᓯᕗᓕᖅᑎᒧᑦ. ᐅᖃᖅᑎᑦᓯᔩ, ᓄᓇᕗᒻᒥ 

ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᓚᐅᖅᑎᓪᓗᒋᑦ ᐱᕙᓪᓕᐊᔪᒃᑯᑦ ᓴᖅᑭᑕᐅᔪᒻᒪᑦ, “ᐸᕐᓇᐅᑎᖃᔨᖏᑦ ᓯᕗᓕᖅᑎᐅᑉ, 

ᐱᖁᔭᒃᓴᓪᓗ ᐊᑦᑐᖅᑕᐅᒐᔭᕐᓂᖏᑦ ᓄᓇᕗᑦ”.  

  

ᑕᐃᒪ ᐅᖃᖅᑐᒍᑦ, ᑖᓐᓇ ᐃᓪᓗᒨᖅᑕᐅᓯᒪᓕᕐᒪᑦ. ᕿᒥᕐᕈᒍᓐᓇᖅᓯᓂᐊᓕᖅᐳᖓ ᐊᑐᓕᖁᔭᐅᓯᒪᔪᓂᑦ ᖃᓄᖅ 

ᐊᑦᑐᐃᓂᖃᕐᓂᐊᕐᒪᖔᑦ ᓄᓇᕗᒻᒧᑦ, ᐱᓗᐊᖅᑐᒥ ᐃᓄᓐᓄᑦ ᐊᒃᓱᕈᓐᓇᑐᐃᓐᓇᕆᐊᓕᓐᓂᓪᓗ. ᒐᕙᒪᑐᖃᒃᑯᑦ 

ᒪᓕᒐᖓᑦ ᑕᖅᑮᑦ ᐊᕐᕕᓂᓖᑦ ᐊᑐᖅᑕᐅᓕᕐᒪᑦ. ᐊᒻᒪ ᕿᒥᕐᕈᓯᒪᓕᖅᐸᑦ, ᕿᒥᕐᕈᓯᒪᓕᕈᑦᓯ ᖃᖓᒃᑯᑦ 

ᐃᓪᓗᒨᖅᑕᐅᓛᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ, 

ᐅᑎᕐᕕᒋᒻᒪᒍ. ᖃᐅᔨᒪᓗᖓ, ᑖᓐᓇ ᒥᓂᔅᑕᐅᔪᖅ ᐃᖅᑲᖅᑐᐃᔪᓕᕆᔨᒃᑯᓐᓂᑦ ᑐᓴᕈᑎᕆᓂᕋᖅᑐᒎᓛᖅᑲᐅᒻᒪᑦ. 

ᑕᐃᑉᓱᒪᓂᓗ ᐃᖅᑲᖅᑐᐃᔪᓕᕆᔨᒃᑯᑦ ᖃᐅᔨᒋᐊᕐᕕᒋᔪᑲᒃᑭᑦ, ᑖᒃᑯᐊ ᐊᓂᑎᑦᓯᒍᓐᓇᐅᑎᐅᓲᒧᓪᓗ ᐅᖃᐅᓯᐅᑎᓪᓗᒍ, 

ᐱᓕᕆᓪᓗᑕ. ᑕᐃᒪᖓᓂᓪᓗ ᑐᓴᕋᑦᓴᖃᓚᐅᖅᑎᓪᓗᑕ. ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᑦ ᐃᑉᐱᒍᓱᒋᐊᖁᓚᐅᕋᒃᑯ, 

ᐊᐱᖅᑯᑏᑦ ᑐᓴᕈᑎᐅᑎᓪᓗᒍ ᑕᐃᒪᐃᓕᖓᓚᕿᓚᐅᖅᐳᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᑐᓴᖅᑎᕈᑎᐅᓂᕋᖅᑕᐅᕗᖅ. ᒪᒥᐊᓇᖅ. ᐊᐱᖅᑯᑎ 

ᑐᓴᖅᑎᑦᓯᒍᑎᐅᓪᓗᓂᐅᔾᔭᖏᑦᑐᖅ. ᐊᐱᖅᑯᑎᐅᓵᖅᑐᕐᓕ ᐃᒫᖔᖅ. ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑐᑭᓯᑉᓗᖓ ᓯᕗᓕᖅᑎ 

ᐃᒪᐃᖁᔨᔾᔪᓴᐅᔪᒥᓂᐅᒐᓗᐊᖅ ᐃᖅᑲᖅᑐᐃᔪᓕᕆᔨᒃᑯᓐᓂᑦ. ᑭᓯᐊᓂ ᑲᓇᑕᐅᑉ ᐊᖓᔪᖅᑳᖓ ᐅᖃᔪᒻᒪᑦ, 

ᐅᐸᓗᖓᐃᖅᐸᓪᓕᐊᓂᐊᕐᒪᑦ ᕿᒥᕐᕈᓪᓚᕆᓪᓗᓂ. ᑐᑭᓯᒍᓐᓃᕋᒪ, ᓱᒻᒪᑦ ᑭᐅᔭᐅᖏᒻᒪᖔᑦ. ᕿᒥᕐᕈᓯᒪᕚᑦ? 

ᐊᐱᖅᑯᑎᑐᐃᓐᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑐ ᐸᐅᓗᓯ ᐊᕿᐊᕈᖅ. 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐃᓕᑕᖅᓯᒻᒪᑦ. ᑕᐃᑉᓱᒪᓂ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᐱᓕᕆᐊᒃᓴᕆᓕᔪᒻᒪᒍ. ᑕᑯᓇᓕᐊᓐᓂᔾᔪᒃ ᑖᓐᓇ ᒪᓕᒐᖅ 

ᒐᕙᒪᑐᖃᒃᑯᑦ ᐃᓚᒋᓗᒋᑦ, ᑖᓐᓇ ᐱᓕᕆᖃᑎᖃᖅᑐᓂ. ᑖᓐᓇ ᐃᓱᒫᓘᑕᐅᓯᒪᔪᑦ ᓄᓇᕗᒻᒥᑦ ᑐᓴᖅᑕᐅᒐᔭᖁᓪᓗᒋᑦ. 

ᐃᓛ, ᐅᐱᒋᓚᐅᑦᑕᓐᓂᑦ. ᐊᒻᒪ ᐱᒻᒪᕆᐅᖅᑰᒥᒻᒪᑦ. ᐊᐱᖅᑯᑎᐅᔪᖅ ᑐᓴᕈᑎᐅᓂᕋᖅᑕᐅᖅᑲᐅᓯᒪᓂᖓ ᓈᓚᓪᓗᒍ, 

ᐊᒻᒪ ᖃᓄᖅ ᕿᒥᕐᕈᓂᐅᓛᖅᑐᖅ ᑐᑭᓯᓛᕋᑉᑎᒍ, ᑭᓱᓪᓗ, ᑭᓱᒥᑦ ᑐᓴᕋᑦᓴᕋᑦᓴᖃᕐᓂᐊᕐᒪᖔᑕ ᑖᓐᓇ 

ᐱᖁᔭᒃᓴᐅᓇᔭᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐃᓚᒋᐊᕈᑏᑦ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒐᓕ, ᑐᓴᖅᑎᑦᓯᒍᑎᐅᓂᕋᖅᑲᐅᔭᕋ 

ᕿᒥᕐᕈᓂᕐᒨᓕᖓᖅᑲᐅᖏᑦᑐᖅ. ᑭᓯᐊᓂ ᐊᓯᔾᔨᕈᑎᐅᔪᓂᑦ ᐱᖁᔭᕐᒥ ᐊᓯᔾᔨᕈᑎᐅᓇᓱᑦᑐᒧᑦ. 

ᐊᔾᔨᒋᖅᑲᐅᖏᑦᓯᐊᖅᑕᖓ. ᐅᖃᕈᓐᓇᖅᑲᐅᔭᕋᓗᐊᕋᓕ ᐱᕕᖃᖅᑎᑕᐅᖅᑲᐅᒍᒪ.  

 

ᑖᓐᓇᓕ ᓯᕗᓕᖅᑎ ᐅᖃᓚᐅᖅᓯᒪᒻᒪᑦ ᐱᕙᓪᓕᐊᔪᒃᑯᑦ, ᑎᓕᓯᓛᕋᒥᒎᖅ ᕿᒥᕐᕈᓂᖃᖅᑎᑦᓯᓗᓂ. 

ᐅᑎᕐᕕᒋᒐᔭᕋᓗᐊᕋᒥᒋ ᒥᓂᔅᑕᐅᖃᑎᓂ, ᐊᐱᖅᑯᑎᐅᓯᒪᔪᖅ ᐱᓕᕆᖑᒻᒪᖔᑦ. ᑖᓐᓇ ᐱᖁᔭᒃᓴᒥᑦ ᓄᑖᖑᕆᐊᕆᓂᖅ 

ᕿᒥᕐᕈᓂᒻᒪᕆᒃ ᐱᐊᓂᑦᑕᐅᓚᐅᖅᐸ? ᐊᐱᖅᑯᑎᐅᕗᖅ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒧᑦ ᓯᕗᓕᖅᑎ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᕕᖓ ᒪᓕᒐᓕᕆᔨᒃᑯᑦ, 

ᐱᓕᕆᖃᑎᒋᓚᐅᖅᑕᒃᑲ, ᓄᓇᕗᒻᒥᐅᑕᐃᑦ ᐃᓱᒫᓗᒋᔭᖏᑦ ᑲᒪᒋᔭᐅᑯᓪᓗᒌᑦ. ᑖᒃᑯᐊᓗ ᐊᑦᑐᖅᑕᐅᓂᕆᓂᐊᖅᑕᖏᑦ 

ᓄᓇᕗᒻᒥᐅᑕᐃᑦ ᐃᓱᒪᒋᔭᐅᒋᐊᖁᓪᓗᒋᑦ, ᐅᖃᐅᓯᐅᓕᖅᑎᓪᓗᒋᑦ ᒐᕙᒪᑐᖃᒃᑯᓐᓂᑦ.  

 

ᑖᒃᑯᐊ ᐃᓗᓕᖏᑦ ᑐᔅᓯᕌᖏᑦ ᐱᓕᕆᖃᑎᒌᓯᒪᓂᕆᔭᒃᑲ ᑖᔅᓱᒪ ᒪᓕᒐᓕᕆᔨᒃᑯᑦ ᐱᓕᕆᕕᖓᓂ. ᑐᓂᓯᒪᒐᒃᑯᐃᓛᒃ 

ᑕᒪᓐᓇ ᒪᓕᒐᓕᕆᔨᒃᑯᓐᓄᑦ ᐱᓕᕆᐊᖑᖁᓯᒪᓪᓗᒍ, ᒐᕙᒪᑐᖃᒃᑯᓐᓂᑦ ᐱᓕᕆᖃᑎᖃᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐱᕕᖓ ᐃᓱᓕᒻᒥᒻᒪᑦ. 7ᖓ, ᑎᑎᖅᑲᖅᑎᒍᑦ 

ᐊᐱᖅᑯᑏ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 008 - 6(2): ᒥᓂᔅᑕᐃᑦ ᐃᖅᑲᓇᐃᔮᒥᒍᑦ ᐊᒻᒪᓗ ᐊᖏᕐᕋᖃᑦᑕᕐᓂᖏᓐᓄᑦ 

ᐊᐅᓪᓚᖃᑦᑕᕐᓂᖏᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᕋᖅᓯᒪᔪᖁᑎᒐ ᐊᐱᖅᑯᑎᒐ ᓯᕗᓕᖅᑎᒧᑦ 

ᑐᕌᖓᙳᓱᒻᒪᑦ. ᐱᔾᔪᑎᖃᖅᑐᓂᓗ ᒥᓂᔅᑕᐅ ᐊᐅᓪᓚᕐᓂᕆᖃᑦᑕᖅᑕᖓᓂ ᐃᖅᑲᓇᐃᔭᖅᑐᓂ, ᐊᖏᕐᕋᒧᓪᓗ 

ᐊᐅᓪᓚᕐᓂᕆᖃᑦᑕᖅᑕᖏᓐᓂᑦ. ᐊᐱᖅᑯᑎᖃᕋᒪ ᓯᕗᓕᖅᑎᒧᑦ.  

 

1. ᓯᕗᓕᖅᑎ ᐊᒻᒪ ᒥᓂᔅᑕᐃᑦ ᑲᑎᒪᔨᖏᑦ ᐃᖅᑲᓇᐃᔮᓂ ᐱᔾᔪᑎᒋᓪᓗᒍ ᐃᖏᕐᕋᔭᓚᐅᖅᐸᑦ ᔭᓄᐊᕆ 1, 2024-

ᒥᑦ ᒪᐃ 30, 2024-ᒧᑦ ᑎᑭᖢᒍ? 

 

2. ᐊᑐᓂ ᐃᖏᕐᕋᔭᖕᓃᑦ ᖃᔅᓯᕌᓚᐅᖅᐸᑦ, ᖃᓄᖅ ᐊᑯᓂᐅᑎᒋᓚᐅᖅᐸ, ᐃᖏᕐᕋᔭᖕᓂᖏᑦ ᓇᒧᓐᖓᐅᓚᐅᖅᐸ 

ᐊᒻᒪ ᑭᓱᒥᒃ ᐱᔾᔪᑎᖃᓚᐅᖅᐸᑦ ᐊᑐᓂ ᐃᖏᕐᕋᔭᖕᓂᐅᔪᑦ? 

 

3. ᐊᑐᓂ ᐃᖏᕐᕋᔭᖕᓂᕐᓂ ᑭᒃᑯᑦ ᐃᓚᐅᓚᐅᖅᐸᑦ? 

 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

4.  “ᐊᖏᕐᕋᒥ ᐃᖏᕐᕋᔭᖕᓂᖅ” ᖃᓄᖅ ᑐᑭᑖᖅᑎᑕᐅᓯᒪᕙ ᓄᓇᕗᑦ ᒐᕙᒪᒃᑯᑦ ᒪᓕᒐᖏᓐᓂ ᐅᑯᓇᓂ ᒥᓂᔅᑕᐃᑦ 

ᐃᑲᔫᓯᐊᖏᑦᑕ ᐊᑐᐊᒐᖏᑎᒍᑦ, ᖃᔅᒥᐊᖅᓴᖅ:ᑎᒃ ᐃᖏᕐᕋᔭᓚᐅᖅᐸᑦ ᔭᓄᐊᕆ 1, 2024 ᐊᒻᒪ ᒪᐃ 30, 2024 

ᐊᑯᓐᓂᖏᓐᓂ, ᐃᖏᕐᕋᔭᖕᓂᐅᓚᐅᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᖃᓗᖕᓂ ᓄᓇᖃᓐᖏᑦᑐᓄᑦ? 

 

5. ᐊᑐᓂ ᐃᖏᕐᕋᔭᖕᓃᑦ ᐅᓪᓗᖏᑦ ᑭᓲᓚᐅᖅᐸᑦ ᐊᒻᒪ ᖃᓄᖅ ᐊᑯᓂᐅᑎᒋᓚᐅᖅᐸᑦ? 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 8, ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᒥᓂᕐᓄᑦ, 9, ᒪᑐᐃᖅᓯᔾᔪᑎᓄᑦ 

ᑭᐅᔾᔪᑏᑦ, ᓈᓴᐅᑎᓕᒃ 10, ᐊᑎᓕᐅᖃᑎᒌᔅᓯᒪᔪᑦ, 11, ᑭᐅᔾᔪᑏᑦ ᐊᑎᓕᐅᖃᑎᒌᔅᓯᒪᔪᓄᑦ, 12ᔭ, ᐅᓂᒃᑳᖏᑦ 

ᑲᑎᒪᔨᕋᓛᑦ, ᑲᑎᒪᔨᕋᓛᖑᑲᐃᓐᓇᑐᓪᓗ ᐱᖁᔭᔅᓴᐃᑦ ᐊᓯᖏᓪᓗ ᐱᓪᓗᒋᑦ, 13ᖓ, ᑎᑎᖅᑲᕐᓂ ᓴᖅᑭᖅᑎᕆᓂᖅ 

ᑲᑎᒪᕐᔪᐊᕕᒻᒧᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 288 - 6(2): ᐅᖃᖅᑎᐅᑉ ᑎᑎᕋᖅᓯᒪᔪᖁᑎᖏᑦ ᒪᓕᒐᖅᑎᒍᑦ ᓴᖅᑭᑕᐅᒋᐊᓕᓐᓂᒃ 

(ᐅᖃᖅᑎ) 

ᖁᔭᓐᓇᒦᒃ, ᐊᑕᐅᓯᕐᒥᑦ ᓴᖅᑭᕋᑦᓴᖃᖅᑐᖓ. ᑖᓐᓇ ᑎᑎᕋᖅᓯᒪᔪᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔭᕆᐊᖃᖅᓯᒪᔪᐃᑦ 

ᒪᓕᑦᑐᒋᑦ. ᓴᖅᑭᖅᑕᐅᓯᒪᖏᑦᑐᐃᑦ ᓱᓕ. ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᑦᓱᑎᒃ ᐱᖁᔨᕗᖔᕈᑎᑕᖃᕐᓂᐊᕐᒪᑦ. ᑲᑎᒪᔾᔪᑎᒃᓴᖅ 15ᖓ. ᑎᑎᖅᑲᓂᒃ 

ᓴᖅᑭᖅᑎᕆᓂᖅ. ᒥᔅᑐ ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 289 - 6(2): ᑎᑎᖅᑲᐃᑦ ᐱᔾᔪᑎᓖᑦ ᓇᒥᑐᐃᓐᓈᓗᒃ ᐋᖓᔮᖅᑐᖃᖃᑦᑕᕐᓂᕐᒧᑦ 

ᐊᒻᒪᓗ ᐃᒥᐊᓗᑦᑐᖃᑦᑕᕐᓂᖅ ᐃᖃᓗᓐᓂ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐ ᑕᐃᒪ, ᒪᓕᒐᓕᐅᖅᑎ ᐳᕉᔅᑐ ᐅᖃᖅᓯᒪᒻᒪᑦ, 

ᐃᑉᐸᔅᓴᖅ ᐃᖃᓗᐃᑦ ᒪᓕᒐᓕᐅᖅᑎᖏᑦ ᐊᔾᔨᖏᓐᓂᑦ ᐱᑎᑕᐅᓚᐅᕐᖓᑕ ᑎᑎᖅᑲᕐᒥᑦ ᒪᐃᔭᒦᙶᖅᑐᒥᑦ, 

ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᓪᓗ ᒥᓂᔅᑕᖓᓄᑦ. 

 

ᑎᑎᖅᑲᕐᒥ ᑕᐃᓐᓇ ᑭᐅᔾᔪᑎ ᐅᖃᓚᐅᖅᑐᖅ, ᑳᓪ ᓯᐊᐳᑦ ᐱᖁᔨᕗᖔᕈᑎᓕᐊᒥᓂᖓᓂᒃ ᐅᖃᐅᓯᖃᖅᑐᑎᒃ, 

ᑲᔪᓯᑎᑕᒥᓂᐅᔪᒥᑦ. 

 

ᐱᖁᔨᕗᖔᕈᑎ ᓄᓇᕘ ᒐᕙᒪᖓᓂᑦ ᐱᓕᕆᐊᖃᕆᐊᖃᖁᔨᓪᓗᑎᒃ ᓄᓇᓕᒻᒥ ᐊᑦᑕᓇᖅᑐᓕᕆᓂᕐᒥᑦ. 

ᒪᓕᒐᓕᐅᕐᕕᒻᒧᑦ ᑖᓐᓇ ᓴᖅᑭᖅᑲᕋ.  

 

ᐊᒻᒪᓗᑦᑕᐅᖅ ᒥᓂᔅᑑᔪᖅ, ᑲᒪᔨᐅᔪᐃᑦ ᑭᐅᔾᔪᑎᖏᓐᓂᑦ ᑖᔅᓱᒧᖓ ᒪᓕᒐᓕᐅᕐᕕᒻᒨᖅᓯᖁᔨᓛᕐᒥᔭᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᑎᕆᓂᖅ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᒪᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑐ ᒪᓕᑭ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 036 - 6(2): ᓄᖅᑲᖓᑯᑖᕐᓂᖅ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᕿᑭᖅᑖᓘ 

ᓂᒋᐊᓄᑦ. 



ᐅᓪᓗᑐᐃᓐᓇᖅ, ᒪᐃ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᓪᓗᑎᒃ ᒪᓕᒐᖅ ᓈᓴᐅᑎᓕᒃ 3, ᑖᓐᓇ ᖃᑎᒪᕐᔪᐊᕐᕕᒃ ᐱᔭᕇᖅᑲᑦ ᐃᔅᓯᕙᓂᕆᔭᖓᓂ ᒫᓐᓇ ᓄᖅᑲᖓᙳᓱᒻᒪᑕ 

ᑎᓴᒻᒥᕈᕋᓱᐊᕐᓂᖓᓂ ᐆᒃᑑᕝᕙ 24, 2024. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. ᓇᒻᒪᓴᖅᑐᐃᑦ. 

 

ᐃᓚᖏᑦ ᒪᓕᒐᓕᐅᖅᑏᑦ : ᓈᒻᒪᓴᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ ᑲᔪᓯᔪᖅ. 17ᖓ, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ, 18ᖓ ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ, 19ᖓ ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᑦ 

ᐱᖁᔭᔅᓴᕐᓂᖅ ᐊᓯᖏᓐᓂᓪᓗ ᐱᓕᕆᐊᔅᓴᓂ.  

 

ᐱᓕᕆᐊᔅᓴᖃᙱᑦᑐᐃᑦ ᑲᑎᒪᑐᐃᓐᓇᓂᕐᒥ ᒫᓐᓇ. 20ᖓ, ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. 

ᐅᓂᒃᑳᖅᓴᖅᑕᖃᖏᑦᑐᖅ ᒫᓐᓇ. ᑲᑎᒪᔾᔪᑎᔅᓴᖅ 21, ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐱᑕᖃᖏᒥᒻᒪᑦ.  

 

ᑎᑎᕋᖅᑏ, ᖃᐅᔨᒋᐊᕈᓐᓇᑮᑦ ᑲᒥᓯᓇ ᐊᑐᐃᓐᓇᐅᓕᕐᒪᖔᖅ ᐅᕗᖓ ᑲᑎᒪᕐᔪᐊᕕᒻᒧᑦ 

ᐱᙳᑎᑦᑎᔭᖅᑐᕈᓐᓇᖅᓯᒻᒪᖔᖅ ᒪᓕᒐᒃᓴᓂᑦ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᐄᕙ ᖃᒪᓂᖅ ᐋᕆᐊᒃ: ᒪᓕᒐᓕᐅᖅᑎᑦ ᐃᖏᓪᓗᓯ. ᖁᔭᓐᓇᒦᒃ.  

 

ᑕᐃᒪ ᓄᓇᕗᒻᒧᑦ ᑲᒥᓯᓇᐅᑎᒡᓗᖓ ᖁᕕᐊᓱᒻᒪᕆᑉᐳᖓ ᑖᒃᑯᐊ ᐱᖁᔭᒃᓴᑦ ᐱᖁᔭᒃᓴᙳᖅᑎᑦᑐᓐᓇᕐᓂᐊᕋᒃᑭᑦ: 

 

 ᐱᖁᔭᒃᓴᖅ 38, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑕ ᐊᐅᓚᔾᔪᑏᑦ ᒪᑭᒪᐅᑎᓪᓗ ᐱᖁᔭᕐᔪᐊᖓ ᓈᓴᐅᑎᓕᒃ 2, 

2023-2024;  

 ᐱᖁᔭᒃᓴᖅ 41, ᒥᑭᔫᑎᑦ ᐱᖁᔭᕐᔪᐊᑦ ᐋᖅᑭᒋᐊᖅᑕᐅᓂᖏᓐᓄᑦ ᐱᖁᔭᕐᔪᐊᖅ;  

 ᐱᖁᔭᒃᓴᖅ 42, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑭᒍᑎᓕᕆᔩᑦ ᐱᖁᔭᕐᔪᐊᖓᓐᓂᒃ;  

 ᐱᖁᔭᒃᓴᖅ 44, ᐱᖁᔭᕐᔪᐊᑦ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐊᑭᓕᑦᓴᖃᕐᕕᐅᔪᑦ ᐃᑲᔪᖅᑕᐅᓂᖏᓐᓄᑦ 

ᐱᖁᔭᕐᔪᐊᖓᑦ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᑮᓇᐅᔾᔭᒃᓴᕐᓂᖏᑕ ᐃᓚᖓᖅᑎᑕᐅᓂᖏᓐᓄᑦ 

ᐊᑭᓕᒃᓴᖏᓐᓄᓪᓗ ᐱᖁᔭᕐᔪᐊᖅ; 

 ᐱᖁᔭᒃᓴᖅ 45, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪ 

ᓄᓇᓕᓪᓚᑑᓂᖅᓴᐃᑦ ᐱᖁᔭᕐᔪᐊᖓᓐᓂᒃ ᐊᒻᒪᓗᑦᑕᐅᖅ ᕼᐊᒻᓚᒃᑯᑦ ᐱᖁᔭᕐᔪᐊᖓᑦ;  

 ᐱᖁᔭᒃᓴᖅ 46, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑐᖁᖓᔪᓕᕆᔨᒃᑯᑦ ᐱᖁᔭᕐᔪᐊᖓᓐᓂᑦ;  

 ᐱᖁᔭᒃᓴᖅ 47, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑕ ᐊᑭᑐᔪᑐᕈᑏᑦ ᐱᖁᔭᕐᔪᐊᖓᑦ ᓈᓴᐅᑎᓕᒃ 2, 2024-

2025; ᐱᖁᔭᒃᓴᖅ 48, ᒪᓕᒐᕐᔪᐊᖅ ᓄᓇᕗᒻᒥ ᓂᕈᐊᕐᕖᑦ ᑭᒡᓕᓕᐅᖅᑎᓯᒪᓂᖏᓐᓄᑦ ᐱᔾᔪᑎᓕᒃ; ᐊᒻᒪᓗ  

 ᐱᖁᔭᒃᓴᖅ 49, ᐱᖁᔭᕐᔪᐊᖅ ᐋᖅᑭᒋᐊᖅᑎᔾᔪᑕᐅᓂᐊᖅᑐᖅ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪ 

ᐃᒻᒥᒨᖓᔪᑦ ᓯᖁᕐᒥᓱᖅᑕᐅᓂᖏᓐᓄᑦ ᐱᖁᔭᕐᔪᐊᖅ. 

 

ᐅᓄᖅᑐᒻᒪᕆᐊᓘᓵᖅᑐᑦ ᐅᓪᓗᒥ ᐱᖁᔭᙳᖅᑐᑦ.  

 

ᑕᐃᒪ ᐊᖏᕐᕋᐅᕙᓪᓕᐊᓂᐊᓕᕐᒥᒐᔅᓯ ᑕᒪᓐᓇ ᐊᐳᑦ ᐊᐅᑉᐸᓪᓕᐊᓕᕐᒪᑦ ᐊᐅᔭᖃᑦᑎᐊᖁᔪᒥᓇᕐᓂᐊᖅᐳᓯ 

ᓇᓗᓇᙱᑦᑐᖅ ᐊᐅᔭᖃᑦᑎᐊᕐᓂᐊᕐᒥᔪᓯ ᕿᑲᕐᓂᖅᓯᓐᓂ.  

 

ᐊᒻᒪᓗᑦᑕᐅᖅ ᐊᖏᕐᕋᐅᕙᓪᓕᐊᑎᓪᓗᓯ ᑕᐃᒫᒃ ᐃᓚᔅᓯᓐᓄᑦ ᐅᑎᖅᐸᓪᓕᐊᓕᖅᑎᓪᓗᓯ ᖃᓄᐃᙱᑎᐊᕐᓗᓯ ᑕᐅᕗᖓ 

ᐊᖏᕐᕋᐅᕙᓪᓕᐊᓂᐊᕋᔅᓯ. ᖁᔭᓐᓇᒦᒻᒪᕆᐊᓗᒃ.  

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᓕᕆᔩᑦ 

1:30-ᐸᑦ ᑲᑎᒪᓂᐊᕐᖓᑕ ᑐᒃᑑᑉ ᑲᑎᒪᕕᖓᓂ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᐊᕐᒥᔪᑦ 3-ᒨᖅᑲᑦ ᓇᓄᖅ 

ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 24-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᓪᓚᕆᓚᐅᙱᓂᑦᑎᓐᓂ ᐃᔅᓯᕙᓂᑦᑎᓐᓂ, ᖁᔭᓐᓇᒦᕋᔅᓴᖃᕋᒪ ᐱᔨᑲᑖᕗᑦ 

ᓯᔭᐃ ᕕᓐᓴᓐᑦ−ᕗᓪᕝ, 

 

>>ᐸᑦᑕᑐᖅᑐᑦ 

 

ᒪᑲᐃᓚ ᒪᐃᒃ,  

 

>>ᐸᑦᑕᑐᖅᑐᑦ 

 

ᐊᒻᒪᓗ ᐱᒻᒪᕆᐅᒻᒥᔪᑦᑕᐅᖅ ᑐᓵᔨᕗᑦ, ᖁᔭᓐᓇᒦᕌᓗᒃ, ᑐᑭᓯᑎᑦᑎᖃᑦᑕᕋᔅᓯ ᓄᓇᕗᒻᒥᐅᓕᒫᕌᓗᓐᓂᒃ. 

ᖁᔭᓐᓇᒦᓪᓚᕆᒃ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᕐᕕᒦᑦᑐᓪᓗ ᐃᓪᓗᒥ ᐃᖅᑲᓇᐃᔭᖅᑐᐊᓘᕙᒻᒪᑕ ᐱᓕᕆᔪᐊᓘᕙᒻᒪᑕ ᑕᑯᔅᓴᐅᙱᒃᑲᓗᐊᖅᑐᑎᑦ 

ᐸᐃᑉᐹᓕᕆᒋᐊᓖᓪᓗ ᐊᖑᒻᒪᑎᔭᐅᓯᒪᐃᓐᓇᖅᑐᑎᑦ.  

 

ᐅᑯᐊᓗᑦᑕᐅᖅ ᐅᕙᖓ ᓵᖓᓃᖃᑦᑕᖅᑑᒃ  

 

>>ᐸᑦᑕᑐᖅᑐᑦ 

 

ᐅᕙᓐᓂᒃ ᐱᑲᐅᓵᖅᑎᑦᑎᖃᑦᑕᕐᖓᑕ ᐱᓕᕆᑦᑎᐊᖅᑐᐊᓘᖃᑦᑕᕐᖓᑎᖑᑯᐊ. ᓄᖅᑲᖓᑦᑎᐊᖁᓇᕐᓂᐊᖅᑐᒃ.  

 

ᐊᒻᒪᓗᑦᑕᐅᖅ ᑲᑎᒪᔩᑦ ᐅᐱᕐᖔᖃᑦᑎᐊᓂᐊᖅᑯᓯ, ᐃᖃᓪᓕᐊᑦᑎᐊᖃᑦᑕᕐᓗᓯᓗ, ᐊᓕᐊᓇᐃᒍᓱᖃᑦᑕᕐᓗᓯ, 

ᐊᖑᓇᓱᖃᑦᑕᕐᓗᓯ, ᐃᓚᓯᓗ ᐃᓚᒋᓗᓯᐅᒃ, ᐊᒻᒪ ᕿᑐᕐᖓᓯ ᐱᓯᒪᐃᓐᓇᕐᒥᓗᓯᑦᑕᐅᖅ ᐱᒻᒪᕆᐊᓘᒻᒪᑕ 

ᓯᕗᓂᔅᓴᕆᒐᑦᑎᒍ. ᑕᐃᒃᑯᐊᓗ ᐱᔭᕇᕐᓂᐅᓴᔪᑯᓗᐃᑦ ᖁᕕᐊᒋᓚᕗᑦ. ᐅᓪᓗ ᐱᔭᕆᐊᑐᔪᐊᓘᒐᓗᐊᖅᑎᓪᓗᒍ 

ᓱᔫᔮᖃᑦᑕᓲᖑᙱᒻᒪᑕ. ᐃᓛᓐᓂᒃᑯᑦ ᐃᔪᕐᓇᕋᓱᙱᒃᑲᓗᐊᖅᑎᓪᓗᒋᑦ ᑎᑎᓇᓲᖑᒻᒪᑕ. ᐊᕐᕌᒍᓂ ᐊᓂᒍᓕᖅᑐᓂ 

ᖃᑦᑏᓐᓇᕈᓗᓐᓂᒃ ᐃᓕᓐᓂᐊᕆᐊᖅᑐᖃᖃᑦᑕᓚᐅᖅᓯᒪᒻᒥᒻᒪᑦ ᒥᑭᔫᑕᐅᓂᖅᐹᖏᓐᓂ. ᐅᓂᒃᑳᕆᓯᒪᒻᒥᔭᕋᐅᓇ. ᑕᐃᓐᓇ 

ᐊᖏᕐᕋᖅᑎᑕᐅᓚᐅᖅᓯᒪᒻᒪᑦ ᐊᒻᒪ ᐊᓈᓇᖓ ᐊᑖᑕᖓᓘᓐᓃᑦ ᖁᐊᖅᓴᖅᑐᓂ ᐊᐱᕆᓪᓗᓂᐅᒃ, “ᓱᒻᒪᑦ 

ᐊᖏᕐᕋᖅᑐᐊᓘᒌᖅᑭᑦ? ᓱᓐᓂᕋᕕᑦ?” ᓱᓚᐅᙱᑦᑐᖓᓖᓚᓪᓗᓂ. “ᓱᒻᒪᓪᓕ ᐊᖏᕐᕋᕇᖅᑭᑦ?” 

ᑭᐅᑐᐃᓐᓇᓚᐅᖅᓯᒪᔪᖅ “ᐊᕕᑕᐅᓚᐅᕋᒪ” 

 

>>ᐃᓪᓚᖅᑐᑦ 

 

ᐅᓪᓗᒥ ᐃᓕᓐᓂᐊᑲᓐᓂᑐᔅᓴᐅᓕᕋᓗᐊᕆᕗᖅ. ᖁᔭᓐᓇᒦᕌᓘᕗᓯ ᐃᔅᓯᕙᓂᖃᑦᑎᐊᓚᐅᕋᑦᑕ ᐊᒻᒪ ᐃᓚᔅᓯᓐᓂ 

ᐱᓯᒪᑦᑎᑎᐊᕐᓂᐊᖅᑯᓯ. ᐃᖅᓱᖅᑎᕗᓪᓗ ᑖᓐᓇ ᖁᔭᓐᓇᒦᕐᓗᒍ.  

 

>>ᐸᑦᑕᑐᖅᑐᑦ 

 

ᐃᓄᑦᑎᑑᕈᓐᓇᖅᓯᕙᓪᓕᐊᔫᒐᓗᐊᖅ.  

 

>>ᐃᓪᓚᖅᑐᑦ 

 

ᐃᖅᓱᖅᑏ. 

>>ᑲᑎᒪᓂᖅ ᓄᖅᑲᖅᑐᖅ 11:31ᒧᐊᖅᑎᓪᓗᒍ



 

 

 


